
የባሕሪ ለውጥ ለማኅበረሰብ ጤና መዲናዋን እንደ ስሟ ውብ ማድረግን ያለመው 
የኮሪደር ልማት

የሻማው ብርሃን …

ጌትነት ተስፋማርያም

አዲስ አበባ:- እንደሀገር ለ‘ስታርት አፕ’ ዘርፉ ዕድገት 
መሠረት የሚጥሉ የተለያዩ የሕግና የፋይናንስ አሠራር ማሻሻያዎች 
መደረጋቸውን የሥራና ክህሎት ሚኒስትር ሙፈሪሃት ካሚል 
አስታወቁ። 

የ’ስታርት አፕ’ ኢትዮጵያ ዓውደ ጥናት ትናንትና በሳይንስ 
ሙዚየም በተዘጋጀበት ወቅት ሚኒስትሯ ሙፈሪሃት ካሚል 
እንደገለጹት፤ ቴክኖሎጂን ማዕከል አድርገው በሚከናወኑ ችግር 
ፈቺ የፈጠራ ሥራዎችን ለማበረታታት የሚረዱ የተለያዩ 

የሁለተኛ ትውልድ ... ወደ ገጽ 8 ዞሯል

“እንደሀገር ለ’ስታርት አፕ’ ... ወደ ገጽ 8 ዞሯል

ኮሚሽኑ ከ14ሺ በላይ ... ወደ ገጽ 8 ዞሯል

ሰሞኑን ያጋጠመው ... ወደ ገጽ 8 ዞሯል

- ሙፈሪሃት ካሚል
የሥራና ክህሎት ሚኒስትር

መዓዛ ማሞ 

አዲስ አበባ፡ የኢትዮጵያ ሀገራዊ ምክክር ኮሚሽን 
እስከ አሁን ድረስ ከ14ሺ በላይ በአጀንዳ ማሰባሰብ 
ሂደት የሚሳተፉ ተወካዮችን ማስመረጡን ገለጸ፡፡

 የምክክር ኮሚሽኑ ቃል አቀባይ አቶ ጥበቡ ታደሰ 
ኮሚሽኑ ባከናወናቸው እና በቀጣይ በሚያከናውናቸው 
ተግባራት ላይ ትናንት በሰጡት መግለጫ  እንዳሉት፤ 
ከ940 በላይ በሚሆኑ ወረዳዎች የተሳታፊዎች ልየታና 
በአጀንዳ ግብዓት ማሰባሰቢያ ሕዝባዊ መድረኮች ላይ 
የሚሳተፉ ተወካዮችን የማስመረጡ ተግባር ሲሠራ 
ቆይቷል፡፡ 

850 በሚሆኑ ወረዳዎች ላይ ሥራው ሙሉ ለሙሉ 
መጠናቀቁን ገልጸው፤ በሂደቱ 130ሺ የሚሆኑ ዜጎች 
ተሳትፈው ከ14ሺ በላይ ተወካዮች መመረጣቸውን 
ተናግረዋል፡፡

አፋር፣ ቤንሻንጉል ጉሙዝ፣ አዲስ አበባ፣ ጋምቤላ፣ 
ድሬዳዋ፣ ሐረሪ፣ ሲዳማ፣ ደቡብ ምዕራብ፣ ደቡብ 
እና ማዕከላዊ ኢትዮጵያ የተወካዮች መረጣ ሙሉ 
ለሙሉ የተከናወነባቸው መሆኑን አመልክተው፤ 
በሶማሌ ክልል 25 የሚሆኑ እንዲሁም በኦሮሚያ ክልል 

 ኮሚሽኑ 
ከ14ሺ በላይ በአጀንዳ ማሰባሰብ ሂደት የሚሳተፉ 

ተወካዮችን አስመርጧል

ከ70 በማይበልጡ ወረዳዎች የማጠናቀቂያ ሥራዎች 
እንደሚቀሩ ጠቁመዋል፡፡

ይህ በክልል፣ በድሬዳዋና አዲስ አበባ ከተማ 
አስተዳደር እንዲሁም በፌዴራል ተቋማት የሚወከሉትን 

እንደማይጨምር የተናገሩት ቃል አቀባዩ፤ በዚህ ደረጃ 
ያሉ ተሳታፊዎች ሲጨመሩ በአጀንዳ ግብዓት ማሰባሰቢያ 
መድረኮች የሚሳተፉ ተሳታፊዎች ቁጥር እንደሚጨምር 

ዳግማዊት አበበ

አዲስ አበባ፡- በቅርቡ አጋጥሞ የነበረው የነዳጅ 
እጥረት በአሁኑ ጊዜ ሙሉ በሙሉ መቅረፍ ተችሏል ሲል 
የኢትዮጵያ ነዳጅ አቅራቢ ድርጅት አስታወቀ፡፡ በቀን 
ሦስት ሚሊዮን ሊትር የሚጠጋ ነዳጅ ወደ ሀገር እየገባ 
መሆኑም ተገልጿል፡፡

በኢትዮጵያ ነዳጅ አቅራቢ ድርጅት ከፍተኛ የሕዝብ 
ግንኙነት ባለሙያ አቶ ዓለማየሁ ፀጋዬ ለኢትዮጵያ ፕሬስ 
ድርጅት እንደገለጹት፤ የነዳጅ እጥረቱ አጋጥሞ የነበረው 

ሰሞኑን ያጋጠመው 
የነዳጅ እጥረት ሙሉ 

በሙሉ ተቀርፏል
-በቀን ሦስት ሚሊዮን ሊትር የሚጠጋ 

ነዳጅ ወደ ሀገር እየገባ ነው 

ማረሚያ
ትናንት መጋቢት 27 ቀን 2016 ዓ.ም በአንደኛ 

ገጽ ላይ “በቀጣይ ዓመት የንግድ ፈቃድና ምዝገባ 
አገልግሎት ለማግኘት ብሔራዊ መታወቂያ 
ያስፈልጋል” የሚለው ዜና “በቀጣይ ጊዜያት የንግድ 
ፈቃድና ምዝገባ አገልግሎት ለማግኘት ብሔራዊ 
መታወቂያን ግዴታ ለማድረግ ታቅዷል” በሚል 
እንዲነበብ እንጠይቃለን።

ልጅዓለም ፍቅሬ

አዲስ አበባ፡- የሁለተኛ ትውልድ 
ኢትዮጵያውያን ጥሪ ፍሬያማ ውጤት 
ማስገኘቱን የቱሪዝም ሚኒስቴርና የውጭ ጉዳይ 
ሚኒስቴር አስታወቁ። 

የሁለተኛ ትውልድ 
ኢትዮጵያውያን ጥሪ ፍሬያማ 

ውጤት አስገኝቷል

“እንደሀገር ለ ‘ስታርት አፕ’ 
ዘርፉ ዕድገት መሠረት የሚጥሉ 

ማሻሻያዎች ተደርገዋል”

ዜና

ወይዘሮ ጽጌወይን ካሣ

አማን ረሺድ

አዲስ አበባ፡- መጪው የ1445ኛው የኢድ 
አልፈጥር በዓል በድምቀት እንዲከበር በቂ ዝግጅት 
ማድረጉን የአዲስ አበባ ከተማ አስተዳደር አስታወቀ።

የአዲስ አበባ ከተማ አስተዳደር ሥራ አስኪያጅ 
ጽሕፈት ቤት ተጠሪ ተቋማት የኢድ አልፈጥር 
በዓልን ዝግጅትን አስመልክተው በትናንትናው ዕለት 
መግለጫ ሰጥተዋል።

በቢሮ ኃላፊ ማዕረግ የአዲስ አበባ ከተማ 
አስተዳደር ምክትል ሥራ አስኪያጅ አቶ ተፈራ ሞላ 
በወቅቱ እንደገለጹት፤ የ1445ኛው የኢድ አልፈጥር 
በዓልን በድምቀት እንዲከበር ሥራ አስኪያጅ ቢሮ 
ከስሩ ያሉትን ተቋማት ለማጠናከር ኮሚቴ አዋቅሮ 
ወደ ተግባር ገብቷል። 

እንደ አቶ ተፈራ ገለጻ፤ የኢድ አልፈጥር በዓል 
ያለምንም የኤሌክትሪክ፣ የውሃ፣ መብራት ችግር 
ሳይከሰት እንዲውል ተጠሪ ተቋማት ቅድመ ዝግጅት 
አድርገዋል።

ሕዝበ ሙስሊሙ በዓሉን በድምቀት እንዲያከበር 
ዝግጅቶች መደረጋቸውን ገልጸው፤ በተለይ ከመንገድ 
ኮሪደር ልማት ጋር  ተያይዞ ሊያጋጥም የሚችለውን 
የመሠረተ ልማቶች የአገልግሎት መቆራረጥ ፈጣን 
ምላሽ ለመስጠት ልዩ ዝግጅት ተደርጓል ብለዋል። 

በዓሉ በሠላምና በደስታ እንዲውል 
ከሚመለከታቸው አካላት ጋር በመቀናጀት እየተሠራ 
መሆኑንም ጠቁመዋል።

የአዲስ አበባ ኤሌክትሪክ አገልግሎት 
የአውቶሜሽንና ኢነርጂ ማኔጅመንት ሥራ አስኪያጅ 
ኢንጅነር ዘሪሁን አበበ በበኩላቸው ከኮሪደር ልማቱ 
ጋር በተገናኘ የኤሌክትሪክ መቆራረጥ እንዳያጋጥም 
ሰፊ ዝግጅት ተደርጓል ብለዋል።

በተጨማሪም አገልግሎቱ ከከተማ አስተዳደሩ 
ጋር በመቀናጀት ከሪጅን እስከ ማዕከል ያሉ 
አደረጃጀቶችን ወደ ሥራ ማስገባቱን አመልክተዋል።

መጪው የኢድ አልፈጥር በዓል በድምቀት 
እንዲከበር በቂ ዝግጅት ተደርጓል

አቶ ተፈራ ሞላ

መስከረም ሰይፉ 

አዲስ አበባ፦ ለልማት ተነሺዎች የተሰጡ ቤቶችን 
መሠረተ ልማታቸው  በፍጥነት  እየተሟላ እንደሚገኝ 
የአዲስ አበባ ቤቶች ልማትና አስተዳደር ቢሮ አስታወቀ።

የቢሮው ኃላፊ ጽጌወይን ካሣ እንደገለጹት፤ በአዲስ 
አበባ በኮሪደር ልማቱ አማካኝነት የሚነሱ ነዋሪዎች 
የገቡባቸው ቤቶች አብዛኛዎቹ ቤቶች መሠረተ ልማት 
የተሟላላቸው ቢሆኑም አንዳንድ ቦታዎች ላይ ያልተሟሉ 
በመኖራቸው በፍጥነት እንዲሟላ እየተደረገ ይገኛል። 

የውሃ፣ የኤሌክትሪክና ሌሎች መሠረተ ልማቶቻቸው 
በፍጥነት እንዲሟሉ መደረጉን በመጠቆም፤ የመሠረተ 
ልማት ጥያቄ በቀረበባቸው ቦታዎች ላይ የማስተካከያ 
ሥራ እየተከናወነ መሆኑን አመላክተዋል።

በኮሪደር ልማቱ የተነሱ ነዋሪዎች በኪራይም ሆነ 
በይዞታ የሚያገኟቸው ቤቶች ቅድሚያ ከሚኖሩበት 
የተሻለ የሚባል ደረጃ አላቸው ያሉት ወይዘሮ ጽጌወይን፤ 
የተሻለ ከተማን ለመፍጠር የሚደረገው ጥረት ለነዋሪዎች 
ምቹ አካባቢን ለመገንባት ያስችላል ሲሉ አስረድተዋል።  

የኮሪደር ልማቱ አጠቃላይ የከተማዋን ገጽታ 
የሚቀይር ነው ያሉት ኃላፊዋ፤ ይህ ሥራ ከተማዋን 
ከማስዋብ በተጨማሪም የነዋሪዎቹን ሕይወት የሚያሻሽል 
መሆኑ ገልጸዋል።

በዚህም መጀመሪያ ነዋሪው ተነሺ ነው ሲባል መጥፎ 
ነገር የሚገጥመው እየመሰለው ቢቃወምም የሚደርሰውን 
ቤት አሊያም መሬት ሲያይ እያመሰገነ መሆኑን 
አንስተዋል። 

በከተማዋ በኮሪደር ልማት እስካሁን ለተነሱ 560 

በላይ ለባለይዞታዎች ኮንዶሚኒየምና 288 ነዋሪዎች 
ደግሞ የተሟላ ቤት  በኪራይ ተላልፏል ብለዋል። ለልማት 
ነዋሪዎችን የማስነሳት ሥራው ባለመጠናቀቁ በቀጣይ 
ለሚነሱ የከተማዋ ነዋሪም በቂ ቤቶች መዘጋጀታቸውን 
ኃላፊዋ ገልጸዋል።

ወይዘሮ ጽጌወይን በልማት የሚነሱ የንግድ ቤቶችን 

በተመለከትም ሼዶች ተገንብተው በዛ ላይ ሕጋዊው ነጋዴ 
25 ካሬ የሚያገኝበት አግባብ መኖሩን ጠቅሰዋል።

በዚህም ነጋዴው የንግድ ቦታውን  በመሐል ከተማ 
ከአካባቢው  ሳይርቅ የሚያገኝበት አግባብ መኖሩን 
በመግለጽ አንዳንድ አካባቢዎች መሠጠት መጀመሩን 
አንስተዋል።

ለልማት ተነሺዎች የተሰጡ ቤቶች መሠረተ 
ልማታቸው በፍጥነት እየተሟላ ነው

ማሕሌት ብዙነህ

አዲስ አበባ፡- በሀገሪቱ በቀጣይ አስር ቀናት ውስጥ 
የሚኖረው የአየር ሁኔታ ለበልግ አብቃይ አካባቢዎች 
ምቹ መሆኑን የኢትዮጵያ ሚቲዎሮሎጂ ኢንስቲትዩት 
አስታወቀ።

የኢትዮጵያ ሚቲዎሮሎጂ ኢንስቲትዩት ለኢፕድ 
በላከው መግለጫ እንዳስታወቀው፤ በቀጣይ አስር ቀናት 
ውስጥ የበልግ ዝናብ በአብዛኛዎቹ የበልግ አብቃይ 
የሀገሪቱ አካባቢዎች ላይ እየተጠናከረና እየተስፋፋ 
የሚሄድ ሲሆን በርካታ ቦታዎችን የሚሸፍን ከቀላል 
እስከ መካከለኛ መጠን ያለው የዝናብ መጠን ያገኛሉ። 

በደቡብ ምዕራብ፣ በደቡብ፣ በመካከለኛው፣ 
በምስራቅ፣ የሰሜን ምስራቅ እንዲሁም በስምጥ ሸለቆ 
አካባቢዎች ላይ የተሻለ ጥንካሬ እንደሚኖረውም 
ተጠቁሟል።

በዚህም በአብዛኛው የበልግ ዝናብ አብቃይ 
ስፍራዎችን የሚሸፍን እርጥበት ያገኛሉ። ይህም ቀደም 
ብለው ለተዘሩ ሰብሎች እና ለቋሚ ተክሎች የውሃ 
ፍላጎትን መሟላት እንዲሁም የረጅም ጊዜ ሰብሎችን 
ለመዝራት እና የማሳ ዝግጅት ለማከናወን ምቹ ሁኔታን 
እንደሚፈጥር ተገልጿል። 

በተጨማሪም የሚጠበቀው እርጥበት ለእንስሳት 
መኖ እና ለመጠጥ ውሃ አቅርቦት ከፍተኛ ሚና የሚኖረው 
ሲሆን አርሶ አደሩ እና አርብቶ አደሩ የሚፈጠረውን ምቹ 
የአየር ሁኔታን በአግባቡ ለመጠቀም የሚያስችል ዝግጅት 
ከወዲሁ ማከናወን እንደሚያስፈልግ ተጠቁ ሟል።   

እንዲሁም በውሃው ዘርፍ በቀጣይ አስር ቀናት 
የሚኖረው የአየር ሁኔታ በላይኛውና የመካከለኛው 
ኦሞጊቤ፣ አዋሽ፣ ዓባይ፣ ስምጥ ሸለቆ፣ ባሮ አኮቦ፣ 
ዋቢ ሸበሌ፣ እንዲሁም የላይኛው ተከዜ እና ገናሌ ዳዎ 
ተፋሰሶች ላይ ከእርጥበታማ እስከ ከፍተኛ የእርጥበት 
መጠን እንደሚያገኙ አስታውቀዋል። 

ይህ ሁኔታ የገጸ ምድር የውሀ ሀብትን እና የግድቦች 
የውሀ መጠንን ከማሻሻል አኳያ አዎንታዊ ሚና የሚኖረው 
ሲሆን በአንጻሩ በተለይም ለጎርፍ ተጋላጭ የሆኑ 
ተፋሰሶች ላይ ሊኖር የሚችለው ከባድ መጠን ያለው 
እርጥበት ጉዳት እንዳያስከትል አስፈላጊውን የጥንቃቄ 
ዝግጅት ማድረግ እንደሚያስፈልግ ተመላክቷል።

ኢንስቲትዩቱ በላከው መረጃው ላይ እንደተገለጸው 
የውሃ አካላትና በከባቢ አየር ውስጥ ከሚጠናከሩት 
የሚቲዎሮሎጂ ገጽታዎች ላይ በመነሳት ምሥራቅ ሸዋ፣ 
አዲስ አበባ፣ ምሥራቅ አማራ፣ ሐረሪ፣ ድሬዳዋ እና 
አይሻ የሀገሪቱ አካባቢዎች ላይ ቅጽበታዊ ጎርፍ ሊከሰት 
የሚችል ከባድ መጠን ያለው ዝናብ ያገኛሉ።  

በአጠቃላይ በሚቀጥሉት አስር ቀናት አዲስ አበባ 
እና ድሬዳዋን ጨምሮ በኦሮሚያ ክልል የተወሰኑ ዞኖች፣ 
ከአማራ ክልል ዞኖች፣ የትግራይ ክልል ዞኖች፣ የደቡብ 
ኢትዮጵያ ክልል ዞኖች፣ የደቡብ ምዕራብ ኢትዮጵያ 
ክልል ዞኖች፣ የማዕከላዊ ኢትዮጵያ ክልል ዞኖች፣ 
የሲዳማ ክልል ዞኖች እና የሱማሌ ክልል ዞኖች ብዙ 
ቦታቸውን የሚዳስስ የተስፋፋ ዝናብ  እንደሚኖራቸው 
ተመላክቷል።

እንዲሁም ከአማራ ክልል ምስራቅና ምዕራብ 
ጎጃም፣ የደቡብ፣ መካከለኛው እና የሰሜን ጎንደር 
ዞኖች፣ ከቤኒሻንጉል ክልል አሶሳ እና የሞአኮሞ ወረዳ 
እና ከትግራይ ክልል የመካከለኛው ትግራይ ዞን ከቀላል 
እስከ መካከለኛ መጠን ያለው ዝናብ እንደሚያገኙ 
ተገልጸዋል።

ከዚህ ጋር ተያይዞ አልፎ አልፎ በአንዳንድ ቦታዎች 
ላይ የሚጠበቀው ከባድ ዝናብ ለወቅቱ እርሻ ሥራ 
እንቅስቃሴ አመቺ ሁኔታን የሚፈጥር ቢሆንም በተወሰኑ 
ውሃ ገብ በሆኑና በወንዝ ዳርቻ ባሉ ማሳዎች ላይ የውሃ 
መተኛትና የአፈር መታጠብን ሊያስከትል ስለሚችል 
ተጋላጭ የሆኑ አካባቢዎች ጉዳት እንዳይከሰት 
ተገቢውን የጥንቃቄ ዝግጅት ማድረግ እንደሚያስፈልግ 
አሳስበዋል።

ከኃይል ማመንጨት ሥራ ጎን ለጎን የኃይል 
መቆራረጥ እንዲቀንስ እየተሠራ መሆኑን ገልጸው፤ 
ችግር ሲያጋጥምም ማኅበረሰቡ በ905 የስልክ 
መስመር በመደወል አገልግሎት ማግኘት ይችላሉ 
ብለዋል።

የአዲስ አበባ ከተማ ፅዳት ኤጀንሲ ምክትል 
ኃላፊ አቶ ሙላት ተገኝ በበኩላቸው በዓሉ ከእርድ 
ጋር የሚገናኝ በመሆኑ አካባቢዎችን የማፅዳት ሥራ 
መሠራቱን ገልጸዋል።

በበዓሉ ወቅት የቆሻሻ ተረፈ ምርት ስለሚበዛ 
ኅብረተሰቡ ቆሻሻን በተገቢው ማስወገድ፤ እርድን 

በተገቢው ቦታ መፈጸም ይገባል ብለዋል። 
ኅብረተሰቡም የእርድ ተረፈ ምርትን በአግባቡ 
ሊያስወግድ እንደሚገባ አመልክተዋል።

የአዲስ አበባ ከተማ እሳትና አደጋ አመራር 
ኮሚሽን ኮሚሽነር አቶ ፍቅሬ ግዛው በበኩላቸው 
ሕዝበ ሙስሊሙ በዓሉ ወቅት ሊያጋጥም የሚችለውን 
እሳትና አደጋ ለመከላከል የሚያስችል የግንዛቤ 
ማስጨበጫ ሥራ ተሠርቷል። 

የዝናብ ወቅት በመሆኑ በኤሌክትሪክ አጠቃቀም 
ላይ ከፍተኛ ጥንቃቄ ማድረግ  እንደሚገባ 
አስገንዝበዋል።

በቀጣይ አስር ቀናት 
ውስጥ የሚኖረው የአየር 

ሁኔታ ለበልግ አብቃይ 
አካባቢዎች ምቹ ነው

ዜና

ገጽ 3

 ታደሠ ብናልፈው

አዲስ አበባ፡- ሀገርን ከችግርና ከግጭት አረንቋ 
የሚያወጣ ትውልድ ለማፍራት ሕፃናት ላይ መሥራት 
ተገቢ ነው ሲሉ  ፕሬዚዳንት ሣሕለወርቅ ዘውዴ ገለጹ።

መቅደስ የልጆች አድማስ በጎ አድራጎት ድርጅት 
ከትናንት በስትያ ሥራ የማስጀመሪያ ፕሮግራም አካሄዷል።

በሥራ ማስጀመሪያ ፕሮግራም ላይ በቪዲዮ መልዕክት 
ያስተላለፉት የኢፌዴሪ ፕሬዚዳንት ሣሕለወርቅ ዘውዴ፤ 
ሀገርን ከችግርና ከግጭት አረንቋ የሚያወጣ  በራሱ 
የሚተማመንና ጤናማ ትውልድ ለማፍራት ሕፃናት ላይ 
መሥራት ተገቢ ነው።

ልጆች ላይ የሚሠራ ሥራ ወዲያውኑ ለውጥ 
ማሳየት ባይቻልም በትኩረትና በተስፋ ከተሠራ ጤናማ፣ 
በራሱ የሚተማመን፣  ሀገርን ከችግርና ከግጭት አረንቋ  
የሚያወጣ ትውልድ መገንባት ይቻላል፣ እየገነባንም ነው 
ብለዋል።

ችግሮቻችን በጥቂት ሰዎች ብቻ አይፈቱም፤ መተባበር  
ያስፈልጋል፤ መተባበር የማይፈተው ችግር የለም ሲሉ 
ተናግረዋል።

 ሕፃናት ደጋፊ አጥተው አጉል ሱስ ውስጥ 
በሚገቡበት ወቅት እናት ለመሆንና እንደእናት ሕፃናትን 
በፍቅርና በክብካቤ ለማሳደግ መቅደስ የልጆች አድማስ 
በጎ አድራጎት ድርጅት ሥራ መጀመሩ የሚያስመሰግን 
ነው ያሉት ፕሬዚዳንቷ ፤ለዚህ በጎ ተግባር የአቅማችንን 
ልንለግስ ይገባል ብለዋል።

የሴቶችና ማኅበራዊ ጉዳይ ሚኒስትር ዶክተር 
ኤርጎጌ ተስፋዬ በበኩላቸው፤ ሕፃናት በሚያጋጥማቸውን 
ማኅበራዊ፣ ኢኮኖሚያዊ ችግር እንዳይጎዱ አስፈላጊውን 
ድጋፍና ፍቅር በመስጠት በመልካም ስብዕና እንዲያድጉ 
ማድረግ  ያስፈልጋል።  

ሕፃናት በመልካም ስብዕና ታንፀው እንዲያድጉ 
መሥራት የሀገሪቱን እድገት እውን ለማድረግ ይጠቅማል 
ብለዋል።

ከሀገሪቱ የሕዝብ ብዛት ውስጥ ከ52 በመቶ በላይ 
የሚሆኑት ሕፃናት ናቸው ያሉት ሚኒስትሯ፤ የሕፃናትን 
መብትና ደኅንነት ለማስጠበቅ መንግሥት አሕጉራዊና 
ዓለም አቀፋዊ ስምምነቶችን ተቀብሎና ሀገራዊ ሕጎችን 
ደንግጎ እየሠራ ነው ሲሉ ገልጸዋል።

መቅደስ የልጆች አድማስ በጎ አድራጎት ድርጅት ሥራ 
መጀመሩ በችግር የተጋለጡ ሕፃናትን ብቻ ሳይሆን ድጋፍ 
የሚያስፈልጋቸውን ተገቢውን  ድጋፍ  በማድረግ በሰብዕና 
የተቀረፁ የነገ ሀገር ተረካቢ ትውልዶችን ለማፍራት 
ይጠቅማል ሲሉ ተናግረዋል።

ማዕከሉ 200 ሕፃናትን ይዞ ሥራ የሚጀምር ቢሆንም 
በሂደት ወደ ተለያዩ ክልሎች በማስፋት 1000 ሕፃናት 
ለመርዳት እንደሚሠራ ጠቁመዋል።

ለነገ መልካም ትውልድ በማፍራት ሀገር እንድታድግ 
ሕፃናት ላይ ኢንቨስት ማድረግ ያስፈልጋል ያሉት ዶክተር 
ኤርጎጌ ፤ ለዚህም መቅደስ የልጆች አድማስ በጎ አድራጎት 
ምሳሌ ነው ብለዋል።

ሕፃናት ጥሩ ስዕብና ይዘው እንዲያድጉ ካልተሠራ 
መልካም ሥነ-ምግባር ያላቸው ሀገር ተረካቢዎች ማግኘት 
ያዳግታል፤ ሕፃናት ጤናማ፣ ሀገር ወዳድ፣ ተወዳዳሪ፣ 
መልካም ስብዕና ያላቸው ሆነው እንዲያድጉ መሥራት 
ያስፈልጋል፤ አሁንም  እየተሠራም ነው ሲሉ  ገልጸዋል።

ሀገር ችግር ላይ ናት፤ የተለያዩ ችግሮች በመካከላችን 
አሉ፤ ያሉ ችግሮች ከሀገር አይበልጥም በሚል ሀገር ተረካቢ 
ትውልዶችን ለማፍራት ቅን ልብ ያላቸው ኢትዮጵያውያንን 
ተማምነን ማዕከሉን ሥራ አስጀምረናል ስትል የማኅበሩ 
መሥራች አርቲስት  መቅደስ ፀጋዬ  ተናግራለች።

ማዕከሉ ለዘመናት በሕልሜ ተፀንሷል፤ አሁን ወደ 
አደባባይ በማውጣት ለሚሊዮኖች እንዲሆን አሳልፌ 
ሰጥቻለሁ፤  ማዕከሉም ለችግር የተጋለጡ ሕፃትናም 
የሚገባቸውን ድጋፍ፤ ፍቅርና እንክብካቤ አግኝተው በጥሩ 
ሥነ-ምግባር የሚያድጉበት ይሆናል ብላለች አርቲስት 
መቅደስ ፀጋዬ  ።

ፋንታነሽ ክንዴ

እ.አ.አ በ2022 እና በ2023 በተሠራው ሀገራዊ 
የኤችአይቪ ቫይረስ ስርጭት ግምታዊ ዳሰሳ ከ610 ሺህ 
350 በላይ የሚሆኑ ወገኖች ኤችአይቪ በደማቸው ይገኛል። 
ከዚህ ውስጥ 11 ሺህ322 የሚሆኑ ሰዎች በኤድስ ምክንያት 
እንደሞቱ ከጤና ሚኒስቴር የተገኘው መረጃ ያመለክታል።

እንደ ሀገር ያለው የቫይረሱ የስርጭት ምጣኔ ወረርሽኝ 
ሊባል በማይችልበት ደረጃ ላይ መሆኑ ቢጠቀስም፣ አሁን 
ላይ ድምፁን አጥፍቶ እየተስፋፋ በመሆኑ ትልቅ ትኩረት 
እንደሚያስፈልገው የዘርፉ ባለሙያዎች እየገለጹ ነው።

ስርጭቱን ለመግታትና ለመቆጣጠር ትኩረት 
ከተሰጣቸው ጉዳዮች አንዱ የተቋማት የኤች አይቪ ኤድስ 
አካቶ ትግበራ ይጠቀሳል። ጤና ሚኒስቴር ትኩረት ሰጥቶ 
ከሚሠራባቸው ተቋማት መካከል ኢንዱስትሪ ፓርኮች 
ይገኙበታል። ለመሆኑ በኢንዱስትሪ ፓርኮች ያለው የኤች 
አይቪ ኤድስ መከላከልና መቆጣጠር ሥራ ምን ይመስላል?

የኢንዱስትሪ ፓርኮች ልማት ኮርፖሬሽን ምክትል ዋና 
ሥራ አስፈጻሚ አቶ ካሚል ኢብራሂም እንደሚገለጹት፤ 
ኮርፖሬሽኑ በሥሩ በሚገኙ 12 ኢንዱስትሪ ፓርኮች ከ70 
ሺህ በላይ ሠራተኞችን ቀጥሮ እያሠራ ይገኛል። ከሠራተኞች 
አብዛኞቹ ወጣቶች እንደመሆናቸው ኤች አይቪን/ኤድስን 
ጨምሮ ለተላላፊ በሽታዎች የመጋለጥ ዕድላቸው ከፍተኛ 
ነው። 

በመሆኑም ሁሉም ኢንዱስትሪ ፓርኮች ሠራተኞችን 
ከኤች አይቪ/ኤድስ ለመጠበቅ መንግሥታዊና መንግሥታዊ 
ካልሆኑ ድርጅቶች ጋር በመተባበር እየሠራን ይገኛል ይላሉ። 

ለሠራተኞች የተለያዩ ሥልጠናዎችን በመስጠት፣ በሥራ 
መግቢያ መውጫ ሰዓት እንዲሁም በሥራ ገበታቸው ላይ 
ሆነውም  ያላቸውን ግንዛቤ የሚያሳድጉ ሥራዎች ይሠራሉ 
ያሉት ምክትል ዋና ሥራ አስፈጻሚው፤ በተጨማሪም የአቻ 
ለአቻ ውይይትና የሻይ ቡና መርሐ ግብር በማዘጋጀት 
ሠራተኞች እርስ በርስ መረጃዎችን እንዲለዋወጡና 
ግንዛቤያቸውን አሳድገው ራሳቸውን ለበሽታው አጋላጫ 
ከሆኑ ተግባራት እንዲቆጠቡ እየተሠራ መሆኑን ያስረዳሉ። 

በተያዘው በጀት ዓመት የመጀመሪያ ስድስት ወራት 
ከሁሉም ኢንዱስትሪ ፓርኮች የተውጣጡ አራት ሺህ 

ዳግማዊት ግርማ

አዲስ አበባ፡- የኢትዮጵያ የሰነደ ሙዓለ ንዋዮች 
ገበያ በመጪዎቹ ጥቂት ወራት ወደ ሥራ ለማስገባት 
ወሳኝ የሆኑ ተግባራትን እያከናወነ እና ዋና ዋና 
ሥራዎቹን በማጠናቀቅ ላይ መሆኑን አስታወቀ፡፡ 
ገበያው ከአንድ ነጥብ 5 ቢሊዮን ብር በላይ ካፒታል 
ማሰባሰቡም ታውቋል፡፡

የኢትዮጵያ ሰነደ ሙዓለ ንዋዮች ገበያ ሥራ 
ለመጀመር ያስፈልገኛል ብሎ ካቀደው ከሁለት እጥፍ 
በላይ የሆነ ተሳትፎን በማሳካት ካፒታል የማሰባሰብ 
ሂደቱን ማጠናቀቁን በሰጠው ጋዜጣዊ መግለጫ 
አሳውቋል።

የገበያው ዋና ሥራ አስፈፃሚ ጥላሁን እስማኤል 
(ዶ/ር) እንዳሉት፤ የኢትዮጵያ ሰነደ ሙዓለ ንዋዮች 
ገበያ ከሀገር ውስጥና ከውጪ ባለሀብቶች ከተጠበቀው 
በላይ የሆነ ምላሽን በማግኘት በድምሩ ብር አንድ ነጥብ 
5 ቢሊዮን (26 ነጥብ 6 ሚሊዮን ዶላር) ካፒታል 
ማሰባሰብ ችሏል። 

ይህም በመጀመሪያ ከታቀደው የብር 631 ሚሊዮን 
(11 ነጥብ 07 ሚሊዮን ዶላር) ካፒታል በ240% 
የሚበልጥ ሲሆን በድምሩ 48 በፋይናንስና ከፋይናንስ 
ዘርፍ ውጪ ባሉ ዘርፎች የተሠማሩ ተቋማዊ የሀገር 
ውስጥና የውጭ ባለሀብቶች ተሳትፎ አድርገዋል 
ብለዋል።

እንደ ዋና ሥራ አስፈፃሚው ገለጻ፤ ተቋማቸው 
የካፒታል ማሰባሰብ ጉዞውን ከታቀደው በላይ ካፒታል 
በመሰብሰብ በይፋ አጠናቋል፤ በዚህም ሰፊ የሃገር 
ውስጥ እና የውጭ ባለሃብቶች ተሳትፎ ታይቷል።

ሀገርን ከችግርና ከግጭት 
የሚያወጣ ትውልድ ለማፍራት 
ሕፃናት ላይ መሥራት ተገቢ ነው

ትኩረት የሚሻው የኢንዱስትሪ ፓርኮች 
የኤችአይቪ/ኤድስ መከላከል

የሚደርሱ ሠራተኞች በፈቃደኝነት ላይ የተመሠረተ ምርመራ 
ማከናወናቸውን የሚገልጹት አቶ ካሚል፤ ውጤቱ ሁሉም 
ውጤታቸው ነፃ መሆኑን የሚያሳይ ሆኗል ባይ ናቸው። 

አሁን ካለው የሠራተኛ ቁጥር አንጻር ምርምራው 
ያደረጉት ሠራተኞች ነፃ ናቸው ማለት አጠቃላይ ያለውን 
ሁኔታ የሚያመላክት ስላልሆነ የተጀመሩ ሥራዎች 
ተጠናክረው ይቀጥላሉ ይላሉ።

በየፓርኮች ኤችአይቪ ላይ ትኩረት አድርጎ የሚሠራ 
አንዳንድ ሰው መኖሩን አስታውሰው፤ በፓርኮቹ በሚገኙ 
ክሊኒኮች አማካኝነት ኤችአይቪ/ኤድስን ጨምሮ ተላላፊ 
በሽታዎችን የሚቆጣጠር ቡድን ተቋቁሞ እየተሠራ መሆኑን 
ይገልጻሉ።

ሥራውን አጠናክሮ ለመቀጠል በፓርኮች የሚገኙ 
ክሊኒኮች በጤና ሚኒስቴር ሥር እንዲሆኑ ለማድረግ 
የመግባቢያ ስምምነት ተፈርሟል ያሉት ምክትል ዋና ሥራ 
አስፈጻሚው፤ በቅርቡም አዳማ፣ ቦሌ ለሚ፣ ሐዋሳና ቂሊንጦ 
ኢንዱስትሪ ፓርኮች የሚገኙ ክሊኒኮችን ሚኒስቴሩ ተረክቦ 
በሙሉ አቅም ወደ ሥራ ለማስገባት ዝግጅት እየተደረገ ነው። 
ይህም ለሥራው ትልቅ አቅም እንደሚሆን ይጠቁማሉ።

የቦሌ ለሚ ኢንዱስትሪ ፓርክ ዋና ሥራ አስኪያጅ 
አቶ ትንሳኤ ይማም በበኩላቸው፤ ፓርኩ ካሉት 24 ሺህ 
የሚጠጉ ሠራተኞች ውስጥ 85 በመቶ በላይ የሚሆኑት 
ሴቶችና ወጣቶች መሆናቸው ይገልጻሉ። እነዚህ 
የኅብረተሰብ ክፍሎች በከፍተኛ ደረጃ ለኤች አይቪ/ ኤድስ 
ተጋላጭ ናቸው ተብሎ ስለሚታመን የሠራተኞችን ደኅንነት 
ለመጠበቅ እየተሠራ ነው ይላሉ።

የሠራተኞችን ጤንነት መጠበቅ ምርታማነታቸውን 
ከማሳደግ  ተለይቶ እንደማይታይ በመጠቆም፤ ካላቸው 
የአፍላነት እድሜ ጋር ተያይዞ አጋላጭ ሁኔታዎች ውስጥ 
እንዳይገቡ የአቻ ለአቻ ውይይት መድረኮችን ማመቻቸትና 
ግንዛቤ የማስጨበጥ ሥራዎች እንደሚሠሩ ያመላክታሉ። 

ለዚህም እንዲያግዝ ከአጋር አካላት ጋር በመተባበር 
የአሠልጣኞች ሥልጠና እንደሚሰጥ ገልጸው፤ በተጨማሪም 
በትራንስፖርት ላይ፣ በመመገቢያ ማዕከላትና በሌሎችም 
ቦታዎች ላይ ግንዛቤያቸውን የሚያሳድጉ መልዕክቶች 
ይተላለፋሉ፤፡ ባገኙት ግንዛቤ መሠረትም በፈቃደኝት 

ላይ የተመሠረተ ምርምራ እንዲያከናወኑ ይደረጋል ሲሉ 
ያስረዳሉ።  

ፓርኩ እስካሁን ያስመረመራቸው ሁሉም ሠራተኞች 
ነፃ መሆናቸውን አመላክተው፤ ይህ ምርምራ የሁሉንም 
ሠራተኞች ሁኔታ የሚያመላክት ስላልሆነ በቀጣይነት 
ከቫይረሱ ጋር የሚኖሩ ሠራተኞች ካሉ አስፈላጊው እገዛ 
ተደርጎላቸው በሥራቸው ውጤታማ እንዲሆኑ እንደሚሠራ 
ይናገራሉ። 

በጤና ሚኒስቴር የኤች አይቪ/ኤድስ መከላከልና 
መቆጣጠር መሪ ሥራ አስፈጻሚ የዘርፈ ብዙ ኤች 
አይቪ/ኤድስ ምላሽ ዴስክ ኃላፊ የሆኑት አቶ ሀብታሙ 
ካሣ እንደሚሉት ደግሞ፤ እንደ ሀገር ቫይረሱ መቀነስ 
ቢታይበትም በሚኒስቴሩ ከፍ ያለ ስርጭት ይታይባቸዋል 
ተብለው በተለዩ ተቋማት ላይ ትኩረት አድርጎ ሲሠራ 
ቆይቷል ይላሉ።

500 እና ከዚያ በላይ ሠራተኛ የያዙ ተቋማት ላይ 
ኤች አይቪ አጋላጭ ባሕሪያት በብዛት እንዳለ በጥናት 
ተረጋግጧል የሚሉት ኃለፊው፤ ቫይረሱ ከፍ ብሎ 
ከሚታይባቸው ተቋማት መካከል ኢንዱስትሪ ፓርኮች 
ይገኙበታል ባይ ናቸው። 

በኢንዱስትሪ ፓርኮች ካለው ከፍ ያለ የወጣት 
ሠራተኞች ቁጥር ጋር በተያያዘ የቫይረሱ ስርጭት ከፍ 
ብሎ እንደሚስተዋል ጠቅሰው፤ ከገቢያቸው ማነስ 
ጋር በተያያዘ ቤት በጋራ መከራየት፣ በቂ የሆነ መረጃ 
አለመኖርና በሌሎችም ምክንያቶች ተጋላጭነታቸው 
የሚጨምርበት እድል ሰፊ መሆኑን ይገልጻሉ።

በመሆኑም ሚኒስቴር መሥሪያ ቤቱ ባሉት 
ፕሮጀክቶች አማካኝነት በኢንዱስትሪ ፓርኮች የኤች 
አይቪ/ኤድስ መከላከልና መቆጣጠር ሥራውን ያግዛል። 
ተቋማቱም በራሳቸው የሥራቸው አካል አድርገው 
የመከላከልና መቆጣጠር ሥራውን እየሠሩት ነው 
ይላሉ።

ይሁን እንጂ በኢንዱስትሪ ፓርኮች ካለው ከፍ ያለ 
የወጣት ቁጥርና የግንዛቤ ማነስ አንጻር አሁንም ችግሩን 
ለመቅረፍ የሁሉንም ባለድርሻ አካላት ርብርብ እንደሚፈልግ 
ያስረዳሉ።       

በአዲስ አበባ፣ ናይሮቢና ሎንዶን በተደረጉ 
ባለሀብቶችን የማግባባትና የማሳመን ሥራዎች ውጤቱ 
ስለመገኘቱ የተናገሩት ዋና ሥራ አስፈፃሚው፤ የሰነደ 
ሙዓለ ንዋዮች ገበያው በመጪዎቹ ወራት ወደ ሥራ 
ለማስገባት ወሳኝ የሆኑ ተግባራትን እያከናወነ እና ዋና ዋና 
ሥራዎቹን በማጠናቀቅ ላይ መሆኑን ይፋ አድርገዋል፡፡ 

ከእነዚህ ተግባራት ውስጥም የገበያውን ሕገ ደንብ 
ለሕዝብ አስተያየት ይፋ ማድረጉ፣ ግብይትን ተግባራዊ 
ለማድረግ ቁልፍ የሆነውን የቴክኖሎጂ መሠረተ ልማት 
አቅራቢ ድርጅቶች የቴክኒክ ግምገማ ማጠናቀቁና 
የኢንቨስተሮች የትምህርት ማዕከልን ለማቋቋም እየሠራ 
መሆኑ የሚጠቀሱ ናቸው ብለዋል።

ካፒታል የማሰባሰብ ሂደቱ እስከሚጠናቀቅ ባለው 

ጊዜ የታየው ከፍተኛ ፍላጎትና መረባረብ ኢትዮጵያ 
እያካሄደች ላለው የፋይናንስ ዘርፍ ልማትና የኢኮኖሚ 
ለውጥ የገበያው ተግባራዊነት ለሚያበስረው አዲስ 
የስኬት ጉዞ በባለሀብቶች በኩል ያለውን ከፍተኛ 
እምነትና ድጋፍ የሚያሳይ ነው ብለዋል።

 የካፒታል አሰባሰብን በማሳለጥ፣ ግልጽነትን 
በማጎልበትና የድርጅቶች መልካም አስተዳደርን 
በማበረታታት ገበያው አዲስ የኢንቨስትመንት 
አማራጮችን የመፍጠር፣ የሥራ ፈጣሪነትን 
የማበረታታትና በተለያዩ የኢኮኖሚ ዘርፎች ዘላቂ 
ልማትን የማስፋፋት ዓላማን አንግቧልም ነው ያሉት።

በገበያው የድርሻ ተሳትፎ ያደረጉት ተቋማት 
እንደ ኤፍ.ኤስ.ዲ አፍሪካ፤ የትሬድና ዴቨሎፕመንት 
ባንክ ግሩፕ (ቲዲቢ) እና የናይጄሪያ ኤክስቼንጅ 
ግሩፕ (ኤን.ጂ.ኤክስ ግሩፕ) ያሉ የውጭ ባለሀብቶች 
መሆናቸውንም አስታውቋል። 

ከሀገር ውስጥ ባለሀብቶች ደግሞ 16 የግል የንግድ 
ባንኮችን 12 የግል የኢንሹራንስ ድርጅቶችን እና 17 
ሌሎች የሀገር ውስጥ ተቋማዊ ባለሀብቶችን ያካተተ 
ነው።

 የኢትዮጵያ ኢንቨስትመንት ሆልዲንግስ እና እንደ 
ኢትዮቴሌኮም እንዲሁም የኢትዮጵያ ንግድ ባንክ ያሉ 
ኩባንያዎች በድምሩ የ25% ድርሻ ካላቸው የመንግሥት 
የልማት ድርጅቶች መካከል የሚካተቱ ናቸው ተብሏል፡፡

ገበያው ግንባር ቀደም በሆነ የግልና የመንግሥት 
አጋርነት በጥቅምት 2016 ዓ.ም. የተቋቋመ ሲሆን 
መንግሥት በኢትዮጵያ ኢንቨስትመንት ሆልዲንግስ 
በኩል የ25% የተፈቀደ ካፒታል ድርሻ ሲይዝ የግል 
ዘርፉ ደግሞ ቀሪውን 75% ድርሻ ይዟል።

የኢትዮጵያ የሰነደ ሙዓለ ንዋዮች ገበያ በቅርቡ 
ወደሥራ እንደሚገባ አስታወቀ

-ከ1ነጥብ 5 ቢሊዮን ብር በላይ ካፒታል ሰብስቧል

ፕሬዚዳንት ሣሕለወርቅ ዘውዴ፤

ጥላሁን እስማኤል (ዶ/ር) 

ወቅታዊ እና ቃለ ምልልሶች

ወደ ገጽ 7 ዞሯል

እፀገነት አክሊሉ

ሀገራዊ ምክክር ስር የሰደዱ ሀገራዊ አለመግባባቶችን፣ 
ግጭቶችን ለመፍታት ጥቅም ላይ የሚውል አንድ ዓይነት 
የግጭት መፍቻ ዘዴ ሲሆን  በሌላ በኩል ደግሞ ድርድር 
(negotiation) የተለያየ ጥቅምና ፍላጎት የሚወክሉ 
አካላት በሰጥቶ መቀበል መርህ ልዩነቶቻቸውን 
የሚፈቱበት ዘዴ ነው። 

ሌላው እርቅ (reconciliation) ሲሆን የደረሰ በደል 
ላይ ጥልቅ ውይይት ማድረግና በመተማመን ይቅር 
በመባባል ስምምነትን ማስፈኛ ዘዴ ነው። የማስማማት 
(mediation) የግጭት መፍቻ ዘዴ በሶስተኛ ወገን 
አማካኝነት ልዩነትን ለማስወገድ ጥቅም ላይ የሚውል 
ነው። 

ከግጭት መፍቻ ዘዴዎች መካከል አንዱ የሆነውን 
ሀገራዊ ምክክር (national dialogue) ለማድረግ 
እንዲቻል የሕዝብ ተወካዮች ምክር ቤት የኢትዮጵያ 
ሀገራዊ የምክክር ኮሚሽን ማቋቋሚያ አዋጅ  አፅድቆ ወደ 
ሥራ ከገባ  ከሁለት ዓመታት በላይ ተቆጥሯል። 

የኢትዮጵያ ሀገራዊ ምክክር ኮሚሽንም ከተቋቋመበት 
ጊዜ ጀምሮ ምን ዓይነት ተግባራትን አከናውኗል?  
በውጤት ደረጃስ ያለበትና አሁን እየሠራ ያለውን ሥራ 
በተመለከተ ከኮሚሽኑ ኮሚሽነር ዶክተር አምባዬ ኦጋቶ 
ጋር ቆይታን አድርገናል ።

    አዲስ ዘመን፡- በኢትዮጵያ እየተተገበረ 
ያለው የምክክር ዓይነት ምን የተለየ ገጽታ አለው?

ዶክተር አምባዬ፡- የኢትዮጵያ ሀገራዊ የምክክር 
ኮሚሽን ማቋቋሚያ አዋጅ ተግባራዊ ያደረገው ዘዴ 
አካታች ሀገራዊ ምክክርን ሲሆን  ሀገራዊ  ምክክር 
በሀገራችን ወቅታዊና ተጨባጭ ሁኔታ አንፃር ተመራጭ 
ግጭት መፍቻ ዘዴ ነው። ሀገራዊ ምክክር አንድ ወጥ 
ሃሳብ እና አንድ ወገን ብቻውን የሚመክርበት ሳይሆን 
በየአጀንዳው የተለያዩ ሃሳቦች፣ ጥቅሞች፣ ፍላጎቶችና 
መብቶች የሚወከሉበትና  ምክክር የሚደረግበት፣ 
እነዚህን ሃሳቦች የሚያንጸባርቁ የተለያዩ የህብረተሰብ 
ክፍሎች የሚወከሉበት ብዝሀነት ያለው መድረክ 
ስለመሆኑም ተደጋግሞ ይነሳል። 

በዚህም በሀገራችን የሚስተዋሉ መሠረታዊ ችግሮችን 
እና ልዩነቶችን ወደ ጠረጴዛ ዙሪያ በማምጣት፣ የተለያዩ 
ጥቅሞችና የህብረተሰብ ክፍሎች በሚሳተፉበት ምክክር 
የጋራ መፍትሔ ለማምጣት የተመረጠና ጥቅም ላይ 
የሚውል ዘዴ ሆኖ እየተተገበረ ነው።

የሀገራዊ ምክክር ጥቅም በዋናነት ግጭትን 
ለማስወገድ ፣ የፖለቲካና ዴሞክራሲ ሽግግርን ለማሳለጥ 
የሚጠቅም ነው። በተለይም ግጭቶችን ለመከላከል፣ 
ለማስተዳደር  እና ለመፍታት ዓይነተኛ መሳሪያ ሆኖ 
ያገለግላል። በዓለም አቀፍ ደረጃም በበርካታ ሀገራት 
በተለያዩ  ጊዜያት በተለያየ መነሻ ምክንያቶች ሀገራዊ 
ምክክሮችን አካሂደዋል። የተወሰኑት የተሳካላቸው ሲሆን 
በተወሰኑት የሚፈለገውን ግብ ሳያሳካ ቀርቷል።

የሀገራዊ ምክክር አላማዎች መሠረታዊ የሆኑ ሀገራዊ 
ጉዳዮች ላይ ያሉ ልዩነቶችን በማጥበብ መግባባትን 
ለመፍጠር፣ በተለያዩ የህብረተሰብ ክፍሎች መካከልና  
ከመንግሥት ጋር ያለን ግንኙነት ለማሻሻል፣ መተማመንን 
ለማጎልበት፣ የመነጋገር የፖለቲካ ባህልን ለማስፈን ፣ ዘላቂ 
ሰላምን ለማምጣት፣ ጠንካራና ቅቡልነት ያለው ሀገረ 
መንግሥት በጋራ ለመገንባት፣ ልዩነቶችን በሰላማዊና 
ህጋዊ መንገድ ለመፍታት፣ የዴሞክራሲና የፖለቲካ ሽግግር 
ለማስቻል፣ ልማትን ለማፋጠን የሚጠቀሱ ናቸው።

በተጨማሪም የሀገራዊ ምክክር አላማ መሠረታዊ 
አለመግባባቶች፣ ልዩነቶችና ግጭቶች ምን እንደሆኑና 
መሠረታዊ ምክንያታቸውን መለየት እና በእነዚህ ላይ 
ልዩነቶችን በምክንያታዊ፣ በሰለጠነ፣ በመቻቻል መንገድ 
የጋራ መግባባቶች ላይ ለመድረስ እና የግጭቶቹ መንስኤ 
የሆኑ ልዩነቶችን ለማጥበብ ካልሆነም በልዩነቶች ላይ 
በመስማማት በሃሳብ ለመለያየት ብሎም ይህን የሃሳብ 

‹‹ተመካክረን ሀገራችንን ካለችበት ችግር ውስጥ እናውጣ 
የሚል ትልቅ ቁርጠኝነት ሕዝቡ ዘንድ  አለ››

   - አምባዬ ኦጋቶ (ዶ/ር)

የሀገራዊ ምክክር ኮሚሽን ኮሚሽነር 

ልዩነት በዴሞክራሲያዊ፣ ሰላማዊና ህጋዊ መንገድ 
መፍታት የሚቻልበትን ዘዴ በጋራ በመቀየስ ለመግባባት 
የጋራ ጥረት የሚደረግበት መድረክ ነው።

ሀገራዊ ምክክር ዓላማን ለማሳካት ምክክሩ 
ሊከተላቸው የሚገቡ መርሆች እንዳሉት በግልጽ 
የተቀመጠ ሲሆን በዚህም መሠረት አካታችነት፣ ግልፅነት፣ 
ተአማኒነት፣ መቻቻልና እና መከባበር፣ ምክንያታዊነት፣ 
የምክረ ሃሳቦች ተግባራዊነት እና አውድ ተኮርነት፣ 
ገለልተኛ አመቻች፣ የአጀንዳ ጥልቀትና አግባብነት፣ 
ዴሞክራሲያዊነት፣ የሕግ የበላይነት ይጠቀሳሉ።  ከዚህ 
አንፃር ኮሚሽኑ ተሳታፊዎች በቅን ልቦና እንዲሳተፉ እና 
ፍትሀዊነት መርሆችን ሊያካትት ይችላል።

የኢትዮጵያ ሀገራዊ ምክክር ኮሚሽን በአዋጅ 
የተሰጠውን ኃላፊነት ለመወጣት በቅድመ ዝግጅት፣ 
በዝግጅትና በትግበራ ምዕራፍ በርካታ ተግባራትን 
እያከናወነ መሆኑም የሚታወቅ ነው።

ኮሚሽኑ ተሳታፊዎች የተወከሉበትን የማኅበረሰብ 
ክፍል አውድ በተመለከተ በቂ ግንዛቤ ያዳበሩ እንዲሆኑ 
ለማድረግ የሚያስችል የአሠራር ሥርዓት በመዘርጋት ላይ 
ሲሆን  ለዚህም ገለልተኛ ተቋማትና አጋሮችን በማሳተፍ 
በርካታ ሥራዎችንም እያከናወነ ይገኛል። ወደፊትም  ብዙ 
ተግባራትን እንደሚከናውን ይጠበቃል።

በአሁኑ ሰዓት ተሳታፊዎች የሀገራዊ ምክክር ምንነትና 
አስፈላጊነት እንዲሁም የአመራረጥ ሂደቱን በተመለከተ 
የግንዛቤ ማስጨበጫ ማብራሪያ እየተደረገላቸው ነው።

ለምሳሌ  በደቡብ ኢትዮጵያ ክልል በአጀንዳ 
ማሰባሰቢያ መድረኮች ላይ የሚሳተፉ ተወካዮች 
የውክልና ሂደት በዚህ ባሳለፍነው ሳምንት በተሳካ ሁኔታ 
መጠናቀቁን ኮሚሽኑ አሳውቋል። በ12 ዞኖች ከሚገኙ 
97 ወረዳዎችና ከተማ አስተዳደሮች 9ሺ3መቶ  የሚሆኑ 
ዜጎች ተሳታፊ ሆነዋል። 

በቀጣይ በሚካሄዱ የአጀንዳ ማሰባሰቢያ መድረኮች 
ላይ ከ1ሺ 5መቶ  የማያንሱ ተወካዮች በክልል ደረጃ 
በሚካሄዱ የአጀንዳ ማሰባሰቢያ መድረኮች ላይ የክልሉን 
ነዋሪ ወክለው ይሳተፋሉ ተብሎም ይጠበቃል። 

በተመሳሳይ በአማራ ክልልም  ማስቀጠል 
በሚቻልባቸው ሁኔታዎች ላይ ውይይት ተደርጓል።

በአዲስ አበባ  በተዘጋጀው ሀገር አቀፍ መድረክ 
ለአጀንዳ አሰባሰብ የሚረዱ ግብዓቶች ተገኝተዋል።

የአጀንዳ ማሰባሰቢያና ለምክክር ጉባኤ የሚሳተፉ 
ተወካዮችን የመምረጫ ሥርዓት ላይ ግብዓት ለማሰባሰብ 
የተዘጋጀው ሀገር አቀፍ መድረክም ነበር። በመድረኩ 250 
የሚሆኑ ከሃይማኖት ተቋማት፣ ከፖለቲካ ፓርቲዎች፣ 
ከሲቪል ማህበረሰብ ድርጅቶች፣ ከመንግሥት፣ ከተለያዩ 
ማህበራት፣ ከሚዲያና ኪነጥበብ እንዲሁም ሌሎች 
ዘርፎች ላይ ያሉ አካላት ተሳታፊ እንዲሆኑበትም 
ተደርጓል።   

በአጀንዳ ማሰባሰቡ ሂደት ላይ እገዛ የሚያደርጉ 
አወያዮችን ማለትም  በዩኒቨርሲቲ በመምህርነት እያገለገሉ 
ያሉ ፤ የማንኛውም የፖለቲካ ድርጅት አባል ያልሆኑ ፤ 
ዩኒቨርሲቲው በሚገኝበት ክልል ቋንቋና በአማርኛ ቋንቋ 
ክህሎት ያላቸው ፤ ለኮሚሽኑ የሚያስፈልገውን የሥራ ጊዜ 
መስጠት የሚችሉ፤ በኮሚሽኑ የተዘጋጀውን የሞደሬተሮች 
መመሪያ የሚያከብሩ፤ መሆናቸው ግምት ውስጥ ገብቶ 
የተለዩ ናቸው።

የተወካዮች ልየታ በተካሄደባቸው አካባቢዎች 
ተደራሽነትን ለማስፋት የሚያስችሉ የተለያዩ ተግባራት 
እየተከናወኑ ነው። ከባቢያዊና ሀገር አቀፍ ሚዲያዎችን 
በመጠቀም መረጃዎች ተደራሽ እንዲሆኑ እየተደረገ ያለው 
ጥረት የሚበረታታ ነው። 

ሚዲያዎች በዜና መልክ መረጃዎችን ከመስጠት 
በተጨማሪ ግንዛቤ የሚስጨብጡና የተለዩ ሃሳቦች 
የተንሸራሸረባቸው ሰፋፊ ፕሮግራሞችን በማዘጋጀት 
ተደራሽ ለማድረግ ሰፊ ጥረትም እያደረጉ ነው።

አዲስ ዘመን ፦ የኮሚሽኑ አሁናዊ ቁመና ምን 
ይመስላል ? የትኛው የዝግጅት ምዕራፍ ላይ ነውስ 
ማለት ይቻላል?

ዶክተር አምባዬ ፦ ኮሚሽኑ በአዋጅ ተቋቁሞ 
ሥልጣንና ኃላፊነቱ ተደንግጎ ከተሰጠው ቀንና ጊዜ አንስቶ 
በርካታ ሥራዎችን በተለያዩ አካባቢዎች ላይ አከናውኗል፤ 
ከዚህ አንጻርም የኮሚሽኑ ሥራ አንድ ቦታ ላይ የቆመና 
በዚህን ቦታና ጊዜ ይህንን ሰርቷል ብሎ ለመናገር 
የሚያመቹ አይደሉም። በመሆኑም በዚህ ምዕራፍ ይህንን 
ሰርተናልና ወደቀጣዩ እንሄዳለን ማለት ሳይሆን ሁልጊዜም 
ቢሆን ወደፊትም ወደኋላም እየሄድን የምንሰራቸው 
ሥራዎች ብዙ ናቸው።

ይህ በእንዲህ እንዳለ እንግዲህ አሁን ላይ ዋና 
ሥራችን አድርገን ያለነው አጀንዳን የማሰባሰብ ሥራ 
በተለያዩ ክልሎችና ወረዳዎች ላይ ነው። ይህም ከሞላ 
ጎደል በሁሉም ክልሎች ለማካሄድ ተሞክሯል።  በነገራችን 
ላይ ትግራይና አማራ ክልልን አያካትትም።  ነገር ግን 
በሌሎች ክልሎች ላይ እየሄድን የሠራነው የአጀንዳ ቀረጻ 
ሥራ ውጤታማ ነበር ማለት ከመቻሉም በላይ አሁን ላይ 
ደግሞ ወደማገባደዱ ደረጃ ላይ ደርሰናል።

ኦሮሚያ ላይም በሚቀጥለው ሳምንት ሰርተን 
እናጠናቅቃለን ፤ ሶማሌ ክልል ላይ የኮሌራ ስጋት 
ባለባቸው አካባቢዎች ካልሆነ በቀር ሁሉንም ለማዳረስ 
ተሞክሯል ፤ ደቡብም በተመሳሳይ ጥሩ ሥራ እየተሠራበት 
ያለ አካባቢ ነው። 

ይህ ትልቁ ሥራ በመሆኑ በተለይም በወረዳ ደረጃ 
የሚደረገውን ሥራ  እየሰራንባቸው ባሉ ክልሎች 
ከ90 በመቶ  በላይ በሆነ መልኩ ውጤታማ ነን ማለት 
ይቻላል። አማራ ክልል  ላይ ለረጅም ጊዜያት ሥራዎች 
ተሰርተዋል፤ ነገር ግን ከቅርብ ጊዜ ወዲህ  በክልሉ ላይ 
ባጋጠሙ ችግሮች ምክንያት  በወረዳ ደረጃ ያሉትን 
ተሳታፊዎች ለመምረጥ አስቸጋሪ ሆኗል። ሠይህም ቢሆን 
ግን ሥራው እንዲቀጥል እያደረግን የክልሉ ነዋሪ ሆነው 
ለኮሚሽኑ ሥራ ተባባሪ የሆኑ አካላትን የመለየት ተግባርም 
እያከናወንን ነው።

በእዚህም በእስከ አሁኑ ሂደት ሰባት ወይም ስምንት 
አካላት ተገኝተው እነሱን የመለየት ሥራ እየተሠራ 

አማራ ክልል  ላይ ለረጅም 
ጊዜያት ሥራዎች ተሰርተዋል፤ 
ነገር ግን ከቅርብ ጊዜ ወዲህ  
በክልሉ ላይ ባጋጠሙ ችግሮች 

ምክንያት  በወረዳ ደረጃ 
ያሉትን ተሳታፊዎች ለመምረጥ 

አስቸጋሪ ሆኗል

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

‹‹ተመካክረን ሀገራችንን...
ነው። ይህም ብቻ ሳይሆን እነዚህን ተባባሪ አካላት 
የሚያሰለጥኑልንን  ሃያ ስድስት የዩኒቨርሲቲ መምህራኖችን 
(ፕሮፌሰሮችን) አሰልጥነናል። በመሆኑም አሁን ላይ ካለው 
የክልሉ መንግሥት እንዲሁም ከሌሎች ባለድርሻ አካላት  
ጋር በመነጋገር  ላይ ከመሆናችንም በላይ የክልሉን የጸጥታ 
ሁኔታም እያረጋገጥን ሥራዎችን እየሠራን ነው። ይህ 
የሆነበት ዋናው ምክንያት ደግሞ  በየወረዳ ከተሞች ላይ 
ሰዎች ስለምናጓጉዙ ትራንስፖርት እንዲሁም አስፈላጊው 
ሎጂስቲክ እንዳለ ካረጋገጥን  በኋላ መላክ ስለሚኖርብን 
ነው። ይህንን ሳናረጋግጥ መላካችንም በራሱ የችግር 
ምንጭ ሊሆን ስለሚችል በከፍተኛ ጥንቃቀቄ እየሠራን 
ነው።

በሌላ በኩልም በትግራይ ክልል በተለያዩ 
ደረጃዎች አመራሮችን እያገኘን ነበር።  በተመሳሳይም 
ሌሎች የሲቪክ ማህበራትንም በማግኘት ስለሁኔታው 
እየተወያየን ቆይተናል በአሁኑ ወቅት እዛም ያለው 
ሁኔታ ቢሆን ተስፋ ሰጪ ከመሆኑም በላይ አንዳንድ 
ችግሮችም ሙሉ በሙሉ ከተቀረፉ በኋላ ኮሚሽኑ 
በአፋጣኝ ወደሥራ ይገባል።  ኮሚሽኑ ይህንን ሥራ 
ሲሰራ ጎን ለጎንም  የሚሰራቸው በርካታ ሥራዎች ያሉት 
በመሆኑ እነሱም በታሰበው ልክ እየተከናወኑ ነው።  

 አዲስ ዘመን ፦ ኮሚሽኑ በየክልሉ የተለየዩ 
ተግባራትን እያከናወነ እንደሚገኝ ገልጸውልናል፤ 
ከዚህ ጋር እንግዲህ አሁን ላይ አጀንዳ የማሰባሰቡ 
ሥራም የሚሠራበት ወቅት መሆኑ ይታወቃልና 
በዚህ ረገድ  ሥራችሁ ምን ያህል ውጤታማ ነው ?

ዶክተር አምባዬ ፦ በአሁኑ ወቅት የተሳታፊዎች 
መረጣ እያደረግን ነው። እያደረግንም ብቻ ሳይሆን 
ወደማገባደዱ ደረጃ ላይ ደርሰናል።  ይህ ደግሞ 
የኮሚሽኑ ትልቁ ሥራ ነው። በወረዳ ደረጃ ሀገራዊ 
ምክክሩ ላይ  አጀንዳ የሚያቀርቡ  የሚያቀብሉ ሰዎችን 
ከተለያዩ የማህበረሰብ ክፍሎች  ውስጥ ያሉትን ለረጅም 
ጊዜ እያነጋገርን ነበር፤  ይህም የሥራው አካል ሆኖ አሁን 
ላይ ፍጻሜውን አግኝቷል። 

በዚህ ተጓዳኝ ስንሄድ ደግሞ በክልሎች ተቋማት 
አሉ። ለምሳሌ የሚዲያ፤ የሲቪክ ማህበረሰብ ፤ 
መንግሥት፤ የሃይማኖት ተቋማት፤ ወጣቶች ፤ የአካል 
ጉዳተኞች  በጠቅላላው ከሃያ በላይ የሚሆኑ ተቋማቶች 
አሉ፤  እነዚህ ተቋማት ወክለዋቸው በክልል መድረኮች 
ላይ የሚሳተፉ አካላትን እንዲልኩ በደብዳቤ ጥሪ 
ተላልፎላቸዋል።  በመሆኑም ከአማራና ትግራይ ክልል 
ውጭ ያሉት ተሳታፊዎቻቸው እነማን እንደሆኑ ዝርዝር 
አቅርበዋል።

በዚህም እያንዳንዱን (የመጡበትን ) ክልል 
ወክለው በሀገራዊና ክልላዊ የምክክር መድረክ ላይ 
አጀንዳን አምጥተው  የሚመካከሩ አካላትን አሁን 
አግኝተናል ይህም የዝግጅት ሂደቱ አንዱ አካል ነው።  
አሁን ላይ ይህ አካሄድ በሚፈለገው ልክ ከሄደ በኋላ 
ቀጣዩን እንጀምራለን።

አዲስ ዘመን ፦ እዚህ ላይ ግን ዶክተር 
እንደው በዚህ ሂደት ላይ የሕዝቡን ስሜት 
እንዴት አያችሁት?  ምን ታዘባችሁ? 

ዶክተር አምባዬ ፦ አሁን የምናገረውም 
የተጠናቀረ መረጃ ባይሆንም እንኳን  በእስከ አሁኑ 
ሂደት ከ90 ሺ በላይ የሚሆኑ የህብረተሰብ ክፍሎችን 
አነጋግረናል። ይህ ደግሞ በምናዘጋጃቸው ትልልቅ 
ጉባኤዎች ላይ ብቻ ሳይሆን  በየትምህርት ክፍሉና 
በአነስተኛ ሁኔታ ተሰብስበን ያወራነውን ሁሉ 
ይጨምራል።  እንግዲህ ከዚህ ተነስተን  የሕዝቡ 
ስሜት ስንገልጸው በጣም የሚገርም ጉጉት እንዳለው 
ተረድተናል።  ጉጉት ብቻም ሳይሆን በቶሎ ተመካክረን 
ተነጋግረን ሀገራችንን ካለችበት ችግር ውስጥ እናውጣ 
የሚልም ትልቅ ፍላጎትና ቁርጠኝነት ታይቷል።  

በሌላ በኩልም በሄድንባቸው ክልሎችና ወረዳዎች 
ላይ ሕዝቡ ግጭትን ሙሉ በሙሉ ማስቆም አንችልም 
የሚል ስሜት ውስጥ ገብቶ የነበረ በመሆኑ አሁን 
ላይ ይህንን ችግር ለማስወገድ ዓይነተኛው መፍትሔ 
መነጋገር መሆኑን ሲረዳ ግን በቃ እንነጋገር  ከሚለው 
አቋሙም በላይ መነጋገር ሀገራችንን ከችግር ለማውጣት 
ብቻ ሳይሆን እንደ ሀገርም እንድትቀጥልልን ያደርገናል 
የሚል እምነት ጨብጧል። ሕዝቡ ያለው  አማራጭ 

ንግግር ብቻ  እንደሆነና  እንደ ማህበረሰብም መጠንከር 
ካለብን  በልዩነቶቻችን ዙሪያ ቁጭ ብለን መነጋገርና 
መወያየት ይኖርብናል በሚል ስሜት ውስጥ ሆኖ ነው 
የኮሚሽኑን ሥራም እየጠበቀ ያለው።

በመሆኑም ቶሎ በሉልን በጉጉት እየጠበቅን ነው፤ 
በመሳሪያ ችግሮቻችንን ልንፈታ አንችልም ፤ እንመካከር፤ 
አንነጋገር የሚል ድምጽን በየሄድንበት እየሰማን ነው።

እዚህ ላይ መናገር የምፈልገው ነገር ቢኖር አሁን 
ላይ ብዙውን ነገር ጨርሰን በክልል ላይ የምናደርገውን 
የአጀንዳ ማሰባሰብ ሥራ ላይ ደርሰናል። ከዚሁ ጎን ለጎንም  
ለሀገራዊው ምክክር ሂደት ተወካዮች የሚመረጡበት 
ደረጃ ላይ ደርሰናል።  በዚህም መሠረት በክልል ደረጃ 
ምክክር እናደርጋለን፤ እንዲሁም  ተሰብስበን እያንዳንዱ 
ክልል የራሱን አጀንዳ አውጥቶ  ተመካክሮ ሰላማችንን 
አንድነታችንን እየነሱን ያሉት አጀንዳዎቻችን እነዚህ 
ናቸው ብሎ በመመካከር ለሀገራዊ ምክክር የሚሆኑ 
ግብዓቶችን ያቀርባል።

ከዛም ደግሞ በሀገራዊ ምክክሩ ላይ ክልሎቻችውን 
ወክለው የሚመካከሩ አካላትን ጠቁመው መርጠውና 
አጸድቀው የሚሄዱበትን መድረክ እያዘጋጀን ነው። 

አዲስ ዘመን፦ ይህ እንግዲህ በሀገር 
ውስጥ የምናደርገውና ዜጎች የሚያዋጡትን 
ሃሳብና አጀንዳ የምንቀምርበት ሂደት ነው 
ዳያስፖራውንስ በምን መልኩ ለማሳተፍ ነው 
የታሰበው?

ዶክተር አምባዬ፦  አዎ በዚህ ሀገራዊ ምክክር 
ላይ የዳያስፖራው ተሳትፎ በጣም ይፈለጋል ፤ 
ይፈለጋል ብቻም ሳይሆን አስፈላጊም ነው። ይህንን 
ከግንዛቤ በማስገባትም  ሰሜን አሜሪካ ፤ ዌስትና 
ኢስት ኮስት፣ አውስትራሊያ  ያሉትን ኢትዮጵያውያንና 
ትውልደ ኢትዮጵያውያንን እንዲሁም አፍሪካ ውስጥ  
በመካከለኛው ምሥራቅ ያሉ  እንግሊዝና አውሮፓ 
ላይ የሚኖሩ ዜጎችን በሙሉ "በዙም ስብሰባ" 
አግኝተናቸዋል።

በዚህም በጣም ሰፊና ረጅም የሆነ ውይይትን 
አድርገናል።  ይህ ሁሉ ነገር የሚያሳየው እንግዲህ 
የሀገራችንን ችግር የምንፈታው ስንመካከር አብረን 
ስንሆን ነው፤ ሃሳቦቻችንንም እናቀርባለን የሚል 
ድምዳሜ ላይ እንዲደርሱም ሆኗል። 

አዲስ ዘመን፦ ከሕዝባዊ ውይይት መድረኩ 
ውጭ ግን ግለሰቦችም ሊሆኑ ይችላሉ አልያም 
ተቋማት ብቻ ሃሳብ አለኝ ፤ አጀንዳ ይዣለሁ 
ያለ አካል ለእናንተ ሃሳቡን ማቅረብ የሚችልበት 
መንገድ ይኖር ይሆን ?

ዶክተር አምባዬ ፦ አዎ እስከ አሁን ድረስ 
በተለይም  የተደራጁ ተቋማት አጀንዳዎቻችውን ቢሮ 
ድረስ ይዘው በመምጣት ስንቀበላቸው ነበር። ለምሳሌ 
በሴቶች ላይ የሚሰሩ ድርጅቶች አንድ ላይ ሆነው 
ሴቶች በሀገራቸው ላይ ያላቸው አጀንዳ እነዚህ ናቸው 
ብለው ሰጥተውናል። በተመሳሳይ አካል ጉዳተኞች ላይ 
የሚሰሩ ድርጅቶች ሃሳባቸውን ሰጥተውናል። አንዳንድ 
የሃይማኖት ተቋማትም አጀንዳዎቻችን እነዚህ ናቸው 
ብለው ሰጥተውናል። ይህ ብቻም አይደለም ግለሰቦችም  
አጀንዳችን ነው የሚሉትን የተለያዩ መገናኛ ዘዴዎችን 
እየተጠቀሙ እንዲሁም በአካል ቢሮ ድረስ እየመጡ 
እየሰጡን ነው። 

በጠቅላላው ለሀገር ውስጥም ይሁን ለውጭ 
አጋሮቻችን ምክክር የሰላም አማራጭ እንደሆነ 
እያቀረብን ነው ያለ ነው።

አዲስ ዘመን ፦ ብዙ ርቀቶችን እየሄዳችሁ 
እንደሆነ እንረዳለንና እንደው ሂደቱን 
ከስኬታማነት አንጻር ስንገመግመው የቱ ጋር 
ማስቀመጥ እንችላለን?

ዶክተር አምባዬ፦ ሂደቱ ስኬታማ ነው። 
በሥራው ላይም አካታች ነን ብለን ነው የተነሳነው።  
ሁሉም ባለድርሻ አካላት በኢትዮጵያ ጉዳይ ያገባቸዋል  
ስላልንም አሁን ላይ ትንሽ ጊዜ የወሰደ የመሰለው 
አካታችነትን ሙሉ በሙሉ መተግበር አለብን ብለን 
በመነሳታችን ነው።

በዚህ ሂደት ውስጥ  ማንም ኢትዮጵያዊ አለኝ 
የሚለውን አጀንዳ ይዞ መምጣት ይችላል። ሀገራዊ 
ምክክር በየሳምንቱ ወይም በየዓመቱ የሚደረግ ነገር  
ባለመሆኑና ፋይዳውም ግዙፍ ስለሆነ  በዚህ ሂደት 

ውስጥ እኛ አልተሳተፍንም፤ አልነበርንም፤ ውሳኔውም 
የእኛን ግሩፕ አላካተተም የሚል ችግር ውስጥ እንዳንገባ 
ሁሉንም አካላት ለማካተት እየሞከርን ነው።  ለዚህ 
የሚያግዙንን የተለያዩ ጥሪዎችም እያደረግን ነው። 

የሀገራችንን እድል እጣ ፋንታ መወሰን የምንችለው 
በመመካከር ነው። ሀገራዊ ምክክር ኮሚሽኑ ደግሞ 
መድረኩን አዘጋጅቷል።  የትኛውንም ቡድን አልያም 
ግለሰብ አያገልም።  ችግሮቻችንን በምክክር መፍታት 
እንችላለን ብለን በሙሉ እምነት እየሠራን ነው።  
እንደ ሀገርም በተሰጠን የጊዜ ገደብ ውስጥ ሥራውን 
እናጠናቅቃለን ብለን እየሠራን ነው።

ይህም ቢሆን ግን አንዳንድ ልንቆጣጠራቸው 
የማንችላቸው ነገሮች እንዳሉም ይገባናል። ለምሳሌ 
በሰሜን በነበረው ጦርነት ምክንያት ትግራይ መሄድ 
አልቻልንም፤ ይህ መሬት ላይ ያለ እውነት ነው። 
በመሆኑም የተሰጠን የጊዜ ገደብ ሊያልቅ ነውና 
ክልሉ አይካተት ማለት አንችልም፤ በመሆኑም ሁሉም 
ሊያውቀው የሚገባው ነገር እኛ የምንቆጣጠረውን 
እንቆጣጠራለን ከአቅም በላይ የሆኑ ነገሮችን እንደ 
አመጣጣቸው እየፈተሸን እንሄዳለን።    

አዲስ ዘመን ፦ የምክክሩ ሂደት  በስኬት 
እንዲጠናቀቅ ከማን ምንም ይጠበቃል?

ዶክተር አምባዬ፦  ሁሉም ሥራዎች የጋራ ናቸው 
ብለን እናስባለን። ተቋሙ ብቻውን የሚሰራውም 
ሥራ አይደለም። ለዛም ነው ባለቤት እንሁን ብለን 
በተደጋጋሚ የምንናገረው፤ በመሆኑም እኛ ሂደቱን 
የምናሳልጥ አካላት ነን ፤ በመሆኑም እያንዳንዱ ባለድርሻ 
አካል ጉዳዩ የእኔም ነው ማለት መቻል አለበት።

እኛስ እንደ ዜጋ ሂደቱ ስኬታማ እንዲሆን ምን 
እያደረግን ነው? መገናኛ ብዙሃን ምን እያደረጉ ነው? 
ባለቤት ሆነዋል ወይ? የሚለው ሁሉንም የሚመለከት 
ከመሆኑም በላይ ለምሳሌ  ሀገሬ ከችግሯ የምትወጣው 
በመመካከር እንጂ በጠመንጃ አይደለም  ብሎ መናገር 
ያለበት አካል ሚዲያ ነው። በመሆኑም ሁላችንም ለጉዳዩ 
ባለቤት እንሁን ያንን መሆን ስንችል ውጤትም አብሮነት 
ይመጣል ብዬ አምናለሁ።

አዲስ ዘመን፦ ለነበረን ቆይታ አመሰግናለሁ።
ዶክተር አምባዬ፦ እኔም አመሰግናለሁ። 

በጠቅላላው ለሀገር 
ውስጥም ይሁን ለውጭ 

አጋሮቻችን ምክክር 
የሰላም አማራጭ እንደሆነ 

እያቀረብን ነው 
ያለ ነው



ዜና

ከ1ኛው ገጽ የዞረ

ገጽ8 አዲስ ዘመን   ቅዳሜ መጋቢት 28 ቀን 2016 ዓ.ም

“እንደሀገር 

ለ‘ስታርት አፕ’...

ማዕቀፎች ላይ ማሻሻያ ተደርጓል።
ከተደረጉ ማሻሻያዎች መካከል አንዱ የፈጠራ 

ሃሳብ ያላቸው ወጣቶች ሃሳባቸውን ወደ ተግባር 
ለማዋል በሚፈልጉበት ወቅት ያለምንም የንግድ ቤት 
ኪራይ ውል ሥራ መጀመር የሚችሉበትን አዲስ 
አሠራር መዘርጋቱ ተናግረዋል።

በተጨማሪም ማንኛውም የውጭ ሀገር ፈንድ 
ያገኘ ስታርት አፕ ሙሉ በሙሉ የውጭ ምንዛሪውን 
ለሚፈልገው ሥራ ማዋል የሚችልበት አሠራር 
ተግባራዊ መደረጉንም ሚኒስትሯ አመልክተዋል።

አዲስ ፈጠራ ያላቸውና ሥራቸው ወደ 
ገቢ መቀየር የሚችሉ ወጣቶች በውጭ ሀገራት 
ለተለያዩ አገልግሎቶች ክፍያ በሚጠየቁበት ወቅት 
በባንኮች በኩል መንግሥት በሚያመቻቸው 
አሠራር ክፍያ መፈጸም የሚችሉበት አማራጭ 
እንደሚመቻችላቸው ጠቁመው፤ ይህ አሠራርም 
ዓለም አቀፋዊ ለሆነው የስታርት አፕ ዘርፍ ምቹ 
ምሕዳር የሚፈጥር መሆኑን ተናግረዋል።

በሌላ በኩል በፈጠራ ላይ ለተመረኮዙ ቴክኖሎጂ 
መር ሥራ ፈጣሪዎች በጉምሩክ አሠራር ሂደት 
የሚያጋጥሙ ክፍያዎችን የሚቀንስና፣ የጉምሩክ 
ድጋፍ የሚያገኙበት ማዕከል እንደሚቋቋም 
ሚኒስትሯ አስታውቀዋል።

መንግሥት ለስታርት አፕ ዘርፉ ከፖሊሲ 
ማዕቀፍ ጀምሮ፣ በሕግ፣ በአሠራርና በፋይናንስ 
አቅርቦት ረገድ የተለያዩ ማሻሻያዎችን በማድረግ 
ድጋፉን እያጠናከረ መሆኑን ወይዘሮ ሙፈሪሃት 
አመልክተዋል። 

ወጣቶች እንደሀገር የተመቻቸላቸውን ዕድል 
በመጠቀም ሃሳባቸውን አውጥተው ሥራ ላይ ማዋልና 
የተሻለ ገቢ ማግኘት እንዳለባቸው ጠቁመዋል።

በሥራ ሂደት ከባንክ አሠራርና ከተለያዩ ጉዳዮች 
ጋር እክል ቢያጋጥም እንኳን አንድ ሰው ወይንም 
አንድ የተቋም ክፍል በፈጠረው ችግር ምክንያት 
ካሰቡት ዓላማ መሰናክል አያስፈልግም ብለዋል። 

እንደሀገር ሚሊዮን ችግሮች ቢኖሩ እንኳን 
በተገላቢጦሹ ችግሮቹን ቀልብሶ ሚሊዮን 
መፍትሔዎችን ማምጣት የሚያስችል የስታርት አፕ 
ሥራ ያስፈልጋል ሲሉ ተናግረዋል።

በሀገር አቀፍ ደረጃ ያለውን የስታርት አፕ ዓውድ 
በማስፋት ቢሊዮን ዶላሮችን የሚያንቀሳቅሱበትን 
ችግር ፈቺ የቴክኖሎጂ ሥራ ፈጠራዎችን ማሳደግ 
እንደሚያስፈልም ጠቁመዋል። 

በቀጣይ ከሀገር አልፈው በዓለም አቀፍ ደረጃ 
ውጤት የሚያመጡ ስታርት አፖችን የምናይበት ጊዜ 
ሩቅ አይሆንም ያሉት ሚኒስትሯ፤ ለውጤታማነቱ 
በቅንጅት መሥራትና ሃሳብ ያላቸውን ወጣቶች 
መደገፍ እንደሚገባም አስገንዝበዋል። 

መንግሥት የጀመረውን ስታርት አፖችን 
በተደራጀ ተቋማዊ አሠራር የመደገፍ ሥራ አጠናክሮ 
እንደሚቀጥል ሚኒስትሯ አስታውቀዋል። 

በጅቡቲ ጥሎ በነበረው ከባድ ዝናብ ምክንያት 
መንገዶች በመዘጋጋታቸው ነው፡፡ በዚህ ሳቢያም ነዳጅ 
የሚጭኑ ከባድ ቦቴዎች ወደ ሀገር መግባትም ሆነ መውጣት 
አልቻሉም ፡፡

መንገዱ ከዚህ ቀደምም ችግር የነበረበት ነው ያሉት 
ባለሙያው፤ ከሹፌሮችም በተደጋጋሚ ስሞታ የሚቀርብበት 
ነው ሲሉ ተናግረዋል ፡፡

አቶ ዓለማየሁ፤ ድርጅቱ ያጋጠመውን የነዳጅ እጥረት 
ለመቅረፍ ነዳጅ የጫኑ ተሽከርካሪዎች በድሬዳዋ በኩል 
እንዲገቡ መደረጉን ገልጸው፤ በዚህም አጋጥሞ የነበረውን 
ችግር ሙሉ በሙሉ መቅረፍ  መቻሉን አንስተዋል፡፡

ችግሩ ከማጋጠሙ በፊት በቀን በአማካኝ ከ250 እስከ 
300 የሚሆኑ ነዳጅ የሚጭኑ ከባድ ተሽከርካሪዎች ወደ 
ኢትዮጵያ ይገባሉ ያሉት አቶ ዓለማየሁ፤ አሁን ላይ መንገዱ 
የተከፈተ በመሆኑ እነዚህ ነዳጅ የጫኑ ከባድ ተሸካርካሪዎች 
ወደ ሀገር መግባት ጀምረዋል ብለዋል፡፡

በአሁኑ ጊዜ እንደዚህ ቀደሙ በቀን እስከ ስምንት 
ነጥብ አምስት ሚሊዮን ሊትር ናፍጣ እንዲሁም እስከ ሁለት 
ነጥብ ዘጠኝ ሚሊዮን ሊትር ቤንዚን የሚደርስ በየቀኑ ወደ 
ኢትዮጵያ እየገባ ይገኛል ሲሉም አብራርተዋል ፡፡

እንደ አቶ ዓለማየሁ ገለጻ፤ ችግሩ በተከሰተበት ወቅትም 
ቢሆን ከመጠባበቂያ የነዳጅ ማከማቻ ወጪ ተደርጎ ለነዳጅ 
ማደያዎች እንዲደርስ ተደርጓል፡፡ በዚህም አሳሳቢ የሚባል 
የነዳጅ እጥረት አላጋጠመም ነበር፡፡ ረጅም የነዳጅ ሰልፍ  
እንዲኖር ያደረገው ኅብረተሰቡ ላይ የነዳጅ እጥረት አለ 
የሚል ስጋት መሆኑን ጠቁመዋል ፡፡

በቀጣይ እንዲህ አይነት ችግሮች ሲያጋጥሙ ቶሎ 
ምላሽ ለመስጠት ድርጅቱ በቂ መጠባበቂያ ነዳጅ በመያዝ 
ለኅብረተሰቡ ተደራሽ ለማድረግ ይሠራል ያሉት አቶ 
ዓለማየሁ፤ ወደፊት ከፍ ያለ በጀት በመመደብ ነዳጅ በባቡር 
የማጓጓዝ ሥራ ቢጀመር ለዚህ አይነት ችግር አይነተኛ 
መፍትሔ መሆኑን ጠቁመዋል ፡፡

ጠቁመዋል፡፡
በቀሩት ወረዳዎች የሚደረገው ልየታ ሲጠናቀቅ 

ከአጠቃላይ ሥራው ከ70 እስከ 75 በመቶ ያህሉን የሚሸፍን 
እንደሆነ ተናግረው፤ ቀሪው ከ 25 እስከ 30 በመቶ 
የሚሆነው የተሳታፊ ልየታ ሥራዎች ባልተጀመረባቸው 
የአማራ እና የትግራይ ክልሎች የሚከናወን ሥራ እንደሆነ 
ገልጸዋል፡፡

እንደ አቶ ጥበቡ ገለጻ፤ አጀንዳ የማሰባሰብ ሂደቱን 
ለማስጀመር ቅድመ ዝግጅቶች እየተጠናቀቁ ነው፡፡ በክልል 
ደረጃ የአጀንዳ ማሰባሰቢያ መድረኮች በርካታ ቁጥር 
ያላቸው ተሳታፊዎች የሚስተናገዱባቸው በመሆናቸው 
በሰው ኃይል፣ በሎጂስቲክ እና በሌሎች ዝግጅት ማድረግ 
በሚያስፈልጋቸው ጉዳዮች ላይ ዝግጅት እየተደረገ መሆኑን 

ገልጸው፤ የአጀንዳ ማሰባሰቢያ መድረኮቹ ከ8 እስከ 10 
ቀናት ሊወስዱ ይችላሉ ብለዋል፡፡

በመድረኮቹ የአጀንዳ ግብዓት ከማሰባሰብ በተጨማሪ 
በሀገር አቀፍ ደረጃ ለሚደረገው ሀገራዊ ምክክር የሚሳተፉ 
ተወካዮች ይመረጣሉ፡፡ በአጀንዳ የመሰብሰቢያ መድረክ 
እንዲሳተፉ ከተለያዩ የኅብረተሰብ ክፍሎች የተመረጡ 
ተወካዮች አስቀድመው ከየማኅበረሰቦቻቸው ጋር 
በመወያየት የአጀንዳ ግብዓቶችን የማሰባሰብ ሥራ 
እንዲያከናውኑ ቃል አቀባዩ ጥሪ አቅርበዋል፡፡

የሚዲያ ተቋማት ስለ ኮሚሽኑ የሥራ እንቅስቃሴዎች 
ግንዛቤ ለመፍጠርና መረጃዎችን ተደራሽ ለማድረግ 
እያደረጉ ላለው ከፍተኛ ጥረት ምስጋና ያቀረቡት ቃል 
አቀባዩ፤በቀጣይም ይህንን አጠናክረው እንዲቀጥሉ 
ጠይቀዋል፡፡      

የሁለተኛው ዙር ሀገራዊ ጥሪ ከተለያዩ 
ሀገራት ወደ ኢትዮጵያ ለመጡ ሁለተኛ ትውልድ 
ኢትዮጵያውያን በቦሌ ዓለም አቀፍ አውሮፕላን 
ማረፊያ ትናንት ደማቅ አቀባበል ተደርጎላቸዋል። 

የቱሪዝም ሚኒስትር አምባሳደር ናሲሴ ጫሊ 
በአቀባበሉ ወቅት እንደገለጹት፤ የሁለተኛ ትውልድ 
ኢትዮጵያውያን ወደ ሀገር ቤት እንዲመጡ 
በመጀመሪያ ዙር የተላለፈውን ሀገራዊ ጥሪ  ፍሬያማ 
ውጤት ተገኝቷል፡፡ አሁን ደግሞ በሁለተኛው ዙር 
በርካታ ዜጎች እየመጡ ይገኛል። 

‹‹ከባሕል መሠረት ጋር ይገናኙ›› በሚል 
ከታኅሣሥ እስከ ጥር 2016 ዓ.ም መጨረሻ 
በተካሄደው የመጀመሪያው ዙር ጥሪ በርካታ 
የሁለተኛው ትውልድ ኢትዮጵያውያን ወደ ሀገር 
ቤት በመምጣት የተለያዩ ቦታዎች መጎብኘታቸውን 
አምባሳደር ናሲሴ  አስታውሰዋል። 

እንደ ሚኒስትሯ ማብራሪያ፤ ሁለተኛ ትውልድ 
ኢትዮጵያውያኑ በሀገር ቤት በነበራቸው ቆይታ 
በተለያዩ ሀገራዊ ሁነቶች ላይ ተሳትፈዋል፡፡

የሁለተኛው ዙር ጥሪ እስከ ሚያዚያ 30 
ቀን 2016 ዓ.ም ድረስ ይቆያል ያሉት አምባሳደር 

ናሲሴ፤ በቆይታቸውም የተለያዩ ታሪካዊ ቦታዎች 
በመጎብኘትና ሀገራዊ አጀንዳዎች ላይ በመሳተፍ 
እንደሚያሳልፉ ተናግረዋል። 

ጥሪው ከሮመዳንና ከትንሳዔ በዓላት እንዲሁም 
ከእረፍት ወቅቶች ጋር ተያይዞ የቀረበ በመሆኑ 
በርካታ ኢትዮጵያውያን እየመጡ  ነው፤ ለዚህም 
በቂ ዝግጅት ሲደረግ ቆይቷል ብለዋል።

በሁለተኛው ዙር ለመጡ ሁለተኛ ትውልድ 
ኢትዮጵያውያን ታሪክን ለሀገር ግንባታ እንዴት 
መጠቀም ይቻላል በሚሉ ርዕሶች ዙሪያ የተለያዩ 
ፓናል ውይይቶች እንደሚካሄዱም አስረድተዋል። 

በቀጣይም ሦስተኛው ዙር ጥሪ ከቀጣዩ 
ሰኔ ወር ጀምሮ እንደሚተላለፍ አስታውቀው፤ 
በበጎ አድራጎት፣ በአረንጓዴ ዐሻራ፣ በትምህርት 
ለትውልድና በተያዙ ሌሎች ሀገራዊ መድረኮች ላይ 
ሁለተኛ ትውልድ ኢትዮጵያውያን እንደሚሳተፉ 
ይጠበቃል ሲሉ ተናግረዋል፡፡ 

የውጭ ጉዳይ ሚኒስትር ዴኤታ አምባሳደር 
ብርቱካን አያኖ በበኩላቸው፤ ሚኒስቴር መሥሪያ ቤቱ 
ውጭ ሀገራት በሚገኙ የኢትዮጵያ ኤምባሲዎችና 
በዲያስፖራዎች ተወካዮች በኩል ዜጎች ወደ ሀገር 

ኮሚሽኑ ከ14ሺ በላይ...

ከ1ኛው ገጽ የዞረ

ሰሞኑን ያጋጠመው...
ከ1ኛው ገጽ የዞረ

የሁለተኛ ትውልድ ኢትዮጵያውያን...

ቤት እንዲገቡ እያስተባበረ እንደሚገኝ ተናግረዋል፡፡
የሁለተኛው ዙር ጥሪ የዓባይ ግድብን 

የተጀመረበት 13ኛ ዓመትን በዓል ምክንያት በማድረግ 
የተዘጋጀ በመሆኑ የበለጠ ውጤታማ እንዲሆን 
ያስችለዋል ያሉት ሚኒስትር ዴኤታዋ፤ ሁለተኛ 
ትውልድ ኢትዮጵያውያኑ ታሪካቸውን እንዲያውቁ 
የሚያግዙ የተለያዩ ፕሮግራሞች መዘጋጀታቸውን 
አመላክተዋል። 

ጥሪ የተደረገላቸው የሁለተኛ ትውልድ 
ኢትዮጵያውያን ወደ ሀገር ቤት ሲገቡ አገልግሎት 
አሰጣጡ የተሳለጠ እንዲሆን በየደረጃው ሙሉ 
አገልግሎት መስጠት የሚያስችል ዝግጅት ተደርጓል 
ያሉት ደግሞ የጉምሩክ ኮሚሽን ጽሕፈት ቤት ኃላፊ 
ወይዘሮ ስምረት ገዛኸኝ ናቸው፡፡  

ጠቅላይ ሚኒስትር ዐቢይ አሕመድ (ዶ/ር) 
በመላው ዓለም ለሚኖሩ ሁለተኛ ትውልድ 
ኢትዮጵያውያን ከታኅሣሥ 20 ቀን  2016 ጀምሮ 
እስከ መስከረም 20 ቀን 2017 ዓ.ም ድረስ በሦስት ዙር 
ሀገራቸውን እንዲጎበኙ ጥሪ ማድረጋቸውን ተከትሎ 
በርካታ የሁለተኛ ትውልድ ኢትዮጵያውያን ወደ 
ሃገራቸው እየገቡ ይገኛል። 

ከ1ኛው ገጽ የዞረ

ማሕሌት አብዱል

ወልቂጤ፡- ጢያ ትክል ድንጋይን የሃገሪቱ ሁነኛ 
የቱሪዝም መዳረሻ ለማድረግ እየተሠራ መሆኑን የማዕከላዊ 
ኢትዮጵያ ብሔራዊ ክልላዊ መንግሥት ርዕሰ መስተዳድር 
አቶ እንዳሻው ጣሰው አስታወቁ። ከግል ባለሃብቶች ጋር 
በመተባበር ሌሎችንም  በክልሉ የሚገኙ የተፈጥሮ ሃብቶችና 
የማይዳሰሱ ቅርሶችን  ለማስተዋወቅና የክልሉን የገቢ አቅም 
ከፍ ለማድረግ ጥረት እየተደረገ መሆኑን አመልክተዋል።

ርዕሰ መስተዳደሩ አቶ እንዳሻው ጣሰው ለኢትዮጵያ 
ፕሬስ ድርጅት እንዳስታወቁት፤ ክልሉ ከየም ሳጃ ጀምሮ 
እስከ ጢያ ድረስ እንዲሁም በሌሎችም የክልሉ አካባቢዎች 
ሰፊ የተፈጥሮና የማይዳሰሱ ሃብቶች ይገኛሉ። ይሁንና 
እነዚህን ሃብቶች የቱሪዝም መዳረሻ ከማድረግ አኳያ 
እስካሁን የተሠሩት ሥራዎች እዚህ ግባ የሚባሉ አይደሉም። 
ይህም በተለይም የክልሉ ሕዝብ የዘመናት ቁጭት ሆኖ 
ቆይቷል። በመሆኑም የክልሉ መንግሥት በተለይም የጢያ 
ትክል ድንጋይ ዓለም አቀፍ ደረጃውን በጠበቀ መልኩ 
በመገንባት ለሃገሪቱ ሁነኛ የቱሪዝም መዳረሻ ለማድረግ  
ርብርብ እያደረገ ነው።

 ‹‹ወደ ከንባታ ብንሄድ 777 የሚባለው ተራራማ 
ስፍራ፤ ስልጤ ላይ ያሉ ሐይቆች፣ ሁለቱ ጉራጌዎች 
አካባቢ ደግሞ ዘቢዳር አለ፤ የም ብንሄድ እጅግ የሚያምር 
ሥነምሕዳር አለ፤ ከጉራጌ ዞን እስከ ወላይታ የሚዘልቁ 
ሰንሰለታማ ተራሮች ራሳቸው ሌላው የክልላችን መስሕብ 
ናቸው። እነዚህን በሙሉ ስናይ ሥራ አልተሠራም ብሎ 
ኅብረተሰቡ ቢቆጭ ተገቢ ነው። አሁን ግን ቁጭቱን ወደ 
ሥራ ለመተግበር ገብተናል›› በማለት አብራርተዋል። 

በዋናነትም የክልሉ መንግሥት የጢያ ትክል ድንጋይን 
ዓለም አቀፍ ደረጃውን በጠበቀ መልኩ የቱሪዝም መዳረሻ 
ለማድረግ ትኩረት ሰጥቶ እየሠራ መሆኑን ገልፀው፤  

ጢያ ትክል ድንጋይን የሀገሪቱ ሁነኛ የቱሪዝም 
መዳረሻ ለማድረግ እየተሠራ ነው

‹‹ለዚህም ሥራ ይውል ዘንድ የኢፌዴሪ ጠቅላይ ሚኒስትር 
ዐቢይ አሕመድ(ዶ/ር) የመደመር መጽሐፍ ተሽጦ 
እንድንሠራበት አበርክተውልናል›› ሲሉ  አስታውሰዋል። 

ክልሉ በአዲስ መልክ ከተደራጀ በኋላ ጢያ ትክል 
ድንጋይ የዓለም ቅርስ ጭምር እንደመሆኑ ይህንን 
የሚመጥኑ ሁለት ዓይነት ዲዛይኖች መሠራታቸውን 
አመልክተው፤ ‹‹አንዱ ዲዛይን ባሕላዊ ነገሩን የሚያሳይ 
ሲሆን፤ ሌላው ዘመናዊ ነገሩ ምን ሊሆን እንደሚችል 
የሚያሳይ ነው። በመቀጠልም ሁለቱን ዲዛይኖች ወደ 
አንድ የማምጣት ሥራ ተሠርቷል›› በማለት አብራርተዋል።

ይህንን ዲዛይን መሠረት በማድረግ ለቅርስ 
ለሚመለከተው የመንግሥት አካልና፤ ዩኔስኮም ሃሳብ 
ሊሰጥበት ስለሚገባ ቦርድ መቋቁሙንም ጠቁመዋል። 
በአሁኑ ወቅት የክልሉ መንግሥት ሥራ ለማስጀመርና 
መሠረተ ድንጋይ ለማስቀመጥ ዝግጅት ላይ መሆኑን 
አመልክተዋል። ‹‹አሁን ያለን መርሆ 'የማናስጨርሰውን 
ሥራ አናስጀምርም' የሚል ነው›› ያሉት ርዕሰ መስተዳደሩ፤ 

በመሆኑም ሥራ ከመጀመሩ በፊት የፋይናንስ አቅም ከየት 
ይመጣል? የሚሉትን ነገሮች መልስ መስጠት ይገባል ተብሎ 
እየተሠራ መሆኑንም አስገንዝበዋል። 

የጥያ ትክል ድንጋይን በተሻለ መንገድ የቱሪዝም 
መዳረሻ ለማድረግ የተሠራው ዲዛይን ቱሪስቱን የሚስብ 
መሆኑን ጠቁመው፤ በዚህም በርካታ ባለሃብቶች፤ 
ኤምባሲዎችና ዓለምአቀፍ ሰዎችም የሚሳተፉበት መሆኑን 
አመልክተዋል።

በተመሳሳይም ሌሎችንም የቱሪዝም መዳረሻዎች 
ለማስፋት ጥናት እየተደረገ መሆኑን አቶ እንዳሻው 
ጠቁመው፤ ‹‹በተለይም ከባለሃብቶች ጋር በጋራ የሚሠሩ 
ሥራዎችን እየለየን ነው። እሱ ብቻ ሳይሆን ከነሐሴ እስከ 
ጥቅምት ወር ድረስ የማይዳሰሱ እንደ መስቀል፣ ያሆዴ 
በዓልና መሰል ባሕላዊ ክዋኔዎች ራሳቸውን ችለው የቱሪዝም 
መስሕብ እንዲሆኑ የሚያደርግ ዝግጅት እያደረግን ነው 
ያለነው›› ብለዋል። ይህም ከሚቀጥለው ዓመት ወዲህ 
ወደሥራ የሚገባበት መሆኑን ነው የጠቀሱት።

ኢኮኖሚ

ፍሬሕይወት አወቀ 

ቡናን በጥራት አልምቶ እንዲሁም ገዢ ሀገራት 
በሚፈልጉት የጥራት ደረጃ አዘጋጅቶ ወደ ውጭ ገበያ 
በመላክ ቀዳሚ ነው። በቅርቡ የአውሮፓ ህብረት 
ያወጣውን ሕግም ተግባራዊ በማድረግ የዕውቅና 
ሰርተፍኬት አግኝቷል። 

ሕጉ እኤአ ከ2024 ጀምሮ ለዓለም አቀፍ ገበያው 
የሚቀርበው ቡና ሙሉ ለሙሉ ዱካውን የተከተለና 
ከደን ጭፍጨፋ ነፃ በሆነ መንገድ የለማ መሆን 
እንዳለበት ያስገድዳል። ከዚህ በተጨማሪም ለቡናው 
ከተከፈለው የዓለም ገበያ ድርሻ አርሶ አደሩ በአግባቡ 
ተጠቃሚ ስለመሆኑ ማረጋገጥ ሌላው የአውሮፓ ህብረት 
ያስቀመጠው ሕግ ነው።  እነዚህን ሕጎች ተግባራዊ 
በማድረግም ዓለም አቀፍ ዕውቅናን ያገኘ የመጀመሪያው 
ድርጅት ቀርጫንሼ ትሬዲንግ ኃላፊነቱ የተወሰነ የግል 
ድርጅት ነው።

የድርጅቱ  መሥራችና ባለቤት አቶ እስራኤል ደገፋ 
እንደሚናገሩት፤ ቡና አልምቶ ኤክስፖርት ከማድረግ 
ባለፈ የማኑፋክቸሪንግ ዘርፉን በመቀላቀል ቡና 
እስኪሪብቶ፣ ቡና ሳህን፣ የኮንስትራክሽን ማሽነሪዎችን፣ 
የኤሌክትሪክ መኪኖችን በሀገር ውስጥ በመገጣጠም ሥራ 
ላይ ተሰማርቷል። በተያዘው በጀት ዓመት የጀመረው 
የሥጋ ኤክስፖርትም እንዲሁ አበረታች ውጤት እያሳየ 
ስለመምጣቱ ገልጸዋል። 

አቶ እስራኤል ቡና ከማልማት ጀምሮ ለውጭ ገበያ 
ሲያቀርብ ከኖረ አርሶ አደር ቤተሰብ የተገኙት ሶስተኛ 
ትውልድ ናቸው። ትውልድና እድገታቸው በጉጂ ዞን 
የመጀመሪያዋ ቡና አብቃይ ወረዳ በሆነችው ቀርጫንሼ 
አካባቢ ነው። የድርጅቱ መጠሪያም ‹‹ቀርጫንሼ›› 
መባሉ በዚሁ ምክንያት እንደሆነ አጫውተውናል። 
ከቡና ልማትና ንግድ ጋር የጠበቀ ቁርኝት ያላቸው አቶ 
እስራኤል፤ ቡናን በማልማትና ለውጭ ገበያ በማቅረቡ 
ሥራ በርካታ ዓመታትን አስቆጥረዋል። 

በሀገሪቱ ቡና አምራች በሆኑ የተለያዩ አካባቢዎች 
ከሚገኙ 56 ሺ ከሚደርሱ አርሶ አደሮች ጋር ተቀናጅተው 
በመሥራት አበረታች ውጤቶችን እያስመዘገቡ ያሉ ታታሪ 
ናቸው። ድርጅታቸውም ምርትና ምርታማነትን በማሳደግ 
እንዲሁም ጥራት ያለው ቡና በዓለም ገበያ በማቅረብ 
ተወዳዳሪ ከሆኑ የዘርፍ ተዋናዮች መካከል ተጠቃሽ 
ሲሆን፤ የአርሶ አደሩን ተጠቃሚነት በማስጠበቅ ረገድም 
አበክረው ይሰራሉ። 

‹ቀርጫንሼ›› ከቡና አምራች አርሶ አደሮች ጋር 
በቅንጅት ይሰራል፤ በዚህ ሥራ ከሚያገኘው ቡና 
በተጨማሪ በራሱ የእርሻ ቦታዎች ላይም ቡና በዘመናዊ 
እርሻ ያለማል። ቡናውን ወደ ውጭ ገበያ በመላክም 
ለሀገሪቱ የውጭ ምንዛሪ ግኝት አስተዋጽኦ እያበረከት 
ሲሆን፤ እያስገኘ ያለው የውጭ ምንዛሪ መጠንም ከዓመት 
ዓመት እየጨመረ መሆኑን የጠቀሱት አቶ እስራኤል፤ 
ባለፈው በጀት ዓመት ብቻ 125 ሚሊዮን የአሜሪካ ዶላር 
ማስገኘት መቻሉን ጠቅሰዋል። 

መንግሥት በአሁኑ ወቅት ለቡናው ዘርፍ ከፍተኛ 
ትኩረት ሰጥቶ እየሠራ ስለመሆኑ የጠቀሱት አቶ 
እስራኤል፤ የቡናና ሻይ ባለሥልጣንም አጋዥ በመሆን 
በርካታ ሥራዎችን እየሰራ መሆኑን ይገለጻሉ። 

እሳቸው እንዳሉት፤ በአሁኑ ወቅት ቡና አምራች 
የሆኑ አካባቢዎች፣ አርሶ አደሮች፣ ወዘተ ቡናንን በቀጥታ 
መላክ የሚችሉበት/ የቀጥታ ግብይት አማራጭ/ አሠራር 
የተዘረጋ በመሆኑ ድርጅቱ ያመረተውን ቡና ካመረተበት 
አካባቢ በቀጥታ ወደ ወደብ እየላከ ይገኛል። 

ለአብነትም ድርጅቱ በደቡብ አካባቢ የሚያለማውን 
ቡና ቡሌሆራ በሚገኘው የኤክስፖርት ጣቢያው አዘጋጅቶ 
በቀጥታ ወደ ጅቡቲ ይልካል። በደቡብ ምዕራብ አካባቢ 
በሚገኘው የቡና እርሻው የሚያለማውን ቡናም እንዲሁ 
ጅማ ላይ ባለው የኤክስፖርት ፋብሪካ አዘጋጅቶ ይልካል። 
ይህ አሰራርም ቡናውን ወደ አዲስ አበባ በማጓጓዝ ይወጣ 
የነበረውን የነዳጅ ወጪ፣ ድካምና አላስፈላጊ ውጣ 
ውረዶችን የቀነሰ ከመሆኑ ጋር ተያይዞ ቡና ሳይባክንና 
ጣዕሙን ጠብቆ ወደ ውጭ እንዲወጣም ከፍተኛ እገዛ 
እያደረገ ይገኛል። ከዚህም ባለፈ ቡና አምራች በሆኑ 
አካባቢዎቹ የሥራ ዕድል በመፍጠር አበርክቶው የጎላ ነው 
ብለዋል። 

በቡና ምርትና ኤክስፖርት የተጀመረው 
የድርጅቱ የስኬት ጉዞ 

‹‹ምርትና ምርታማነትን ከማሳደግ ጋር ተያይዞ 
ድርጅቱ ከሠራቸው ሥራዎች መካከል የቡና እርሻን 
ዘመናዊ ማድረግ በዋነኝነት ይጠቀሳል›› ያሉት አቶ 
እስራኤል፤ ይህንንም በሶስት የቡና እርሻ ቦታዎቹ ማለትም 
በይርጋጨፌ፣ በጉጂና በጅማ ዞን በሚገኙ የእርሻ ቦታዎቹ 
ላይ ተግባራዊ በማድረግ ምርትና ምርታማነትን ማሳደግ 
እንደቻሉ ይናገራሉ። 

እሳቸው እንዳሉት፤ የሀገር አለኝታ የሆነውን ቡና 
ኋላቀር ከሆነ አመራረት በማውጣት በዘመናዊ መንገድ 
ለማምረት ድርጅቱ ባደረገው ከፍተኛ ጥረትም በሄክታር 
አንድ ኩንታል ቡና ይገኝ የነበረውን በአሁኑ ወቅት 
በሄክታር ወደ 56 ኩንታል ማሳደግ ተችሏል።

ለዚህም ሀገሪቷ በተፈጥሮ የተቸራት ጸጋ በብዙ 
አግዞናል ያሉት አቶ እስራኤል፤ ለቡና ምርታማነት 
አስፈላጊ የሆኑ ቴክኖሎጂዎችን ከእስራኤል እንዲሁም 
አግሮኖሚስቶችን ከብራዚል በማምጣት ሰፋፊ ሥራዎችን 
ሰርተዋል። የቡና እርሻ ውሃ በበቂ መጠን እንዲያገኝ 
በማድረግ እንዲሁም ቡና በቂ አየርና የፀሐይ ብርሃን 
እንዲያገኝ ያለ ጥላ ማልማት አንዱና ትልቅ ውጤት 
የተመዘገበበት መሆኑን ተናግረዋል። ዘመናዊ ቡና 
መልቀሚያ ማሽን ከብራዚል በማስመጣት ቡና ሳይባክን 
በዘመናዊ ማሽን ይለቀማል። ይህም ለምርትና ምርታማነት 
እድገት ትልቅ አበርክቶ አለው።

በቀጣይ አምስት ዓመታት ኢትዮጵያ አሁን 
ከምታመርተው የቡና ምርት መጠን ከ50 እስከ 60 ሺ 
ሜትሪክ ቶን የሚደርሰው የቡና መጠን በቀርጫንሼ 
ቡና ላኪ ድርጅት ብቻ የሚሸፈን ይሆናል ያሉት አቶ 
እስራኤል፤ ቡና ከመግዛትና ከመሸጥ ባለፈ አቅም ያላቸው 
ድርጅቶች ወደ ቡና ልማት ሥራው መግባት እንዳለባቸው 
ጠቁመዋል። ቡና የኢትዮጵያ ትልቅ በረከት እንደመሆኑ 
በዘመናዊ መንገድ ማምረት የቻለና በርትቶ የሠራ 
ማንኛውም ሰውና ድርጅት በብዙ ሊያተርፍና የሀገርን 
ኢኮኖሚም በብዙ እጥፍ ሊያሳድግ እንደሚችልም ነው 
ያስታወቁት።

አቶ እስራኤል ከቡና ልማትና ግብይት ባለፈ 
በአሁኑ ወቅት የማኑፋክቸሪንግ ዘርፉን በመቀላቀል 
የተለያዩ ምርቶችን እያመረቱ ለገበያ ማቅረብ ጀምረዋል። 
ለአብነትም ቡና እስክሪብቶ፣ ቡና ሳህን፣ ቡና ኩባያ፣ ቡና 
ስኒ የተባሉ 126 ዓይነት የቤት ውስጥ ቁሳቁስን በተለያየ 
መጠንና ቅርጽ እንዲሁም ቀለማት አምርተው ገበያ ውስጥ 
በመግባት ተወዳዳሪ መሆን ችለዋል። የዛሬ ስድስት ዓመት 
አካባቢ ገበያውን የተቀላቀለው ቡና እስኪሪብቶ ከፍተኛ 
ተቀባይነት ያገኘ ሲሆን፤ እሱን ተከትሎ የመጣው ቡና 
ሳህንም እንዲሁ በከፍተኛ ጥራት የሚመረት በመሆኑ 
ከውጭ የሚገቡ ሳህኖችን በከፊል መተካት ችሏል። 

‹‹ሀገራችን የሸቀጥ ማራገፊያ እንድትሆን አልመኝም›› 
የሚሉት አቶ እስራኤል፤ ወደ ማኑፋክቸሪንግ ዘርፍ 
የገቡበት ዋና ዓላማም በተቻለ አቅም ጥራት ያለውን ምርት 
በሀገር ውስጥ በማምረት ከሀገር ውስጥ ባለፈ ምርቶቹን 

ለሌሎች ሀገራት ለመሸጥ እንደሆነ አመላክተዋል። 
ከሳህንና እስክሪብቶ በተጨማሪ የኮንስትራክሽን 
ማሽነሪዎችንም በሀገር ውስጥ እያመረቱ ይገኛሉ። 
ማሽነሪዎቹን ከውጭ ወደ ሀገር ውስጥ አስገብቶ ከመሸጥ 
ይልቅ የተወሰኑ ግብዓቶችን ከውጭ በማምጣት በሀገር 
ውስጥ ማምረት መቻል የሥራ ዕድል ከመፍጠር ጀምሮ 
ዘርፈ ብዙ ጠቀሜታዎች እንዳሉት ያምናሉ። በሀገሪቱ 
የዓባይ ግድብን ጨምሮ ትላልቅ ግንባታዎች እየተከናወኑ 
መሆናቸውን ጠቅሰው፣ ለእዚህ ደግሞ አስተማማኝ 
የኮንስትራክሽን ማሽነሪዎች እንደሚያስፈልጉም 
ተናግረዋል። 

እሳቸው እንዳሉት፤ ድርጅታቸው በአቃቂ ቃሊቲ 
በሚገኘው ቀርጫንሼ ማሽነሪ ፋብሪካ የማዕድን ማውጫ 
ማሽነሪዎችን ጨምሮ ኤክስካቫተር፣ ሎደር፣ ዶዘር፣ 
ግሬደርና ሌሎችም ማሽነሪዎችን ይገጣጥማል። ማሽነሪዎቹ 
በሀገሪቱ የተለያዩ አካባቢዎች በሚከናወኑ ግንባታዎች 
አገልግሎት እየሰጡ ይገኛሉ፤ አገልግሎታቸውም ለአንዲት 
ሰከንድ እንዳይቋረጥ የድርጅቱ ቴክኒክ ቡድን ድጋፍና 
ክትትል ያደርጋል።

በቡና ንግድና ልማት ዓመታትን ያስቆጠረው 
ቀርጫንሼ ምርትና ምርታማነትን በማሳደግ ቡናን 
በዘመናዊ የአመራረት ዘዴ በማምረት እያስመዘገበ ካለው 
አበረታች ውጤት ባለፈ በማኑፋክቸሪንግ ዘርፉም ይበል 
የሚያሰኝ ሥራ እየሠራ ይገኛል። ከቡና እስኪሪብቶና  
ሳህን በተጨማሪ በኮንስትራክሽን ማሽነሪዎቹም እንዲሁ 
ገበያውን በስፋት በመቀላቀል ግስጋሴውን ቀጥሏል።   

‹‹ምርቶቻችን ተወዳዳሪ ሆነው ተገቢውን አገልግሎት 
መስጠት እንዲችሉ ጥራት ላይ ትልቅ ትኩረት እናደርጋለን›› 
የሚሉት አቶ እስራኤል፤ ተወዳዳሪ መሆን የቻሉትም 
በዚሁ ምክንያት እንደሆነ ይናገራሉ። የትኛውም ምርት 
ከውጭ ከሚገባው ያልተናነሰ እንዲሁም የበለጠ ጥራት 

እንዳለው ጠቅሰው፣ በአሁኑ ወቅት ቡና እስኪሪብቶን 
ጨምሮ ቡና ሳህንና አጠቃላይ የቤት ውስጥ ቁሳቁስ የሀገር 
ውስጥ ገበያ ለመሸፈን እየሰሩ እንደሆነና ወደ አፍሪካ 
ሀገራት መላክ መጀመራቸውንም አስታውቀዋል።

ቡና ሳህኖችን ለማምረት ድርጅቱ የማርብል ፋብሪካ 
ተረፈ ምርቶችን ጨምሮ የተለያዩ ኢንዱስትሪዎች ተረፈ 
ምርቶችን እንደሚጠቀሙ የገለጹት አቶ እስራኤል፤ 50 
በመቶ ያህል ጥሬ ዕቃዎችን ከሀገር ውስጥ ጥሬ እቃዎች 
እንደሚጠቀም ተናግረዋል፤  ቡና እስኪሪብቶውም 
እንዲሁ 30 በመቶ በሀገር ውስጥ 70 በመቶ ከውጭ 
በሚገባ ጥሬ ዕቃ እንደሚመረት አመልክተዋል። 

እሳቸው እንዳብራሩት፤ ቀርጫንሼ ማኑፋክቸሪንግ 
በዓመት 250 ሚሊዮን እስክሪብቶዎችን የማምረት አቅም 
አለው፤ 126 ዓይነት የሚደርሱት ቡና ሳህኖቹንም እንዲሁ 
በዓመት እስከ 35 ሺ ሜትሪክ ቶን ይመረታሉ። 

ድርጅቱ በቀጣይም ምርትና ምርታማነትን ከፍ 
በማድረግ የሀገር ውስጥ ምርትን ለማሳደግ አቅዷል፤ 
በተለያዩ ዘርፎች በመሳተፍ ከውጭ የሚገቡ ምርቶችን 
በሀገር ውስጥ የመተካት ሥራን አጠናክሮ እንደሚሰራ አቶ 
እስራኤል አስታወቀው፣ ለዚህም አበረታች የመንግሥት 
እገዛና ድጋፍ እንዳለም ተናግረዋል።    

አቶ እስራኤል እንደ ሀገር የተጀመረው የኢትዮጵያ 
ታምርት ንቅናቄ አምራች ኢንዱስትሪው ላይ በጎ ተጽዕኖ 
ማሳደሩንም አስታውቀዋል። እሳቸው እንዳስታወቁት፤ 
መንግሥት አምራች ኢንዱስትሪው እንዲነቃቃ እያደረገ 
ነው፤ በተለያየ ጊዜ በሚያዘጋጀው መርሃ ግብር 
ኢንዱስትሪዎች እርስ በእርስ ተገናኝተው የገበያ ትስስር 
መፍጠር የሚችሉበትን ዕድል ፈጥሯል። በንቅናቄው 
መንግሥትን ጨምሮ ተጠቃሚውም በሀገር ውስጥ ምን 
እየተመረተ እንደሆነ የማወቅና ግንዛቤ የመፍጠር ዕድል 
አግኝቷል። በመሆኑም አዳዲስ ምርቶች በስፋት ወደ 
ገበያው እየገቡ ሲሆን፤ ይህም ሀገሪቱ ያላትን እምቅ አቅም 
ለማሳየትና ለማስተዋወቅ በር ከፍቷል። ይህ የኢትዮጵያ 
ታምርት ንቅናቄ ሊበረታታ ይገባል።

‹‹የኢትዮጵያ ታምርት ንቅናቄ  ኢትዮጵያ የዓለም 
ሸቀጥ ማራገፊያ ከመሆን ይልቅ አምራች እንድትሆን ትልቅ 
ዕድል ይዞ የመጣ በመሆኑ ልንጠቀምበት ይገባል›› ሲሉ አቶ 
እስራኤል አስታውቀዋል። ይህንን ሃሳብ ያመነጩ መሪዎች 
ሊበረታቱና ሊመሰገኑ እንደሚገባም ገልጸው፤ ልክ እንደ 
ቡና ሁሉ ሌሎች የኢትዮጵያ ምርቶችም በዓለም ገበያ 
ተወዳዳሪና ታዋቂ ሆነው ገዢ ሀገራት የኢትዮጵያ ምርት 
ብለው እንዲገዙ መሥራት እንደሚገባም  አስገንዝበዋል። 
ለዚህም በመንግሥት ተነሳሽነት የተጀመረው የኢትዮጵያ 
ታምርት ንቅናቄ ምሳሌ ነው ብለዋል።  

በቡና ምርትና ኤክስፖርት የተጀመረው የቀርጫንሼ 
ትሬዲንግ ረጅሙ ጉዞ በከፍተኛ የሥራ ትጋትና ጥረት 
እንዲሁም ጥልቅ በሆነ ሀገራዊ ስሜት ብዙ መሰናክሎችን 
እያለፈ ዛሬ ላይ ደርሷል። ቀርጫንሼ ትሬዲንግ በቡና 
እስኪሪብቶና በ126 የሳህን ዓይነቶች ማምረት እንዲሁም 
በኮንስትራክሽን ማሽነሪዎች መገጣጠም የጀመረው 
የማኑፋክቸሪንግ ዘርፍ ግስጋሴ ዘመናዊ በሆኑ የኤሌክትሪክ 
ተሽከርካሪዎችን በማቅረብም ተጠናክሮ ቀጥሏል። 

ድርጅቱ ዮቶንግ ከተባለ የውጭ ድርጅት ጋር የቤት 
መኪኖችን እና አውቶብሶችን በሀገር ውስጥ በመገጣጠም 
ለገበያ ሊያቀርብ ዝግጅቱን አጠናቅቋል ሲሉም ጠቁመው፣ 
በቅርቡም ለሜትር ታክሲ አገልግሎት የሚውሉ 100 
የቤት መኪኖችን 30 በመቶ ቅድሚያ ክፍያ በማስከፈል 
ለተጠቃሚዎች እንደሚያቀርብ ገልጸዋል። 	

ቀርጫንሼ ትሬዲንግ በቡና ከሚያስገኘው የውጭ 
ምንዛሪ በተጨማሪ የተለያዩ ምርቶችን በሀገር ውስጥ 
በማምረት ከፍተኛ መጠን ያለው የውጭ ምንዛሬ 
በማዳንም እንዲሁ አበርክቶው የጎላ ነው። ድርጅቱ 
ከግብርና እስከ ማኑፋክቸሪንግ ዘርፍ ባቋቋመው 
ድርጅቶች ውስጥ ለሚሰሩ 28 ሺ ዜጎች የሥራ ዕድል 
መፍጠር ችሏል።  

ማህበራዊ ኃላፊነትንም እንዲሁ በአግባቡ እየተወጣ 
እንደሚገኝ የተናገሩት አቶ እስራኤል ደገፋ፤ በቀጣይም  
በርካታ ሥራዎች ለመሥራት አቅዶ እየተንቀሳቀሰ መሆኑን 
አስታውቀዋል። በበጀት ዓመቱ 55 ሺ ሜትሪክ ቶን ቡና 
ለውጭ ገበያ በመላክ  200 ሚሊዮን የአሜሪካ ዶላር፤ 
በሥጋ ምርትም እንዲሁ 65 ሚሊዮን የአሜሪካ ዶላር 
ለማምጣት አቅደው እየሰራ እንደሆነም አስታውቀዋል።

በቀጣይ አምስት ዓመታት 
ኢትዮጵያ አሁን 

ከምታመርተው የቡና ምርት 
መጠን ከ50 እስከ 60 ሺ 
ሜትሪክ ቶን የሚደርሰው 

የቡና መጠን በቀርጫንሼ ቡና 
ላኪ ድርጅት ብቻ የሚሸፈን 

ይሆናል

አቶ እስራኤል ደገፋ



 አዲስ ዘመን   ቅዳሜ መጋቢት 28 ቀን 2016 ዓ.ም

ተናጋሪው ዶሴ
ፖለቲካና ወቅታዊ

    ገጽ 10

ውሳኔ

ባለ ባጃጁ
አስመረት ብስራት

ጭግግ ያለ ቀን ነው። ወይ አይዘንብ ወይ አይተወው 
ነገር ሰማዩ እንዳኮረፈ ውሎ አድሯል። የወጣቱ ባለባጃጅ 
ልብም ምንነቱን ባልተገነዘበው ምክንያት ከብዷል። 
ሁለት ቀናት ሙሉ ቅፍፍ እንዳለው ለሥራ ወጥቶ 
ይገባል። ታምሚያለሁ እንዳይል ምንም ዓይነት የህመም 
ሰሜት የለውም። ጤነኛ ነኝ እንዳይል ደግሞ ውስጡ የሆነ 
የታፈነ ነገር ወጥሮ ይዞታል። 

 ወጣት ነው። ጥሮ ግሮ የማደግ እልህን በልቡ 
የሰነቀ፤ የሰነቀውን ህልም ለማሳካትም ነጋ ጠባ የሚለፋ 
ታታሪ ወጣት ነው። በጥረቱ የኑሮን ዳገት የወጣ ለፍቶ 
ባጠራቀመው ገንዘብ ባጃጅ ገዝቶ ለተሻለ ሕይወት 
ለማግኘት የሚተጋ ሰው ነው። የሰው ባጃጅ ቢነዳም ነገ 
የራሱ እንደሚኖረው ግን ምንም ጥርጥሬ አልገባውም 
ነበር። ተስፋና ጥረት መጨረሻው ህልምን ማሳካት ነው 
ብሎ ያሰባል።

ፍቃዱ ተሾመ ይባላል። ይህ ወጣት ትህትናውና ሰው 
አክባሪነት መለያው ነው። በሥራው ወጤታማ መሆን 
ሲጀመር በጃጅና መኖሪያ ቤት ለመግዛት አስቦ ሌት ከቀን 
እየሠራ ነበር ገንዘብ የሚያጠራቅመው። በእለቱም አምሽቶ 
በመሥራት ለነገ እቁብ የሚከፍለውን ገንዘብ ለመያዝ 
አቅዶ ተንቀሳቅሷል። አንድ ሶስት ጊዜ በኮንትራት የተለያዩ 
ቦታዎች ሰዎችን እያደረሰ ተመላልሷል። የመጨረሻ 
ያለውን ሥራ እየጠበቀ እያለ ነው ከምሽቱ 4፡00 ሰዓት 
አካባቢ ሲሆን ተሳፋሪዎች ወደ ባጃጁ ተጠግተው በኮልፌ 
ቀራኒዮ ክፍለ ከተማ ወረዳ 01 ጉልት ከሚባለው ቦታ 
በመሄድ  ፍቃዱ ይነዳት የነበረውን ንብረትነቱ የሌላ 
ግለሰብ የሆነ ባጃጅ ተኮናትረው ወደ ቆሬ እንዲወስዳቸው 
ተስማምተው ከኋላ በመቀመጥ ጉዞ ጀመሩ።

እነሱን አድርሶ ወደቤቱ መግባት የጓጓው ፍቃዱ 
ፈጥነቱን ጨምሮ ወደተባለው ቦታ ሲገሰግስ የተደገሰለትን 
አልጠረጠርም። ሰዎቹም የማይተዋወቁ ይመሰል በዝምታ 
መንገዳቸውን ቀጥለዋል። ፈቃዱም የከፈተውን ለሰላሳ 
ሙዚቃ እያዳመጠ መንገዱን ብቻ እያሰበ ጉዞውን 
ወደፊት አደረገ።

ያልታሰበው ጥቃት
ወጣቱ ነገውን ውብ ለማድረግ የሚተጋ ህልሙን 

ብቻ የሚያስብ በትህትና ነገሮችን የሚያልፍ በመሆኑ 
ሰዎች ጥቃት ይሰነዘሩብኛል ብሎ አልጠረጠረም ነበር። 
በሰው ንብረት መክበርን ህልማቸው ያደረጉት ተሳፋሪዎቹ 
ጓደኛሞች ግን ፍቃዱ እንዳሰበው ሳይሆን በዝምታ 

ሥራቸውን ለመሥራት እየተዘጋጁ ነበር።
ፍቃዱ ደርበውና አያልሰው ዓባይ የተባሉ ሁለት 

ጓደኛሞች ነበሩ። ጓደኛሞቹ ተገቢ ያልሆነ ብልጽግና 
ለማግኘት አስበው ሐምሌ 16 ቀን 2013 ዓ.ም በግምት 
ከምሽቱ 4፡00 ሰዓት ሲሆን ባጃጅ በኃይል ለመስረቅ 
ተስማምተው እና ተዘጋጅተው በኮልፌ ቀራኒዮ ክፍለ 
ከተማ ወረዳ 01 ጉልት ከሚባለው ቦታ በመሄድ ሟች 
ፍቃዱ ተሾመ ይነዳት የነበረውን ንብረትነቱ የሌላ ግለሰብ 
የሆነ ባጃጅ ተኮናትረው ወደ ቆሬ እንዲወስዳቸው 
ተስማምተው ሁለቱም ተከሳሾች ከሟች ኋላ በመቀመጥ 
ንፋስ ስልክ ላፍቶ ክፍለ ከተማ ወረዳ 02 ባቱ ኮንደሚኒየም 
ተብሎ ከሚጠራው አካባቢ ደረሱ።

አካባቢው ጨለምለም ያለ ስለነበር ልክ ጨለማው ጋ 
ሲደርሱ 1ኛው ተሳፋሪ በምልክት ውጋው በማለት ለ2ኛው 
ተሳፋሪ ሲነግረው 2ኛው ተሳፋሪም የባጃጁን ሹፌር 
በቢላዋ አንገቱ ላይ ወጋው። ሁለተኛው ልክ ሲወጋው 1ኛ 
ተሳፋሪም ራሱን እንዳይከላከል በለበሰው ልብስ አንገቱ 
ላይ አንቆ ሲይዘው 2ኛ ተሳፋሪ በድጋሚ ሟችን ትክሻው 
አካባቢ ሲወጋው ሹፌሩ ከባጃጁ ላይ ወርዶ አስፓልት ዳር 
ላይ ይዘረጋል። ነፍስ ይዞት በደመ ነፍስ ከባጃጁ ቢወጣም 
ቆሞ ማምለጥ አልሆነለትም ነበር። በወደቀበትም በጣም 
ብዙ ደም ፈሶት ሕይወቱ እንዲያልፍ ሆነ፡፡

ሰርቶ የማግኘትን ህልም የሰነቀው ወጣት፤ 
ለባጃጁ ባለቤት ከሚያስገባው ገቢ በተጨማሪ እቁብ 
እየጣለ ሕይወቱን ለመቀየር የሚታትረውን ወጣት፤ 
የማይገባቸውን ሀብት ለመንጠቅ ሲሉ ሕይወቱን 
አጥፍተው በድቅደቅ ጨለማ አስፓልት ላይ ጥለውት 
ሄዱ። ሥራውን ሰርቶ ቤቱ ለመግባት የጓጓውን የባጃጅ 
ሹፌር እንደ አልባሌ እቃ ከገዛ ባጃጁ ውስጥ አውጥተው 
ሲጥሉት ምንም አልተሰማቸውም ነበር። ይልቁኑ 
ከአካባቢው በፍጥነት ተሰውረው ባጃጁን የሚሸጡበትን 
ሁኔታ ይነጋገሩ ገቡ።

ከዛም አንደኛው ተሳፋሪ ባጃጇን እየነዳ ወደ ወልዲያ 
አቅጣጫ ገሰገሰ። ባጃጇንም ወደ ወሎ ወልዲያ ወስደው 
ለመሸጥ አስበው ጉዞ የጀመሩት ነጣቂዎች  ሸዋሮቢት 
ላይ አንድ ሰው ጠርተው የመጀመሪያው ሰው በፔስታል 
ጠቅልሎ የባጃጁን ሰሌዳ አስቀምጥ ብሎ ሰጥቶት ጉዞ 
ጀመሩ።  ሰሌዳውን የተቀበለውም ግለሰብ እቃውን 
አስቀምጦላቸው አብረው ወደ ወልዲያ እየሄዱ እያለ 
ጨፋ ሮቢት ሲደርሱ ፖሊስ ይይዛቸዋል።

 ፖሊስ ባጃጇን አስቁሞ ሲፈትሽ ሟችን የወጉበት 
ቢላዋ የተገኘ በመሆኑ ሰዎቹን በቁጥጥር ስር አውሎ 

ምርመራ ይጀምራል። ሰዎቹ ባጃጁ ውስጥ ስለተገኘው ቢላ 
የማያውቁ መሆኑንና ሌላ ሰው ለተንኮል አስቀምጦባቸው 
ሊሆን እንደሚችል ቢናገሩም እየነዱ ያሉት ታርጋ  ከየት 
እንደመጣች በመጠየቅ ሰዎቹም ንፁህ ይሁኑ ወንጀለኛ 
ለማረጋገጥ በአካባቢው ወደሚገኝ ማረፊያ ቤት 
ይወስዳቸዋል፡፡

የፖሊስ ምርመራ
በምርመራ ወቅትም ፍቃዱ ደርበው የተባለው 1ኛ 

ተከሳሽ ባጃጇን እየነዳ ወደ ወልዲያ ወስደው ለመሸጥ 
አስበው ሸዋሮቢት ላይ አንደኛውን የዐቃቤ ሕግ ምስክር 
ጠርተው 1ኛ ተከሳሽ በፔስታል ጠቅልሎ የባጃጁን 
ሰሌዳ አስቀምጥ ብሎ ሰጥቶት ምስክሩም ሰሌዳውን 
አስቀምጦላቸው አብረው ወደ ወልዲያ እየሄዱ እያለ ጨፋ 
ሮቢት ሲደርሱ ፖሊስ ይዟቸው ፖሊስ ባጃጇን ሲፈትሽ 
ሟችን የወጉበት ቢላዋ የተገኘ በመሆኑ በፈፀሙት ወንጀል 
በፍትህ ሚኒስቴር የጠቅላይ ዐቃቤ ሕግ ዘርፍ የልዩ ልዩ 
ወንጀል ጉዳዮች ዳይሬክቶሬት ዐቃቤ ሕግ በ1996 ዓ.ም 
በወጣው የወንጀል ሕግ አንቀጽ 32/1/ሀ/ እና 671/2/ 
መሠረት በፌዴራል ከፍተኛ ፍርድ ቤት ልደታ ምድብ 2ኛ 
ግድያና ከባድ ውንብድና ወንጀል ችሎት በፈፀሙት ከባድ 
የውንብድና ወንጀል በዋና ወንጀል አድራጊነት ተካፋይ 
በመሆን ክስ ሊቀርብባቸው እንደሚገባ ማስረጃውን 
አጠናክሮ ለዐቃቤ ሕግ ይልካል።

ፖሊስ እንደሚለው ታርጋው ከተደበቀበት 
እስከሚወጣ ድረስ ተከሳሾቹ ወንጀሉን መፈፀማቸውን 
ያላመኑ ሲሁን ይህም ምርመራው እንዲጓተት አድርጎት 
የነበር መሆኑን ያስረዳሉ። በስተመጨረሻም ከአዲስ አበባ 
ፖሊስ ጋር በጥምረት በመሠራቱ የተነሳ የተሰረቀ ባጃጅ 
መኖሩን የባጃጁ ሹፌር መሞቱን መረጃ በማግኘታቸው 
ምርመራው ተጠናክሮ ቀጠለ።

በስተመጨረሻም የፎረንሲክ ምርመራም፤ የእምነት 
ክህደት ቃሉንና ሌሎች የቴክኒክና የታክቲክ ምርመራው 
ተጠናቅሮ ለዐቃቤ ሕግ ቀረበ።

የጠቅላይ ዐቃቤ ሕግ ክስ ዝርዝር
በዐቃቤ ሕግ የክስ መዝገብ ላይ 1ኛ ፍቃዱ ደርበው፣ 

2ኛ አያልሰው ዓባይ፣ የተባሉ ሁለት ተከሳሾች ተገቢ 
ያልሆነ ብልጽግና ለማግኘት አስበው ሐምሌ 16 ቀን 2013 
ዓ.ም በግምት ከምሽቱ 4፡00 ሰዓት ሲሆን ባጃጅ በኃይል 
ለመስረቅ ተስማምተው እና ተዘጋጅተው በኮልፌ ቀራኒዮ 
ክፍለ ከተማ ወረዳ 01 ጉልት ከሚባለው ቦታ በመሄድ 
ሟች ፍቃዱ ተሾመ ይነዳት የነበረውን ንብረትነቱ የሌላ 
ግለሰብ የሆነ ባጃጅ ተኮናትረው ወደ ቆሬ እንዲወስዳቸው 

በክርክሩ ሂደትም የዐቃቤ ሕግ ማስረጃ ከተሰማ 
በኋላ ተከሳሾች እንዲከላከሉ ብይን ተሰጥቷቸው 
ተከሳሾች የመከላከያ ምስክር አቅርበው ያሰሙ 
ቢሆንም በዐቃቤ ሕግ የቀረበባቸውን ክስ መከላከል 
ባለመቻላቸው ምክንያት ፍርድ ቤቱ በተከሳሾች 
ላይ የጥፋተኛነት ፍርድ በመስጠት የቅጣት ውሳኔ 
አስተላለፈ።

በተላለፈው ውሳኔ መሠረትም ሁለቱም 
ተከሳሾች  ተገቢ ያልሆነ ብልጽግና ለማግኘት 
አስበው ወንጀሉን በመፈፀማቸው በ14 ዓመት ጽኑ 
እስራት እንዲቀጡ ሲል ፍርድ ቤቱ ወስኗል፡፡ 

ተስማምተው ሁለቱም ተከሳሾች ከሟች ኋላ በመቀመጥ 
ንፋስ ስልክ ላፍቶ ክ/ከተማ ወረዳ 02 ባቱ ኮንዶሚኒየም 
ተብሎ ከሚጠራው አካባቢ ሲደርሱ 1ኛ ተከሳሽ በምልክት 
ውጋው በማለት ለ2ኛ ተከሳሽ ሲነግረው 2ኛ ተከሳሽም 
ሟችን በቢላዋ አንገቱ ላይ ሲወጋው 1ኛ ተከሳሽም ራሱን 
እንዳይከላከል በለበሰው ልብስ አንገቱ ላይ አንቆ ሲይዘው 
2ኛ ተከሳሽ በድጋሚ ሟችን ትክሻው አካባቢ ሲወጋው 
ሟች ከባጃጁ ላይ ወርዶ አስፓልት ዳር ወድቆ ብዙ ደም 
ፈሶት ሕይወቱ እንዲያልፍ አድርገዋል፡፡

1ኛ ተከሳሽ ባጃጇን እየነዳ ወደ ወልዲያ ወስደው 
ለመሸጥ አስበው  ሸዋሮቢት ላይ አንደኛውን የዐቃቤ ሕግ 
ምስክር ጠርተው 1ኛ ተከሳሽ በፔስታል ጠቅልሎ የባጃጁን 
ሰሌዳ አስቀምጥ ብሎ ሰጥቶት ምስክሩም ሰሌዳውን 
አስቀምጦላቸው አብረው ወደ ወልዲያ እየሄዱ እያለ ጨፋ 
ሮቢት ሲደርሱ ፖሊስ ይዟቸው ፖሊስ ባጃጇን ሲፈትሽ 
ሟችን የወጉበት ቢላዋ የተገኘ በመሆኑ በፈፀሙት ወንጀል 
በፍትህ ሚኒስቴር የጠቅላይ ዐቃቤ ሕግ ዘርፍ የልዩ ልዩ 
ወንጀል ጉዳዮች ዳይሬክቶሬት ዐቃቤ ሕግ በ1996 ዓ.ም 
በወጣው የወንጀል ሕግ አንቀጽ 32/1/ሀ/ እና 671/2/ 
መሠረት በፌዴራል ከፍተኛ ፍርድ ቤት ልደታ ምድብ 2ኛ 
ግድያና ከባድ ውንብድና ወንጀል ችሎት በፈፀሙት ከባድ 
የውንብድና ወንጀል በዋና ወንጀል አድራጊነት ተካፋይ 
በመሆን ክስ ቀርቦባቸው ክርክር ሲደረግ ቆይቷል፡፡ 
በክርክሩም ሂደት የተለያዩ ቀነ ቀጠሮዎች እየተሰጠ ፍርድ 
ቤት ግራ ቀኙን ሲሰማ ቆይቶ ብይን የሚሰጥበትን ቀን 
ቆረጠ።

ማህደረ ጤና  
ማህበራዊ

የባህሪ ለውጥ ለማህበረሰብ ጤና
አስናቀ ፀጋዬ 

የባህሪይ ለውጥ ብቃትንና ምርታማነትን ለማሻሻል 
የአንድን ግለሰብ ድርጊት፣ አመለካከትና ልማድ የመቀየር 
ሂደት ነው። ይህ የግለሰቡን በሥራ ቦታ ላይ ያለውን ባህሪ 
የማሻሻል ሂደት ሊጠቁም ይችላል። ነገር ግን የባህሪ ለውጥ 
በተለያዩ ሁኔታዎች፣ ቦታዎች፣ ዘርፎችና ዓይነቶች የተለያየ 
ትርጓሜና ገለፃ ሊሰጠው ይችላል። በጤናው ዘርፍ የባህሪ 
ለውጥ የራሱ መገለጫ ይኖረዋል። አንድ የሚያስማማ ጉዳይ 
ቢኖር ግን የባህሪ ለውጥ ለግለሰቡ ሁለንተናዊ ደህንነትና 
ስኬት ቁልፍ ሚና ያለው መሆኑ ነው። 

የማህበራዊ ለውጥ የግለሰብን ሁለንተናዊ ጤና 
ከመጠበቅ ባለፈ የማህበረሰብን ጤናና ደህንነት ከማረጋገጥ 
አንፃርም ትልቅ አስተዋጽኦ አለው። ለዛም ነው የግለሰብንና 
የማህበረሰብን ጤና ለመጠበቅ በባህሪ ለውጥ ዙሪያ 
ሰፋፊ ሥራዎች የሚሰሩት። አብዛኛዎቹ በባህሪ ለውጥ 
ዙሪያ ጠንካራ ሥራ የሠሩ ሀገራትም የግለሰቦችን ብሎም 
የማህበረሰባቸውን ጤና መጠበቅ ችለዋል። 

ኢትዮጵያም በባህሪ ለውጥ ዙሪያ፣ በተለይ በወጣቶች 
ላይ ትኩረት አድርጋ የተለያዩ ሥራዎችን ስትሰራ ቆይታለች። 
ይህንኑ ታሳቢ ያደረጉ ጉባኤዎችን በማካሄድ ለጉዳዩ ጠቃሚ 
ግብዓቶችን በማሰባሰብ ሥራ ላይ አውላለች። ከዚሁ 
ጋር በተያያዘም ሶስተኛውን ሀገር አቀፍ የማህበራዊና 
ባህሪ ለውጥ ጉባዔ ‹‹የማህበራዊና ባህሪ ለውጥ ለዘላቂ 
ልማት›› በሚል መሪ ቃል በቅርቡ አካሂዳለች። ጉባኤውም 
የማህበረሰቡን ጤና በማሻሻል ዜጎች የራሳቸውን ጤና 
መጠበቅ በሚያስችሉ ጉዳዮች ላይ መክሯል። 

በጉባኤው ከሀገር ውስጥና ከውጭ የመጡ ከ400 
በላይ ባለድርሻ አካላት የተሳተፉ ሲሆን ልዩ ልዩ ጥናቶችና 
ተሞክሮዎች ቀርበውበታል። ለእውቀት ሽግግር፣ ለፖሊሲ 
አውጪዎችና ተግባሪዎች፤ እንዲሁም ለሚዲያ አካላት 
ጠቃሚ ግብዓትም ተገኝቶበታል። ኢትዮጵያ ለምትከተለው 
የቅድመ መከላከል የጤና ፖሊሲ ውጤታማነትና ሕክምና 
የመስጠት ሂደት ትልቅ ድርሻ እንደነበረውም ተነግሯል። 

የኢትዮጵያ ጤና ትምህርትና ፕሮሞሽን ባለሙያዎች 
ማህበር ፕሬዚዳንት ዶክተር እሸቱ ግርማ እንደሚናገሩት 
መንግሥት እያንዳንዱ ግለሰብ ምን እንደሚበላና ምን 
እንደሚጠጣ ለመከታተል የጤና ባለሙያ ሊያሰማራ 
አይችልም። ስለጤናው ማወቅና ራሱን መጠበቅ ያለበት 
ራሱ ግለሰቡና ማህበረሰቡ ነው። አዋጭ የሚሆነውም 
ማህበረሰብን በጤና እውቀት ማብቃት ነው። ማህበረሰቡ 
ስለጤናው መጠየቅና ግንዛቤ መውሰድ ይኖርበታል። 
ስለጤናው ግንዛቤ ያለው ማህበረሰብ መፍጠርም ይገባል። 
ለዚህ ደግሞ ማህበረሰባዊ የባህሪ ለውጦች ላይ ያሉ 
ሥራዎችንና ልምዶችን መቀመር ያስፈልጋል። ማህበረሰቡ 
በደንብ ከነቃ ጤናውን በራሱ መጠበቅ ይችላል። 

ኢትዮጵያ በ1978 ዓ.ም በመጀመሪያ ሕክምና ተቋም 
አገልግሎት መስጠት ከጀመረች ወዲህ የማህበራዊና 
የባህሪ ለውጥ ሥራዎችን ስትሰራ ቆይታለች። በዚህም 
በርካታ ለውጦች መጥተዋል። በተለይ በጤና ኤክስቴንሽን 
አማካኝነት ቤት ለቤት ማህበረሰቡ ጋር በመቅረብ የተሠሩ 
ሥራዎች ትልቅ እምርታ አምጥተዋል። ማህበረሰቡን 
የማንቃት፣ ሴቶችና እናቶችን የማስተማርና ማብቃት 

ሥራዎችም ተከናውነዋል። 
በእያንዳንዱ ጤና ኬላ ሁለት የጤና ኤክስቴንሽን 

ሠራተኞች አሉ። የእነርሱ ዋነኛ ሥራም ቤት ለቤት 
ሄደው ማህበረሰቡን ማብቃት፣ ማስተማር፣ እናቶች 
በጤና ተቋም እንዲወልዱ ግንዛቤ መስጠት፣ የቤተሰብ 
ምጣኔ አገልግሎቶችን እንዲወስዱ ማድረግ፣ ራሳቸውንና 
ቤተሰቦቻቸውን ከበሽታ እንዲከላከሉ ማስቻል ነው። 
በዚህም በርካታ ሥራዎች ተከናውነው ለውጦች መጥተዋል። 
ለምሳሌ ኤች አይ ቪ/ኤድስ መድኃኒት የሌለው በሽታ ነው። 
በማከም አይደለም ሕዝቡን ከኤች አይ ቪ/ኤድስ መጠበቅ 
የተቻለው። በማህበራዊና የባህሪ ለውጥ ሥራዎች ነው።

እንደ ኮቪድ ያሉ ወረርሽኞች ሲከሰቱም አብዛኛዎቹ 
ሥራዎች የተከናወኑት በባህሪ ለውጥ ሥራዎች ነው። 

ፕሬዚዳንቱ እንደሚሉት የማህበራዊና የባህሪ ለውጥ 
ሥራ በአንድ ጊዜ የሚጠናቀቅ አይደለም። ውጤቱም የተለያየ 
ነው። አንዳንዴ ቶሎ ውጤት የሚያመጡ የማህበራዊና 
ባህሪ ለውጥ ሥራዎች አሉ። ሌላ ጊዜ ደግሞ ውጤታቸው 
የሚዘገይ የማህበራዊና ባህሪ ለውጥ ሥራዎች ይኖራሉ። 

ለምሳሌ አንድ ሰው የስኳር በሽታ ታማሚ እንዳይሆን 
ሥራው ዛሬ ላይ ካልተሠራ በሽታውን የመቆጣጠር ሥራው 
ሰላሳና አርባ ዓመታትን ሊፈጅ ይችላል። ወይም ደግሞ 
ዛሬ የስኳር ህመም መከላከል ሥራ የተሠራላቸው በርካታ 
ሰዎች የዛሬ ሰላሳና አርባ ዓመት የማህበራዊና ባህሪ ለውጥ 
ሥራዎች ውጤት ሊሆኑ ይችላሉ። 

ከማህበራዊና ባህሪ ለውጥ ጋር በተያያዘ የተለያዩ 
ፖሊሲዎችና ስትራቴጂዎች ተነድፈዋል። ነገር ግን 
የማህበራዊና ባህሪ ለውጥ ሥራዎች ምንም ዓይነት ጉዳት 
የማያመጡ አድርጎ የማሰብ የተሳሳተ አመለካከት አለ። ይህን 
ማረም ያስፈልጋል። እንዲያም ሆኖ የማህበራዊና የባህሪ 
ለውጥ ሥራዎች በትክክል፣ ሳይንሳዊና ጥራቱን በጠበቀ 
መልኩ ካልተሠሩ ትልቅ ችግር ሊያመጡ ይችላሉ። ለምሳሌ 
በኢትዮጵያ የኤች አይ ቪ/ኤድስ ወረርሽኝ በተስፋፋበት 
ወቅት ማግለልና መድልኦን ያመጣው የማህበራዊና የባህሪ 
ለውጥ ሥራዎች በአግባቡ ባለመሠራታቸው ነው። 

የማህበራዊና የባህሪ ለውጥ ሥራዎች በአግባቡ 
ካልተሠሩ ደግሞ ሀገርን ሊጎዱና ማህበረሰብን ሊያጠፉ 
ይችላሉ። አሁን ደግሞ የማህበራዊ ሚዲያውም እንደልብ 
መስፋፋትና በራሱ መደበኛው ሚዲያም በቁጥር መብዛት 
የማህበራዊና ባህሪ ለውጥ በብዙ መልኩ ተጋላጭ 
ያደርገዋል። ስለዚህ የማህበራዊና ባህሪ ለውጥ ሥራ ደግሞ 
ቁጥጥር ይፈልጋል። ጥራቱ ላይ እጅግ በርካታ ሥራዎችን 
መሥራት ያስፈልጋል። ባለሙያዎችን ማብቃት ላይም 
ተመሳሳይ ሥራ መሥራት ይገባል። ለዚህም የኢትዮጵያ 
ጤና ትምህርትና ፕሮሞሽን ባለሙያዎች ማህበር ተከታታይ 
ስልጠናዎችን ለሙያ ማህበሩ አባላትና ለሌሎችም የሚዲያ 
ተቋማት እየሰጠ  ይገኛል።  

በማህበራዊና ባህሪ ለውጥ ዙሪያ በወጣቶች ላይ 
የሚሰሩ በርካታ አጋር ድርጅቶች አሉ። በተለይ ድርጅቶቹ 
ወጣቶችን ከተለያዩ ሱሶችና ጤና ጎጂ ድርጊቶች የመጠበቅ 
ሥራዎችን ይሰራሉ። ያልተገቡና በወጣቶች ላይ የሚታዩ 
ባህሪዎችን የመከላከል ሥራዎችም እየተከናወኑ ይገኛሉ። 
ለአብነትም በስነ ተዋልዶ ጤና ላይ ሰፊ የማህበራዊና የባህሪ 
ለውጥ ሥራዎች በወጣቶች ላይ እየተሠሩ ነው።    

የማህበራዊና ባህሪ ለውጥ ሥራ የጤናው ሴክተር 
ሥራ ብቻ አይደለም። በኢትዮጵያ የተከሰቱና እየተከሰቱ 
ያሉ ቀውሶች ከባህሪና ከማህበረሰቡ ውቅር ጋር የተያያዙ 
ናቸው። ስለዚህ ሁሉም ባለድርሻ አካላት በማህበራዊና 
ባህሪ ለውጥ ዙሪያ በጋራ መሥራት ይጠበቅባቸዋል። የሙያ 
ማህበሩም ከጤና ባለፈ ከጉዳዩ ጋር ተያያዥነት ካላቸው 
ባለድርሻ አካላት ጋር በቅንጅት ይሰራል። በይበልጥ ደግሞ 
በማህበረሰቡ የስነ ልቦና ስሪትና የባህሪ ለውጥ ዙሪያ 
ምርምሮች መሠራት አለባቸው። 

በጤና ሚንስቴር የሕዝብ ግንኙነትና ጤና ኮሚዩኒኬሽን 
ሥራ አስፈፃሚ ዶክተር ተገኔ ረጋሳ እንደሚገልፁት 
የማህበራዊና ባህሪ ለውጥ ሥራ ከዚህ ቀደም እምብዛም 
ትኩረት የሰጠው አካል አልነበረም። ከዚህ በተቃራኒ ግን 
የማህበራዊና ባህሪ ለውጥ ሥራ እጅግ አስፈላጊና በተለይ 
በሽታን የመከላከል ሥራን በከፍተኛ ደረጃ የሚያግዝ ነው። 
ሥራው ጤና ትምህርትና ፕሮሞሽን ውስጥ ራሱን ችሎ 
ሀገር አቀፍ የጤና፣ ኮሚዩኒኬሽንና የባህሪ ለውጥ ስትራቴጂ 
ተቀርፆለት እየተሠራበት ይገኛል። 

የኢትዮጵያ የጤና ፖሊሲ መከላከልን መሠረት ያደረገ 
መሆኑ ይታወቃል። ህብረተሰቡ በበሽታዎች ከመያዙ በፊት 
ራሱ ባለቤት ሆኖ ጤናውን እንዲጠብቅና እንዲያሻሽል 
በማህበራዊና ባህሪ ለውጥ ዙሪያ ሰፋፊ ሥራዎች ሲከናወኑ 
ቆይተዋል፤ አሁንም እየተሠሩ ነው። የሚሰጧቸው የጤና 
አገልግሎቶችም በአራት ዋና ዋና ክፍሎች ተከፍለው ነው 
የሚታዩት። የመጀመሪያው በሽታዎችን የመከላከል ነው። 
ሁለተኛው ጤናን የማበልፀግ፣ ህብረተሰቡን የማስተማርና 
የማሳወቅ ሥራ ነው። ሶስተኛው አክሞ የማዳን ሥራ ሲሆን፤ 
አራተኛው ደግሞ የማገገም /ሪሃብሊቴሽን/ ሥራ ነው። 

በአራቱም ክፍሎች የሚሰጡ የጤና አገልግሎቶች 
ውስጥ የማህበራዊና የባህሪ ለውጥ ኮሚዩኒኬሽን /
ተግባቦት/ ሥራዎች ይሰራሉ። በዚሁ መሠረት ባለፉት 
ዓመታት በተለይም ኢትዮጵያ ባስመዘገበቻቸውና ቀጣይነት 
ያላቸው የጤና ልማት ግቦችን ለማሳካት በርካታ ሥራዎች 
እየተሠሩ ይገኛሉ። ከሁለት ዓመታት ወዲህ ደግሞ በተለያዩ 
የጤና ፕሮግራሞች እያጋጠሙ ያሉ ተግዳሮቶች አሉ። 
ከነዚህ ተግዳሮቶች ውስጥ በዋናነት የአየር ንብረት ለውጥ 
ይጠቀሳል። በተለያዩ አካባቢዎች ያጋጠሙ የፀጥታና የሰላም 
መደፍረሶችም ከተግዳሮቶች ውስጥ የሚጠቀሱ ናቸው። 
በድርቅና ሌሎች ተፈጥሯዊ ምክንያቶች የተከሰቱ ችግሮችም 
ነበሩ።  

ሥራ አስፈፃሚው እንደሚሉት እነዚህንና የመሳሰሉ 
ችግሮችን በተለይ በዓለም አቀፍ ደረጃ የተከሰተው የኮቪድ-19 
ወረርሽኝን ለመከላከልና ለመቆጣጠር በርካታ የማህበራዊና 
የባህሪ ለውጥ ሥራዎች ተከናውነዋል። የመገናኛ ብዙሃንም 
በተለይ ለህብረተሰቡ ግንዛቤ በማስጨበጥ፣ የባህሪ ለውጥ 
እንዲያመጣ፣ ራሱን ከበሽታዎች እንዲጠብቅ በማድረግ 
ረገድ የድርሻቸውን ተወጥተዋል። በእነዚህና መሰል ሥራዎች 
በተሠሩ ሥራዎችም ወረርሽኙ ብዙም ጉዳት ሳያስከትል 
መቆጣጠር ተችሏል። በዚህ ውስጥ የኮሚዩኒኬሽንና የባህሪ 
ለውጥ ሥራዎች ቁልፍ ሚና ተጫውተዋል። 

እነዚህን የጤና ችግሮች በማለፍ እዚህ ደረጃ ላይ 
ቢደርሰም አሁንም ተላላፊ የሆኑ በሽታዎች ለአብነትም ወባ፣ 
ኤች አይ ቪ/ኤድስና ቲቢ እየጨመሩ መጥተዋል። እነዚህ 
በሽታዎች ከከተሞች ባለፈ ወደ ገጠራማ አካባቢዎችም 
ጭምር እየተስፋፉ ይገኛሉ። ከዚህ አንፃር የኢትዮጵያ የጤና 
ፖሊሲ በሽታዎችን መከላከልና አክሞ የማዳን ላይ ትኩረት 
ያደረገ እንደመሆኑ ህብረተሰቡ ተላላፊም ሆነ ተላላፊ 
ካልሆኑ በሽታዎች ራሱን እንዲጠበቅ፣ የአኗኗር ዘይቤውንና 
የአመጋገብ ሥርዓቱን እንዲያስተካክል የማስተማር፣ 
የማሳወቅና የማህበራዊና የባህሪ ለውጥ ሥራዎች በተለያዩ 
የኮሚዩኒኬሽን መንገዶች እየተሠሩ ይገኛሉ። 

በሀገርና በዓለም አቀፍ ደረጃ ከማህበራዊና ባህሪ ለውጥ 
ጋር በተያያዘ የተሠሩ ጥናትና ምርምሮች አሉ። እነዚህን 
ጥናትና ምርምሮች ለማህበራዊና ባህሪ ለውጥ ሥራዎችን 
እንደ ግብዓት መጠቀም ያስፈልጋል። ጤና ሚኒስቴር ብቻ 
ሳይሆን ሌሎችም መንግሥታዊና መንግሥታዊ ያልሆኑ 
ባለድርሻ አካላት በማህበራዊና የባህሪ ለውጥ ዙሪያ በጋራና 
በቅንጅት ሊሰሩ ይገባል። ህብረተሰቡም በቂ ግንዛቤ አግኝቶ 
የባህሪ ለውጥ በማምጣት ራሱን ከበሽታዎች መከላከል 
ይጠበቅበታል። ይህን ማድረግ ከተቻለ ጤናማ ማህበረሰብ 
መፍጠር ይቻላል።   

 ጉባኤው ‹‹ማህበራዊና ባህሪ ለውጥ ለዘላቂ ልማት›› በሚል መሪ ቃል ተካሂዷል፣

‹‹የማህበራዊና የባህሪ 

ለውጥ ሥራዎች በአግባቡ ካልተሠሩ 

ደግሞ ሀገርን ሊጎዱና ማህበረሰብን 

ሊያጠፉ ይችላሉ። አሁን ደግሞ 

የማህበራዊ ሚዲያውም እንደልብ 

መስፋፋትና በራሱ መደበኛው ሚዲያም 

በቁጥር መብዛት የማህበራዊና ባህሪ 

ለውጥ በብዙ መልኩ ተጋላጭ ያደርገዋል። 

ስለዚህ የማህበራዊና ባህሪ ለውጥ ሥራ 

ደግሞ ቁጥጥር 

ይፈልጋል››



መሠረተ ልማት
ኢኮኖሚ

በኃይሉ አበራ

አዲስ አበባ ከተማን ልክ እንደ ስሟ አዲስና ውብ 
ለነዋሪዎቿ፣ ለእንግዶቿና ለጎብኚዎቿ ምቹ ለማድረግ ሰፊ 
ርብርብ እየተደረገ ይገኛል።  የግብይት ማዕከላት፣ ማህበራዊ 
አገልግሎት መስጫዎች፣ የወንዝ ዳርቻ ልማት ሥራዎች፤ 
የከተማዋን ገጽታ በመገንባት፣ የቱሪስቶችን ቆይታ ማራዘም 
የሚያስችሉ ግዙፍ ፓርኮችና  የመናፈሻ ስፍራዎች፣ ትላልቅ 
የመንገድ መሠረተ ልማቶች፣  ወዘተ. ተገንብተው ወደ ሥራ 
ገብተዋል። ከተማዋን እንደ ስሟ ውብ የማድረግ እና የዓለም 
አቀፍ ዲፐሎማት መቀመጫነቷን ታሳቢ ያደረጉ ሌሎች 
የመሠረተ ልማት ሥራዎችም ተሰርተዋል፤ እየተሠሩም 
ይገኛሉ። 

የዓድዋን ገድል የሚመጥን ግዙፍ ሙዚየም በከተማዋ 
እምብርት ፒያሳ ተገንብቶ በቅርቡ ወደ ሥራ ገብቷል። 
ሙዚየሙ በርካታ አገልግሎቶችንም መስጠት እንዲችል 
ተደርጎ የተገነባ ሲሆን በአሁኑ ወቅትም፣ ትላልቅ 
ስብሰባዎችን እያስተናገደ ይገኛል፤ ለጎብኚዎችም ክፍት 
ተደርጓል።  

ከተማዋን እንደ ስሟ አዲስና ውብ የማድረጉ ሥራ 
አሁንም ተጠናክሮ ቀጥሏል።  ለዚህም የከተማ አስተዳደሩ 
የኮሪደር ልማት እያካሄደ ይገኛል።  በፒያሳ፣ ሠራተኛ ሰፈር ፣ 
ከፒያሳ አራት ኪሎ ፣ ቀበና መገናኛ ድረስ እየተካሄደ ካለው 
የኮርደር ልማት ሥራ መረዳት የሚቻለውም ሥራው ግዙፍና 
ሰፊ መሆኑን ነው። 

የኮሪደር ልማቱ በአዲስ የሥራ ባህል 24 ሰዓት እየተሠራ 
የሚገኝ ሲሆን፣  ለኮሪደር ልማቱ የሚያስፈልጉ ቦታዎችን 
ዝግጁ ለማድረግ ሲባል ከተማዋን አይመጥኑም የተባሉ  
እንዲሁም አላስፈላጊ የተባሉ ግንባታዎችን የማፍረስ 
ሥራዎች ተካሂደዋል፤ ግዙፍ የመንገድና ሌሎች መሠረተ 
ልማት ግንባታዎች እየተፋጠኑ ይገኛሉ።

በዚህ 40ኪሎ ሜትር ያህል በሚሸፍነው ከፒያሳ እስከ 
መገናኛ፣ ከአራት ኪሎ  ቀበና መገናኛ ፣ ከሜክሲኮ ሳር ቤት 
ቄራ ጎተራ ወሎ ሰፈር ቦሌ እንዲሁም ከቦሌ መገናኛ እና 
ከመገናኛ ሰሚት አቅጣጫዎች በኮሪደር ልማቱ ከተማዋን 
የማደስ ሥራ እየተካሄደ ነው።  

ከተማዋን እንደ ስሟ ውብ፣ በአፍሪካ  ደረጃ 
ከሚታወቁ ከሚገኙ ከተሞች መካከል አንዷና ስማርት 
ከተማ ለማድረግ ባለመው በዚህ የኮሪደር ልማትና የከተማ 
እድሳት ደረጃውን የጠበቀ የተሽከርካሪና የብስክሌት መንገድ 
ግንባታም ይካሄዳል፤ መንገድ ማስዋብ ሥራ፣ ምቹ የእግረኛ 
መሄጃዎች፣ ደረጃቸውን የጠበቁ ፍሳሽ ማስወገጃ ቱቦዎች 
እንዲሁም ስማርት የመንገድ መብራት ሥራዎች መሠረተ 
ልማት ይገኝበታል።   

የአዲስ አበባ ከተማ ከንቲባ ወይዘሮ አዳነች አቤቤ 
የኮሪደር ልማቱን አስመልክቶ በቅርቡ ከጋዜጠኞች 
ለቀረቡላቸው ጥያቄዎች ማብራሪያ በሰጡበት ወቅት  
እንዳስታወቁት፤ ኢትዮጵያ ሉዓላዊነቷን አስጠብቃ 
የቆየች፣ የጥቁር ሕዝብ ታሪክ የሆነውን የዓድዋ ታሪክን 
የጻፈች ታሪካዊ ሀገር ናት። የአፍሪካ ህብረት መገኛ እና 
የዲፕሎማቲክ ማዕከልም ናት።

 እነዚህን ሁሉ ሀገራችን ላይ በማቆየት ከእነ 
ኒውዮርክ እና ጄኔቫ፣ በመቀጠል የዲፕሎማሲ ማዕከል 
መሆኗን ማስጠበቅ ያስፈልጋል። ይህንን መንከባከብ እና 
ተወዳዳሪነቷን ማሳደግ ካልተቻለ  መነጠቅም ሊመጣ 
ይችላል ሲሉም አስገንዝበዋል፤ ለእዚህም ከወዲሁ ሩቅ አስቦ 
መሥራት አስፈላጊ መሆኑን አስታውቀዋል። 

የኮሪደር ልማቱ በተለይ ለቱሪዝም በአጠቃላይ ለምጣኔ 
ሀብት ልማቱ ያለውን ፋይዳም አብራርተዋል። በመዲናዋ 
ዓለም-አቀፍ ተቋማት የሚሰሩ የውጭ ዜጎችና ዲፕሎማት 
በውጭ ምንዛሪ የሚያገኙትን ይዘው ለመዝናኛ፣ ለህክምና 
እና ለተለያዩ ግብይቶች ወደ ሌላ ሀገር ይሄዳሉ ያሉት 
ከንቲባዋ፣ ሀገራችን ደግሞ የውጭ ምንዛሪ እጥረት አለባት 
ሲሉም ተናግረዋል። እነዚህን ሁሉ ታሳቢ ያደረገ የኮሪደር 
ልማት እየተሠራ መሆኑን ጠቅሰው፣ በኮሪደር ልማቱ 
የሚካተቱ ሥራዎች በጥናት ተለይተው ወደ ሠራ መገባቱንም 
ገልጸዋል። 

የኮሪደር ልማቱ የዓድዋ ድል መታሰቢያን ፣ የሀገሪቱን 
ታሪክ አጉልቶ በሚያሳይ መልኩ የፒያሳን ዙሪያ እና አራት 
ኪሎን ማገናኘቱንም ሥራው  ታሳቢ ማድረጉ ተጠቁሟል።   
ከአራት ኪሎ ቀበና እስከ መገናኛ ፣ ከአራት ኪሎ እስከ ቦሌ 
አየር ማረፊያ፤ ከቦሌ አየር ማረፊያ እስከ መገናኛ፤ ከመገናኛ 
እስከ ሲኤምሲ አዲስ አፍሪካ ኮንቬንሽን ሴንተር (Addis 
Africa Convention Center)፣ በተጨማሪም ፋይናንሻል 
ዲስትሪክት ከሚባለው ከሜክሲኮ አካባቢ ጀምሮ እስከ 
አፍሪካ ህብረት ሳር ቤት፣ ቄራ፣ ጎተራ ወሎ ሰፈር ድረስ 

ያሉትን ኮሪደሮች ይሸፍናል። 
የኮሪደር ልማቱ  ባካተታቸው አካባቢዎች ያረጁ፣ 

አደጋን ለመከላከል የማያስችሉ፣ ነዋሪዎችን ለበሽታ ተጋላጭ 
የሚያደርጉ አንዳንድ አካባቢዎችንም የሚያድስ በመሆኑም፣ 
ኮሪደር ብቻ ሳይሆን የከተማ እድሳትንም ማዕከል ያደረገ 
ነው። የአራዳው አካባቢም በተመሳሳይ የከተማ እድሳትን 
ጭምር ማዕከል ያደረገ መሆኑን ከንቲባዋ አመላክተዋል።

ከንቲባዋ እንዳብራሩት፤ እነዚህ አካባቢዎች በኮሪደር 
ልማቱ የተመረጡበት  ዋና ምክንያት መንገድ ስለሆኑ 
ብቻ ሳይሆን ማገጣጠም የሚገባቸው መሠረተ ልማቶች 
በመኖራቸውም ነው። አዲስ አበባን እንደ ስሟ  ውብና አበባ 
ለማድረግ ታስበው የተሠሩ መሠረተ ልማቶች እና የቱሪስት 
መስህቦች አሉ። የሀገሪቱና የከተማዋ አንዱና የስልጣኔ ማሳያ 
ከሆነው ማዘጋጃ ቤት ሲጀመር ከቸርቸር ጎዳና እስከ መስቀል 
አደባባይ፣ ወንድማማች፣ አንድነት ፓርክ፣ አብርኸት 
ቤተመጻሕፍት፣ ሳይንስ ሙዚየም፣ አካባቢ ያሉትን መሠረተ 
ልማቶች ማገጣጠምና ማገናኘት ያስፈልጋል። 

የኮሪደር ልማቱ የመዲናዋን ታሪካዊ የቱሪስት መስህቦች 
ለማስጎብኘትም ምቹ ሁኔታን የሚፈጥር ሲሆን፣ መስህቦቹን 
አጠቃላይ የአዲስ አበባን ውበት በሚያጎላ መልኩ 
ማገናኘትን ታሳቢ ያደረገ ነው። ከዚህም ውጭ ትልቅ 
ኢንቨስትመንት ተደርጎበት የተገነባው የፑሽኪን አደባባይ 
ጎተራ መንገድ አካል የሆነው የመዲናዋ የዋሻ መንገድ ፣ 
አቃቂ ቃሊቲን ከቦሌ እና አዲሱን የቦሌ ተርሚናል ከጎሮ ጋር 
ከሚያገናኘው መንገድ ጋርም ለማገናኘት ጥረት እየተደረገ 
መሆኑን ጠቅሰዋል።

የመዲናዋን የኤግዚቢሽን ማዕከልነት ለመጨመር 
በሲኤምሲ እየተገነባ ያለው አዲስ አፍሪካ ኮንቬንሽን 
ማእከልንና የጫካ ፕሮጀክት  ሥራዎችን ለማገጣጠም 
የኮሪደር ልማቱ አስፈላጊ መሆኑንም  ከንቲባ አዳነች 
ተናግረዋል።

እነዚህን በሚገባ ማገጣጠም ሲቻል የከተማዋን 
የቱሪዝም መስህብነት መጨመር እንደሚቻል ጠቅሰው፣ 
ለእድገትና እና ሰፊ የሥራ እድሎች የጎላ ሚና እንደሚጫወት 
አስረድተዋል።

የከተማዋ ከንቲባ የኮሪደር ልማቱ እየተከናወነ 
ያለባቸውን አካባቢዎች ለተለያዩ የመንግሥት የሥራ 
ኃላፊዎችም አስጎብኝተዋል። በዚሁ ወቅትም የዚህ ኮሪደር 
ልማት የውኃ፣ የፍሳሽ፣ የኤሌክትሪክ፣ የቴሌኮም፣ የሲሲቲቪ 
ካሜራ፣ አገልግሎቶችን ባሳለጠ መልኩ በቅንጅት እየተሠራ 
መሆኑን አብራርተዋል። የግንባታውን ለውጥ በአንድ ወር 
ለመመልከት ያስችላል የተባለው የኮሪደር ልማት ግንባታ፣ 
እግረኛው በነፃነት የሚንሸራሸርበት እና ከወንዞች ዳርቻ 
ልማት ጋር እንዲናበብ ተደርጎ ዲዛይኑ የተሠራ መሆኑን 
ገልጸዋል። ከመልሶ ልማቱ ባዶ ቦታዎች ውጭ የኮሪደር 
ልማቱ የመንገድ ሥራ እስከ ሰኔ 30 ቀን 2016 ለማጠናቀቅ 
ርብርብ እየተደረገ መሆኑንም አመላክተዋል።

በመሠረታዊነት የከተማን መስፈርት የሚያሟሉና 
ለኑሮ ምቹ ከሆኑ መስፈርቶች መካከል መንገዶች፣ ሰፋፊ 

የተሽከርካሪ ማሳለጫ መሠረተ ልማቶች፣ የፍሳሽና ቆሻሻ 
ማስወገጃ ልማቶች ተጠጋግቶ ለሚኖር ሕዝብና እንደ ዓለም 
አቀፍ ሕጎችም ለከተማ ወሳኝ መለኪያዎች መሆናቸውም 
ተገልጿል። 

የኮሪደር ልማቱ ተነሺዎችንም በአግባቡ እያስተናገደ 
መሆኑ ተጠቁሟል። ከዓድዋ መታሰቢያ ሙዚየም አካባቢ 
ለተነሱት ለተወሰኑ የግል ቤት ላላቸው ሰዎች ብቻ አንድ 
ነጥብ አምስት ቢሊየን የሚሆን ካሳ መከፈሉንና እየተከፈለ 
መሆኑም ተጠቁሟል። የቅሬታ ጽሕፈት ቤት ተከፍቶም  
ቅሬታ አቅራቢዎች እየተስተናገዱ መሆናቸውንም 
ይናገራሉ። 

በሌሎች ኮሪደር ልማት ሥራዎችም ከመንገድ ዳር 
የተነሱትን ጨምሮ ስምንት ነጥብ አምስት ሄክታር መሬት 
ምትክ ቦታ ቀርቧል።  በተለቀቁት ቦታዎች ላይም የንግድ 
ሥራዎች፣ ሕዝብ የሚገለገልባቸው፣ ትልልቅ የመገናኛ 
ስፍራዎች ፊልምና ትያትር የሚታይባቸው፣ ሰዎች በቀላሉ 
በእግራቸው  እየተንቀሳቀሱ፣ እየተዝናኑ፣ ሳይክል እየነዱ 
ማህበራዊ ትስስርን ማጠናከር የሚችሉባቸው አገልግሎቶች 
እንዲቀጥሉ ግንባታዎች እንደሚካሄድም አመላክተዋል። 

በልማት ሥራው ባሉበት የሚታደሱ ስድስት ያህል 
ቅርሶች መለየታቸውንም ጠቁመው፣ ማቆየትና መያዝ 
የሚገቡ ቅርሶች፣ መሠረተ ልማቶች፣ ጥንታዊነታቸውን 
ይዘው እንዲቆዩ በሚያስችል መልኩ የሚታደሱ መሠረተ 
ልማቶች እንዳሉም ተናግረዋል። ሲኒማ ኢትዮጵያ፣ ሀገር 
ፍቅር፣ የእነ ሀብተ ጊዮርጊስ ዲነግዴ መኖሪያ ቤት፣ የቀድሞ 
ማዘጋጃ የመሳሰሉት ባሉበት ይታደሳሉ። 

የዓድዋ ድል መታሰቢያን ከ128 ዓመታት በኋላ 
ታሪኩን በሚመጥን መልኩ  መገንባት መቻሉን ጠቅሰው፣ 
በዚህ የኮሪደር ልማት ሥራም ከተማዋን ውብ በማድረግ 
ለነዋሪውም ይበልጥ ምቹ የምትሆንበት መሠረተ ልማት 
በመገንባት በተግባር ለማሳየት በቁርጠኝነት እየተሠራ 
መሆኑን ጠቅሰዋል። ፕሮጀክቱም በተያዘለት ጊዜ 
እንደሚጠናቀቅም አረጋግጠዋል። 

የኮሪደር ልማቱ ያለበትን ደረጃ በተመለከተም ጠቅላይ 
ሚኒስትር ዐቢይ አሕመድ (ዶ/ር) በተገኙበት መድረክ 
ተካሂዷል። በዚህም የልማቱ ፋይዳ ተብራርቷል፤ ልማቱ 
በደረሰበት ደረጃ ላይ ማብራሪያ ተሰጥቷል።  

ጠቅላይ ሚኒስትር (ዶ/ር) ዐቢይ አሕመድ የመዲናዋ 
ኮሪደር ልማቱን ከሚያስፈጽሙ አካላት ጋራ ባደረጉት 
ግምገማ  እንዳስረዱትም መዲናዋ ሻል ካሉ ዋና ከተሞች 
መካከል አንዷ ከተቻለም ቀዳሚ መሆን አለባት። ኮሪደር 
ልማቱ ይህን እውን ለማድረግ የሚሠራ ነው። ፒያሳን 
መውሰድ ቢቻል 

እውነተኛ ፒያሳ ሆና የአዲስ አበባ እምብርት ሆና 
ያማረች፣ የተዋበች፣ ሰዎች ሄደው ለማየት የሚናፍቋት 
አካባቢ እንድትሆን ያለመ ነው። አሁን በተጀመረው ሥራ 
ከዓመት በኋላ ትክክለኛዋን ፒያሳ ማግኘት የሚቻል መሆኑን 
ጠቁመው ይህንንም ያመጣው ዓድዋ ሙዚየም፣ ማዘጋጃ 
ቤት አስተዳደር፣ ቸርችር ጎዳና፣ የወዳጅነት አደባባዮች አሁን 

ደግሞ የወንዝ ዳርቻ ልማቱ ሲገናኙ ፒያሳን ከፍ የሚያደርጉ 
ናቸው ብለዋል። 

ከተማ ውስጥ የተጀመሩትን በነጥብ ደረጃ የሚጠቀሱ 
ቦታዎችን በማገናኘት ማንም ሰው ሳይነገረው የከተማውን 
ውበት እና መተሳሰር ማየት እንዲችል የሚያደርግ ሥራ 
መሆኑን አስረድተዋል።  

ከተማ ማለት መንገድ፣ መብራት፣ ውሃ ትምህርት ቤት፣ 
ጤና ተቋማት፣ የልጆች መናፈሻ ማንኛውንም የሚፈልገውን 
ነገር በአቅራቢያ ማግኘት የሚችልበት ሁኔታ ካልተመቻቸ 
በቀር የተጠጋጉ ቤቶቸ ብቻቸውን ከተማ አለመሆናቸውን 
ይገልጻሉ። ይህን ለማድረግ ከመንገድ፣ ከእግረኛ መሄጃዎች፣ 
ከፓርኮችና አረንጓዴ ስፍራዎች፣ ከቀለም ቅቦች፣ ከመብራት 
አኳያ ደረጃቸውን የጠበቁ መሠረተ ልማቶች የተሟላበት 
ሥራ እየተሠራ መሆኑን አመላክተዋል።

የሕዝብ ተወካዮች ምክር ቤት አባላትም በቅርቡ ይህንኑ 
የመዲናዋን የኮሪደር ልማት ጎብኝተዋል።  በጉብኝታቸው  
ወቅት መዲናዋ የምታከናውነውን የመንገድ ኮሪደር ልማት 
እና ከተማዋን የማደስ ሥራ ተመልከተዋል። ከንቲባ አዳነች 
አቤቤ በዚህ ወቅት ለጎብኚዎች እንደገለጹት ፤ የመንገድ 
ኮሪደር ልማቱ የሚገነቡ መሠረተ ልማቶች ዘመናዊ 
በሆነ መንገድ ለእይታ በሚስቡ መልኩ እንደሚገነቡ 
አስታውቀዋል። በሸራተን ጀርባ የተሠሩት ዓይነት ስማርት 
መብራቶችም በግንባታው እንደሚካተቱ አስረድተዋል። 

ከንቲባዋ እንዳብራሩት፤ የኢንተርኔት ግንኙነት 
ማድረግ የሚያስችል፣ ስክሪን ያለው፣ ስማርት መብራት  
ይገባላቸዋል። ዋና መንገዳችን የአፍሪካ መግቢያ መንገድ 
የሆነውና  ከቦሌ አየር መንገድ ጋራ የሚያገናኘው ትልቁ 
መንገድም ልዩ ትኩረት ተሰጥቶታል። በመልሶ ማልማቱም 
ክፍት የነበሩ ቦታዎች እንዲለሙ  እንደሚደረግ ገልጸዋል፤ 
ሕንጻዎችንም በቀለም፣ በመስታወትና በመብራት ወደ አንድ 
ደረጃ የማምጣት ሥራ እንደሚሠራም  ተናግረዋል።  

የሕዝብ ተወካዮች ምክር ቤት የመንግሥት ዋና 
ተጠሪ ሚኒስትር አቶ ተስፋዬ በልጅጌ የኮሪደር ልማቱን 
በጎበኙበት ወቅት ፤ አዲስ አበባን እንደ ስሟ አዲስና ውብ 
አበባ ለማድረግ የተጀመረው ሥራ በተጨባጭ  ወደ መሬት 
እየወረደ መሆኑ ይታያል ሲሉ ገልጸዋል።  ከዚህ ቀደም 
የተሠሩ ሥራዎችን ለማገናኘት እየተካሄደ ያለውን ርብርብ 
በጉብኝቱ መመልከት መቻላቸውንም ተናግረዋል። ለውጡ 
ገና እንደመጣ ከ2010 ነሐሴ ወር ጀምሮ በሃሳብ ደረጃ 
የነበሩ ነገሮች ወደ መሬት በወረዱበት ሁኔታ አስደናቂ ሥራ 
ማየታቸውን ጠቅሰዋል። 

የሕዝብ ተወካዮች ምክር ቤት ምክትል አፈ ጉባኤ 
ወይዘሮ ሎሜ በዶ በበኩላቸው አዲስ አበባ ዘርፈ ብዙ 
ልማት ላይ እንደምትገኝ ጠቅሰው፣ የከተማ አስተዳደሩ 
የኮሪደር ልማት ሥራም ከከተማው አልፎ ኢትዮጵያን 
የሚያስጠራ መሆኑን አስታወቀዋል።  ልማቶቹም ምክር 
ቤቱ ዘርፈ-ብዙ ድጋፎችን እንዲያደርግ የሚያስገደዱ 
መሆናቸውንም ገልጸዋል። እየተሠራ ያለው ሥራ ሊበረታታ 
የሚገባው እንደሆነ ገልጸው ምክር ቤቱ በሚጠበቅበት ሁሉ 
ልማቱን ለመደገፍ ቁርጠኛ መሆኑን አስታውቀዋል። 

መዲናዋን እንደ ስሟ ውብ ማድረግን ያለመው የኮሪደር ልማት

ከአዲስ አበባ ሴቶች ሕፃናትና ማህበራዊ ጉዳይ ቢሮ 
ጋር በመተባበር በየሳምንቱ የሚታተም 

                                            ክበበፀሐይ - ልክ እንደ እናት! 
ሶሎሞን በየነ

በአዲስ አበባ ከተማ አስተዳደር ሴቶች፣ ሕፃናትና ማኅበራዊ 
ጉዳይ ቢሮ ሥር ከሚተዳደሩ ተጠሪ ተቋማት አንዱ ክበበፀሐይ 
የሕፃናት ጊዜያዊ ማቆያና እንክብካቤ ማዕከል ነው። ይህ ማዕከል 
በሀዲስ ዓለማየሁ (ዶ/ር) ባለቤት ወይዘሮ ክበበፀሐይ በላይ 
ስም የተሰየመ ሲሆን፤ ወይዘሮዋ የግል ይዞታቸው የነበረውን 
ከዘጠኝ ሺህ ካሬ ሜትር በላይ ቦታ ለሕፃናት እንክብካቤና ድጋፍ 
መስጫ ዓላማ እንዲውል ለከተማ አስተዳደሩ በመስጠታቸው 
ማዕከሉ የስማቸው መጠሪያ ይሆን ዘንድ በስማቸው እንዲጠራ 
ተደርጓል። ከ1952 ዓ.ም ጀምሮ በተለያየ ምክንያት ለችግር 
የተጋለጡ፣ የተጎዱና ወላጆቻቸውን ያጡ ሕጻናት አስፈላጊውን 
የተቀናጀ ድጋፍና እንክብካቤ እየሰጠ የሚገኝ መንግሥታዊ 
ተቋም ነው።

ማዕከሉ ከግማሽ ክፍለ ዘመን በላይ በተሻገረው አገልግሎቱ 
በሺህዎች የሚቆጠሩ ሕፃናትን ከወደቁበት አንስቶ ልክ እንደ 
እናት አባት ተንከባክቦ ማሳደጉን የሚናገሩት የክበበፀሐይ 
የሕፃናት ጊዜያዊ ማቆያና እንክብካቤ ማዕከል ሥራ አስኪያጅ አቶ 
ያሬድ ተረፈ ናቸው። 

እርሳቸውም በዋናነት ማዕከሉ የተሰጠውን ዓላማና ተልዕኮ 
እንዳብራሩት፤ ወላጆቻቸውን በተለያዩ ምክንያቶች ያጡ፣ 
ተጥለው የተገኙ፣ ለጥቃት ተጋላጭና ተጎጂ የሆኑ እንዲሁም 
ከወላጆቻቸው ጋር የተጠፋፉ ዕድሜያቸው ከተወለዱበት 
ከመጀመሪያው ቀን ጀምሮ እስከ ስምንት ዓመት ያሉ ጨቅላ 
ሕፃናትን ከሁሉም ክፍለ ከተማ የፖሊስ መምሪያዎች እንዲሁም 
ከወረዳ፣ ከክፍለ ከተማ ጽሕፈት ቤቶች ባለፈ በዋናው የሴቶች፣ 
ሕፃናትና ማኅበራዊ ጉዳይ ቢሮ በኩል የሚመጡትን ተቀብሎ 
መሠረታዊ ማኅበራዊ አገልግሎቶችን ይሰጣል። 

በዚህ መሠረት ማዕከሉ የመጠለያ፣ የምግብ፣ የልብስ፣ 
የሕክምና፣ የሥነ-ልቦና እና ሌሎች መሠረታዊ ማኅበራዊ 
አገልግሎቶችን ከማቅረብ ባሻገር ሕፃናቱ አማራጭ የእንክብካቤ 
ፕሮግራሞችን እንዲጠቀሙ እድሉን ያመቻቻል። “አማራጭ 
የሕፃናት እንክብካቤ ፕሮግራም” ሲባል ሕፃናቱን ከቤተሰቦቻቸው 
ጋር የመቀላቀል፣ በአጭር፣ በመካከለኛ፣ በረጅም ጊዜ በአደራ 
መልክ የቤተሰብ እንክብካቤ እንዲያገኙ ማድረግ፣ በጉዲፈቻ 
መስጠት፣ እንዲሁም የተሻለ እንክብካቤ ወደ ሚያገኙባቸው 

የተለያዩ መንግሥታዊና መንግሥታዊ ወደ አልሆኑ የሕፃናት ማቆያ 
ማዕከል በማዘዋወር ተጠቃሚ እንዲሆኑ ከከተማ አስተዳደሩ 
ሴቶች፣ ሕፃናትና ማኅበራዊ ጉዳይ ቢሮ ጋር በቅንጅት ይሠራል። 

በተለይ በማዕከሉ እስከ ስምንት ዓመት የቆዩ ሕፃናት ካሉ፤ 
ሴቶችን ወደ ቀጨኔ የሴቶች ሕፃናት ማቆያ እና ማቋቋሚያ 
ማዕከል፤ ወንዶቹን ደግሞ ወደ ኮልፌ የወንዶች የሕፃናት ማቆያ እና 
ማቋቋሚያ  ማዕከል እንዲሁም መንግሥታዊ ወደ አልሆኑ ተቋማት 
እንደሚልክ አቶ ያሬድ ያስረዳሉ። ማዕከሉ ሕፃናቱ እድሜያቸውን 
የሚመጥን ድጋፍና እንክብካቤ እንዲያገኙ ደኅንነታቸውን  
በጠበቀ መልኩ መረጃቸውን አደራጅቶ እንደሚልክም ይገልጻሉ።   

ማዕከሉ በዚህ አሠራር መሠረት ከግማሽ ክፍለ ዘመን በላይ 
ሕዝብና መንግሥት የጣለበትን ኃላፊነት በአግባቡ እየተወጣ 
እንደሚገኝ ሥራ አስኪያጁ አቶ ያሬድ ጠቅሰው፤ አሁን ላይ 
በተቋሙ ወንድ 102፣  ሴት  48  በድምሩ 150 እድሜያቸው 
ከአንድ ቀን እስከ ስምንት ዓመት ድረስ ያሉ ጨቅላ ሕፃናት 
ታቅፈው ልዩ ልዩ መሠረታዊ ማኅበራዊ አገልግሎቶችን እያገኙ 
እንደሆነ ተናግረዋል። ሆኖም ግን ይላሉ አቶ ያሬድ፤ ቁጥሩ 
ከሚሰጠው አመራጭ አገልግሎት አንጻር በየዕለቱ ሊጨምርም  
ሊቀንስም ይችላል።     

ተቋሙ ለሕፃናቱ የተቀናጀ መሠረታዊ ማኅበራዊ 

አገልግሎቶችን ማቅረብ የሚያስችልቱን የተለያዩ መሠረተ 
ልማቶችን ከተማ አስተዳደሩ ማሟላቱን የሚናገሩት አቶ ያሬድ፤ 
ለአብነት በማዕከሉ የመጀመሪያ ደረጃ ትምህርት ቤት፣ መለስተኛ 
ክሊኒክ፣ የሕፃናቶች መኖሪያ ሕንፃ እንዲሁም ከቤት ውስጥ እና 
ውጭ የሚገኙ የተለያዩ የሕፃናት መጫወቻና መዝናኛ ሥፍራዎች 
ይገኛሉ። ለሕፃናት መኖሪያነት በሚመች መልኩ መሠረተ 
ልማቶችን ከማሟላትና ከማደራጀት ባለፈ በዋናነት ወይም መቶ 
በመቶ የማዕከሉ የበጀት ምንጭ ከተማ አስተዳደሩ መሆኑን ሥራ 
አስኪያጁ ይናገራሉ።  

ሌላው ለኅብረተሰቡ የሀገር ውስጥ የጉዲፈቻ ሥርዓቱን 
የማስተዋወቅና የማደጎ ልጆችን በአደራ ለረጅም፣ ለመካከለኛና 
ለአጭር ጊዜ በመውሰድ ያለውን አካፍሎ ልክ እንደልጆቹ 
ተንከባክቦና ደግፎ እንዲያሳድግ አዲስ አበባ ከተማ አስተዳደር 
ሴቶች ሕፃናትና ማኅበራዊ ጉዳይ ቢሮ ለማኅበረሰቡ የግንዛቤ 
ማስጨበጫ ትምህርቶችን በተለያዩ መንገዶች እንደሚሰጥ አቶ 
ያሬድ ገልጸው፤ ልጆች በሕፃናት ማቆያ በአንድ ቦታ ተወስነው 
ከሚያገኙት የተሻለ ድጋፍና እንክብካቤ ይልቅ፤ ተቸግረውም 
ቢሆን ከቤተሰብ ብሎም ከማኅበረሰቡ ጋር ተቀላቅለው እየኖሩ 
የሚያገኙት ፍቅርና የሕይወት ልምድ ይበልጣል። ተቋማት ውስጥ 
የሚያገኙት እንክብካቤ የቤተሰብን ፍቅር ሊተካው አይችልም። 

እንዲሁም መብታቸው፣ ደህንነታቸው፣ ተጠቃሚነታቸው … 
ወዘተ ጥያቄ ምልክት ውስጥ ይገባል። ከአደጉ በኋላም ለተለያዩ 
ማኅበራዊ ቀውስ ይዳረጋሉ። በመሆኑም ልጆች የሕፃናት 
ማሳደጊያ ተቋማት ውስጥ ባያድጉ ይመረጣል ይላሉ።  

ስለዚህ የከተማዋ ነዋሪዎች ችግሩን ከግምት ውስጥ 
በማስገባት በጉዲፈቻ አልያም በአደራ ለረጅም፣ ለመካከለኛና 
ለአጭር ጊዜ ሕፃናትን በመውሰድ ያላቸውን አካፍለው 
በማሳደግ የሚጠበቅባቸውን ማኅበራዊ ኃላፊነት እንዲወጡ 
በዚህ አጋጣሚ ጥሪያቸውን አስተላልፈዋል። ይህንን በጎ 
ተግባር ለማድረግ የሚፈልግ ማንኛውም አካል ከማዕከሉ ባሻገር 
አስፈላጊውን መረጃ ከከተማ አስተዳደሩ ሴቶች፣ ሕፃናትና 
ማኅበራዊ ጉዳይ ቢሮ ማግኘት እንደሚችልም ጠቁመዋል።       

አንዳንድ ኃላፊነት የጎደላቸው ወላጆች በተለያዩ 
ኢኮኖሚያዊና ማኅበራዊ ገፊ ምክንያቶች ተነሳስተው የልጆችን 
ሕይወት አደጋ ላይ በሚጥል መልኩ መንገድ ላይ ጥለው 
ይሄዳሉ የሚሉት ሥራ አስኪያጁ፤ ከየትኛውም አደጋና ጥቃት 
እራሳቸውን መከላከል የማይችሉ፣ ምንም የማያውቁ ጨቅላ 
ሕፃናትን አውላላ ሜዳ ላይ ጥሎ መሄድ፤ በልጆች ላይ የሞት 
ፍርድ እንደመፍረድ ይቆጠራል። ምክንያቱም ልጆቹን ጥለው 
ሲሄዱ ሰዎች ወይም የሕግ አካል እንደአጋጣሚ ደርሰው 
ካላነሷቸው ልጆቹ ሕይወታቸው አደጋ ላይ ይወድቃል። 
በአውሬ ጭምር ይበላሉ። ይህንን የሚያደርጉ የኅብረተሰብ 
ክፍሎች በሞራልም፣ በእምነትም እንዲሁም በሕግ ተጠያቂ 
ናቸው። በመሆኑም ኅብረተሰቡ ከእንደዚህ አይነት አስነዋሪና 
እኩይ ተግባር ሊታቀብ ይገባል ይላሉ። 

ወላጆች ተቸግረውም ቢሆን ልጆቻቸውን ከራሳቸው 
ጋር ፍቅር እየሰጡ ማሳደግ ምትክ የሌለው አማራጭ ነው። 
ነገር ግን ከአቅማቸው በላይ የሆነ ችግር የገጠማቸው ወላጆች 
በአቅራቢያቸው ወደሚገኝ ወረዳ ወይም ከፍለ ከተማ ሴቶች፣ 
ሕፃናትና ማኅበራዊ ጉዳይ ጽሕፈት ቤት በመሄድ ቢያመለክቱ፤ 
መንግሥታዊ ካልሆኑ ድርጅቶች ጋር ትስስር ተፈጠሮላቸው 
የተለያዩ ድጋፎች እንዲያገኙ ይመቻችላቸዋል። ልጆች የተሻለ 
ድጋፍና እንክብካቤ ወደሚያገኙበት የሕፃናት ማቆያ ማዕከል 
የሚገቡበት እድል እንዲመቻችላቸው ማድረግ የወላጆች 
የዜግነት ግዴታ መሆኑ እንዲታወቅ በሚል አቶ ያሬድ 
አስገንዝበዋል።   

በማዕከሉ የሕፃናቱ መኖሪያ ሕንፃ፤

ቀን 2015 ዓ.ም በፊት የባንክ ፈቃድ የተሰጠባቸው ወይም ያለውጭ ምንዛሪ ፈቃድ 

የተገዙ እና ወደ አገር ውስጥ መግባት ያልቻሉ በጅቡቲ ወደብ ላይ ተከማችተው 

የሚገኙ ተሽከርካሪዎች በኢትዮጵያ የባሕር ትራንስፖርት እና ሎጂስቲክስ በኩል 

ተጓጉዘው ወደ አገር ውስጥ እንዲገቡና በድሬዳዋ ወደብና ተርሚናል ቆይተው 

ውሳኔ እንዲጠባበቁ በተወሰነው መሰረት ጉዳዩ የሚመለከታችሁ አስመጪዎች 

ወይም ህጋዊ ወኪሎች የተሽከርካሪዎችን ዝርዝር መረጃ እስከ መጋቢት 18 ቀን 

2016 ዓ.ም ድረስ እንድታስመዘግቡ ጥሪ ማድረጋችን ይታወሳል፡፡

ይሁን እንጂ የገንዘብ ሚኒስቴር መጋቢት 19 ቀን 2016 ዓ.ም በቁጥር 

ቀ/ነ/ተ/14/545 ባስተላለፈው አዲስ መመሪያ በውጭ ምንዛሪ ፈቃድ ክልከላ 

ምክንያት ወደ አገር ውስጥ መግባት ያልቻሉ እስከ የካቲት 26 ቀን 2016 

ዓ.ም ድረስ የውጭ ምንዛሪ ፈቃድ ያገኙ ተሽከርካሪዎች ወይም በራስ የውጭ 

ምንዛሪ ተገዝተውና ተጓጉዘው ጅቡቲ የሚገኙ ተሽከርካሪዎች በድርጅታችን 

አማካኝነት ከጅቡቲ ተጓጉዘው ወደ ሀገር ውስጥ እንዲገቡና በድሬዳዋ 

ወደብና ተርሚናል ቆይተው ውሳኔ እንዲጠባበቁ የተወሰነ ስለሆነ ጉዳዩ 

የሚመለከታችሁ አስመጪዎች ወይም ህጋዊ ወኪሎች አስፈላጊውን ማስረጃ 

በማቅረብ የተሽከርካሪዎችን ዝርዝር መረጃ ለገሃር በሚገኘው የኢትዮጵያ 

የባሕር ትራንስፖርት እና ሎጂስቲክስ ህንፃ ምድር ላይ በሚገኘው ቢሮ ቁጥር 1 

በመቅረብ እንድታስመዘግቡ እንጠይቃለን።

 አስመጪዎች ተሽከርካሪዎችን ድርጅታችን ወደ ሀገር ውስጥ 

እንዲያጓጉዝላችሁ ውክልና መስጠት ያለባችሁ በመሆኑ መታወቂያ፣ ፕሮፎርማ 

ኢንቮይስ (ኮሜርሻል ኢንቮይስ)፣ ባንክ ፐርሚት ወይም ያለ ውጭ ምንዛሪ 

እንዲገባ የተፈቀደበት ማስረጃ እና የማስጫኛ ሰነድ (Bill of Lading) ወይም 

ትራክ ዌይቢል (Truck Way Bill ) ይዛችሁ መቅረብ ያለባችሁ መሆኑን 

እናሳውቃለን፡፡

የኢትዮጵያ የባሕር ትራንስፖርትና ሎጅስቲክስ

የውጭ ምንዛሪ ፈቃድ ክልከላ 
የተደረገባቸው ተሽከርካሪዎችን ለማሳወቅ 

የወጣ ማስታወቂያ ፤



ማረፊያ/ ትዝብት  
መዝናኛ

ገጽ 14 አዲስ ዘመን  ቅዳሜ መጋቢት 28 ቀን 2016 ዓ.ም

ዓለም አቀፍ 

ፈረንሳይ እና አጋሮቿ በ1994 በሩዋንዳ የተፈጸመውን 
የዘር ማጥፋት ማስቆም ይችሉ እንደነበረ ገለጹ። 
የፈረንሳይ ፕሬዚዳንት ኢማኑኤል ማክሮን ጽሕፈት 
ቤት እንዳስታወቀው ማክሮን ሩዋንዳ የዘር ማጥፋቱን 
በምታስብበት በቀጣይ እሁድ የቪዲዮ መልዕክት 
በማኅበራዊ ሚዲያ የሚለቁ ይሆናል። በዚህ ቪዲዮ 
"ፈረንሳይ ከምዕራባውያን እና ከአፍሪካ አጋሮቿ ጋር 
ሆና ማስቆም ትችል የነበረ ቢሆንም ፍቃደኛ ሳትሆን 
ቀርታለች" ማለታቸውን ፍራንስ24 ዘግቧል።

ማክሮን በ2021 የማዕከላዊ አፍሪካዊቷን ሀገር 
ሩዋንዳን በጎበኙበት ወቅት በአብዛኛው ቱትሲዎች እና 
ጥቃቱን ለመከላከል የሞከሩ ለዘብተኛ ሁቱዎች ለሞቱበት 
የዘር ማጥፋት ወንጀል "ኃላፊነት" እንደሚወስዱ 
መናገራቸው ይታወሳል። በሚዲያ በተደገፈው የዘር 

ማጥፋት ዘመቻ 800ሺ ሰዎች ተገድለዋል።
ፕሬዚዳንቱ ይቅርታ ባይጠይቁም የሩዋንዳው 

ፕሬዚዳንት ፖል ካጋሜ ፈረንሳይ ግንኙነት ለማደስ 
ተከታታይ ጥረት ካደረገች በኋላ የፈረንሳይ-ሩዋንዳ 
ግንኙነት ወደ አዲስ ምዕራፍ ተሸጋግሯል ማለታቸው 
ይታወሳል። ማክሮን መጀመሪያ ከተመረጡበት ከ2017 
ጀምሮ ፈረንሳይ ከዘር ማጥፋቱ በፊት እና ወቅት የነበራትን 
ሚና የሚዘረዝር ጥናት አስጠንተዋል።

እሁድ ይለቀቃል በተባለው ቪዲዮ ፕሬዚዳንቱ የዘር 
ማጥፋቱ ሲጀመር ዓለም አቀፉ ማኅበረሰብ እርምጃ 
መውሰድ የሚችልበት መረጃ እንደነበረው ያነሳሉ። 
ማክሮን "ቱትሲ በመሆናቸው ብቻ የተሰውትን አንድ 
ሚሊዮን ሕጻናት፣ ሴቶች፣ እና ወንዶች በማሰብ ፈረንሳይ 
ከሩዋንዳ እና ከሩዋንዳ ሕዝብ ጎን ትቆማለች"ብለዋል። ፕሬዚዳንት ኢማኑኤል ማክሮን

በአሜሪካ፣ ሎስ አንጀለስ ከተማ ከሚገኝ የጥሬ 
ገንዘብ ማከማቻ 30 ሚሊዮን ዶላር ተሰረቀ። ድርጊቱ 
የተፈፀመው ባለፈው እሑድ በተከበረው የፈረንጆቹ 
የፋሲካ በዓል ዕለት ሲሆን ወንጀሉ መፈፀሙ የታወቀው 
በማግስቱ ነው። የ30 ሚሊዮን ዶላር ስርቆቱ በሎስ 
አንጀለስ ታሪክ ከተፈፀሙ ከፍተኛው ዝርፊያዎች አንዱ 
መሆኑን የሀገር ውስጥ መገናኛ ብዙኃን  ዘግበዋል።

የሎስ አንጀለስ ፖሊስ መሥሪያ ቤት እና የአሜሪካ 
ፌደራል ፖሊስ (ኤፍቢአይ) ጉዳዩን በጥምረት 
እየመረመሩ ይገኛሉ። ሌቦቹ በሳን ፈርናንዶ ቫሊ 
በሚገኘውና የአካባቢው የንግድ ተቋማት ገንዘብ በጥሬው 
ወደሚያስቀምጡበት የገንዘብ ማከማቻው ዘልቀው 
ሲገቡ ምንም የጮኸ የማንቂያ አላርም አልተሰማም፤ 
መግባታቸውንም የሚያውቅም አልነበረም።

ይህ ዘራፊ ቡድን በሕንጻው ጣሪያ በኩል እንደገቡ 
እንደሚታመን የሀገር ውስጥ መገናኛ ብዙኃን ዘግበዋል።

የተቋሙ ሠራተኞች የገንዘብ ማከማቻውን ሲከፍቱት 
ገንዘቡ አለመኖሩን ያዩት ድርጊቱ በተፈፀመ ማግስት 
ሰኞ ዕለት ነው። ካዝናው መሰበሩን የሚያሳይም ምንም 
ምልክት አልነበረም ተብሏል።

እንደ ሀገሪቷ ሚዲያ ከሆነ ስርቆቱ የተፈፀመው 
ሲይልማር አካባቢ በሚገኘው ጋርዳ ወርልድ በተባለ 
ተቋም ላይ ነው። ከላይ በሔሊኮፕተር የተነሳ ምስልም 
በሕንጻው ጎን ላይ ቀዳዳ እንዳለ እና በአቅራቢያ ያለ 
ፍርስራሽ አሳይቷል። ሆኖም ይህ ከወንጀሉ ጋር ይገናኝ 
አይገናኝ ግልጽ አይደለም ሲል ቢቢሲ ዘግቧል።

ይህ ዝርፊያ ከዚህ ቀደም በአካባቢው ከተፈፀመ 
ስርቆት ከፍተኛው መሆኑን ሎስ አንጀለስ ታይምስ ጋዜጣ 
ዘግቧል። እንደ ጋዜጣው ከሆነ በሎስ አንጀለስ ከተማ 
እንደ አውሮፓውያኑ መስከረም 1997 ደንባር አርሞርድ 
ከተባለው ተቋም የተዘረፈው ከፍተኛው ጥሬ ገንዘብ 18 
ነጥብ 9 ሚሊዮን ዶላር ነበር። በዚህ ድርጊት የተሳተፉ 

የቀድሞ ሠራተኛን ጨምሮ ስድስት ሰዎች ታስረዋል።
እንደ አውሮፓውያኑ 2022 ደግሞ እሑድ ዕለት 

ዝርፊያ ከተፈፀመበት አካባቢ በ90 ኪሎ ሜትር 
ርቀት ላይ በሚገኝ ቦታ የጥይት መከላከያ ያለው የጦር 
ተሽከርካሪ ተዘርፎ ነበር። በወቅቱ የነበሩ ጥበቃዎች 
በተዘናጉበት ጊዜም ዘራፊዎቹ ውድ የሆኑ ጌጣጌጦች እና 
የከበረ ድንጋይ የያዙ በርካታ ሻንጣዎችን ወስደዋል።

እነዚህ የተሰረቁ ማዕድናት 100 ሚሊዮን ዶላር 
የሚያወጡ ሲሆን እስካሁን ድርጊቱን ተከትሎ በቁጥጥር 
ሥር የዋለ አካል የለም። ባለፈው ዓመትም በቶሮንቶ 
አየር ማረፊያ ከ15 ሚሊዮን ዶላር በላይ የሚያወጣ ወርቅ 
ተሰርቋል። የአውሮፕላን ዕቃ መጫኛ ኮንቴነር ዕቃዎቹን 
ይዞ አየር ማረፊያ ከደረሰ በኋላ ወደ አውሮፕላን እቃ 
መጫኛው እየሄደ ባለበት ወቅት ድርጊቱ እንደተፈፀመ 
ፖሊስ ያምናል። ይህም በካናዳ ታሪክ የተፈፀመ ከፍተኛ 
መጠን ያለው ዝርፊያ መሆኑ ታውቋል።

ግርማ መንግሥቴ

አዱ ገነት ፈርሳ እየተሠራች 
ስለመሆኗ እየተመለከትን ነው። 
ከመሐል እምብርቷ፣ አራዳ ተነስቶ 
በአራቱም አቅጣጫ እንደ ሰደድ 

እሳት እየተቀጣጠለ በመሄድ ላይ ያለውን የኮሪደር 
ልማትና ሂደቱን እለት በእለት እየተከታተልን 
እንገኛለን። በ"ነብስ ይማር" የተለየናት እናት ፒያሳ 
ሙሉ ለሙሉ ትፍረስ እንጂ ከበፊቱ ባልተናነሰ 
የከፍተኛ ሕዝብ ቁጥር መናኸሪያነቷን ገና 
አላቆመችም። ያላትን መስጠቷን ገና "እምቢኝ"፣ 
"አጉራህ ጠናኝ" አላለችም። የባሕርይ ነውና፣ ያው 
እንደ ልማዷ ያላትን ሁሉ "እንካችሁ" በማለት ላይ 
ስለመሆኗ እላይዋ ላይ የሚርመሰመሰው "ማዕድን 
ፈላጊ" (ቆፋሪም ካለ እንደዛው) በሙሉ ምስክር 
ነው።

አንድ ፈራሽ አካል ባለበት ሁሉ፤ ከአስፈራሽ፣ 
አፍራሽ፣ ፍራሽና ፍርስራሽ ቀጥሎ ማን በስፍራው 
እንደሚገኝ እኛ ልምድ ያለን የከተማ ነዋሪዎች 
አሳምረን የምናውቀው ጉዳይ ነው። "ጭስ ካለ 
እሳት አለ" እንደሚባለው ሁሉ፤ ፍራሽና ፍርስራሽ 
ካለ ማን እዛ እንዳለ ይታወቃል። ለምን እዛ 
እንዳለም ይታወቃል። የዛሬው ትዝብታችንም ያው 
የሚታወቀውን እንደገና የማሳወቅ ጉዳይ ሆኖ፣ 
ልዩነቱ የአሁኑ ፈራሽ፣ አስፈራሽ፣ አፍራሽ እና ፍራሽ 
ብቻ ሳይሆኑ እነዛ፣ ገና የመጀመሪያዋ ምስማር 
ከመዶሻና ፋስ ጋር ስትገናኝና ቆርቆሮው “ቋ" ማለት 
ሲጀምር “ከች በኮረኮንች" ስለሚሉቱ ሰፋ አድርገን 
መሄዳችን ነው።

እንደምንመለከተው አዲስ አበባ በኮሪደር 
ልማቱ መሀሏ ባዶ እየሆነ ነው። መሐሏ ባዶ 

የመደረግ፣ መሆኗን ጉዳይ በተመለከተ ያለው 
የሕዝብ አስተያየት የዛኑ ያህል ዥንጉርጉር ቢሆንም፣ 
ለፒያሳ ልጆችና ወዳጆች ግን ሀዘኑ ስለ መበርታቱ 
በማህበራዊ ሚዲያዎች ያለ እረፍት የሚሄዱት ልዩ 
ልዩ አስተያየቶች እና አስያየቶች ናቸው። “ታሪክ 
ወደመ" የሚለው እንዳለ ሆኖ “ሊያልፍላት ነው" 
የሚለውም በመልስ ምት እየሄደ ይገኛል። ይህ ወደ 
ፊት የምናየው ሆኖ ለዛሬው ከፈረሳው በስተጀርባ 
ወደ ደራው ገበያ እንመለስ።

ብዙዎቻችን ከግንባታ ሥራዎች ጋር ያሉትን 
(መሐንዲስ፣ አናጢ፣ ግንበኛ፣ ሾፌር ወዘተ) ነው 
ትኩረት ሰጥተን፤ ልብ ብለን የምናያቸው። ልክ 
ነው። በአንድ (መልሶም ይሁን ሌላ) ግንባታ 
ወቅት ዋናዎቹ አክተሮች እነሱ ናቸው። በመሆኑም 
የቅድሚያ ትኩረቶቻችንን ቢያገኙ የሚገርም 
ሊሆን አይችልም። ነገር ግን፣ ከእነሱ ባልተናነሰ 
ትኩረቶቻችንን ሊስቡ የሚገቡ ብዙ አካላት እያሉ 
አንዳቸውንም ልብ አለማለታችን ነው ችግሩ። አዎ፣ 
ብዙ አሉ። ብዙ ቢኖሩም ለዛሬ “ማዕድን ፈላጊዎቹ" 
ላይ አተኩረን ትንሽ እንወያያለን።

ስሙ (ፖታሽ፣ ብረት፣ ወርቅ ∙ ∙ ∙) ይለያይ 
እንጂ ተቆፍሮ የሚወጣ ሁሉ ማዕድን ነው፤ የተቀበረ 
ካልሆነ በስተቀር። ለምሳሌ ካሮት "ቫይታሚን ኤ" 
እንደ ሆነው ሁሉ፤  የከርሰ ምድር ውሃም ማዕድን 
ነው ማለታችን ነው። ለጊዜው ፒያሳም ሆነ ሌሎች 
የፈረሱና እየፈረሱ ያሉ፣ ምዕተ ዓመትን የተሻገሩ 
ሰፈሮች በውስጣቸው ምን ምን አይነት ማዕድናት 
እንዳሉ ለጊዜው ባናውቅም፤ ከመፍረሳቸው 
በፊት ያለ/የሌለውን ይመረምር ዘንድ ተቋቁሞ 
አስፈላጊውን ምርመራ ያደረገ አካል (ጥምር ኮሚቴ) 
ካለ (ኖሮ ከሆነ) ወደ ፊት በሪፖርቱ የሚያሰማን 
ሆኖ፤ ለዛሬው ግን ከተፈጥሮ ማዕድናት ባልተናነሰ 

በፍርስራሽ ቦታዎች እየተፈለጉ ያሉ ማዕድናት 
ብዛታቸው የትየለሌ፤ አይነታቸው ከሰማይ ኮኮብ፣ 
ከምድር አሸዋ የሚበልጥ ሆኖ ይታያል።

ብረት፣ እንጨት፣ ቆርቆሮ፣ በር፣ መስኮት እና 
ፈራሹ አካባቢ ያፈራቸው ሁሉ በአፍራሽ ግብረ ኃይል 
መፍረሳቸውን ተከትሎ በተደራጁ ኃይላት ዘንድ 
እጅጉን ተፈላጊዎች ናቸው። በደላሎች ዐይን ስር 
የመውደቃቸውና በእነሱ ጆሮ ውስጥ የመጥለቃቸው 
ዕድል ከ100 በመቶ በላይ ሲሆን፤ ከዶዘርና ቡልዶዘር 
ቀጥሎ ወደ አካባቢው የሚተመው ኃይል በግብረ 
ኃይል እንጂ በነጠላ አንድ፣ ሁለት ∙ ∙ ∙ ተብሎ 
የሚቆጠር አይደለም።

በተለምዶ "ቆሬ ያለው" ከምንለው ኃይል ጀምሮ 
አካባቢው በ"ማዕድን ፈላጊዎች" ሲወረር ደቂቃ 
አይፈጅበትም። ማዳበሪያ ባዘሉ፤ መዶሻ ትከሻቸው 
ላይ ባጋደሙ፤ ማሰሪያ ገመድ ወገባቸው ላይ ሸብ 
ባደረጉ፤ ሌሎች በርካታ አይነት መፍቻዎችን በየ 
ጎና ጎናቸው በሸጎጡ ኃይላት በቁጥጥር ስር ሲውል 
ሊወስድ የሚችለው ጊዜ ቢኖር "አፍታ" ብቻ ነው።

እነዚህን ባሉበት ትተን ወደ ተደራጁት እንሂድ።
አራዳ ክፍለ ከተማ ጽሕፈት ቤትን ከፊቱ 

አድርጎ እየፈረሰ ያለን አካባቢ ለመመልከት ጎራ 
አልኩኝ። እዛ አካባቢ ይሄ ሁሉ ቤት መኖሩን ልብ 
ብየ አላቅም ነበር፡፡ ትርምሱ ሌላ ነው። እነዶዘርና 
ቡልዶዘር ሥራቸውን በሰዓቱ አጠናቅቀው የሄዱ 
ስለመሆናቸው ቦታው ላይ አለመኖራቸው ምስክር 
ነው። ወደ ትርምሱ ጠጋ ብየ መመልከት ምርጫዬ 
ሆነና ጠጋ አልኩ። ሠላማዊ ትርምሱ የጉድ ነው። 
በአይነት በአይነት የተደራጁ ግብረ ኃይላት 
በየተደራጁበት የሥራ መስክ (ቆርቆሮ ሰብሳቢው 
በቆርቆሮ፣ እንጨቱ በእንጨት፣ መስኮትና በሩም 
እንዳዛው፤ ነቃይና መንጋዩም በየቦታው) ያከማቹትን 

ለገበያ ምቹ በሆነ ስፍራ ላይ አድርገው ተቀምጠዋል። 
ገዥው ከያለበት መጥቷል። የተደራጁት ኃይላት 
ግንኙነታቸው ከደላላ እንጂ ከገዥ ጋር ባለ መሆኑ 
ፍልሚያውን የሚመሩ ደላሎች ናቸው። የእርስ 
በእርስ መወራረፉ እንዳለ ሆኖ "አንተ ሰውዬ እዚህ 
ምን አመጣህ፣ አንተ የራስህ ቦታ አለህ አይደለም?" 
የሚለውን ጨምሮ የደላሎች የእርስ በእርስ የገበያ 
ጦርነት በራሱ የሚናገረው እንዳለ ሆኖ፣ ከእነሱ ዝቅ 
ብሎና ጣራ ላይ ወጥቶ የሚያፈርሰውን ግብረ ኃይል 
ለተመለከተም ከፈረሳውም ሆነ አስፈራሽና አፍራሽ 
ባልተናነሰ በከፍተኛ ደረጃ የደራ ገበያ ስለ መኖሩ 
ማረጋገጫ ነው።

በዚሁ አካባቢ ተዘዋውሬ በምመለከትበት 
ወቅት ያገኘሁትና በጥቂቱም ቢሆን የሆድ የሆዱን 
(ከብርዱ ጀምሮ) ያጫወተኝ ወጣት እንደሚለው 
ከሆነ፣ ይህ እዚህ ጋ ከአስፈራሽና አፍራሽ ጎን 
በመሆን ፍርስራሾችን ለቅሞ፣ ሰብስቦና ለገበያ 
አቅርቦ ተጠቃሚ መሆን እንዲህ በቀላሉ የሚገኝ 
ነገር (እድል) አይደለም።

ወጣቱ እንደሚለው ከሆነ፣ በቅድሚያ በዓይነት 
መደራጀት የግድ ይሆናል። ከተደራጁ በኋላ 
ለአደራጀው መንግሥታዊ አካል ብር 7000 መክፈል 
ግዴታ ነው። ከዛ ባለ ፍቃድ መሆን ይከተላል። 
አሠራሩ ይህንን ይመስላል። 

ይኸው ወጣት እንደሚለው ከሆነ ደላሎችም 
ዝም ብለው አይደለም እንደዚህ አይነት ወከባ 
የሚፈጥሩት፤ አሁን ለምሳሌ ይሄ (በእጁ እያሳየኝ) 
15 ሺህ ብር ቢሸጥ ከእኛም ከገዥውም ብለው ሦስት 
አራት ሺህ ብር ያገኛሉ። 

"አሁን ለምን ቆምክ፤ ለምን አትሰበስቡም?" 
ለሚለው ጥያቄም "ሰለቸን" የሚል መልስ ነበር 
የሰጠው።

ከፈረሳው በስተጀርባ የደራው ገበያ

ፈረንሳይ እና አጋሮቿ የሩዋንዳውን የዘር ማጥፋት ማስቆም ይችሉ ነበር
- ማክሮን

በአሜሪካዋ ሎስ አንጀለስ ሌቦች 30 ሚሊዮን ዶላር ሰረቁ

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲስ ዘመን   ቅዳሜ መጋቢት 28  ቀን 2016 ዓ.ም

የጥራት መሠረተ ልማት ስኬቶች ግብፅ ሰው ሠራሽ ወንዝ ለመሥራት የደረሰችበት ውሳኔ 
የቀደመ ጩኸቷን ትርጉም አልባነት ያረጋገጠ ነው 

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በዓባይ ወንዝ የውሀ አጠቃቀም ዙሪያ የሚነሱ ጥያቄዎች/ውዝግቦች ዘመናት ያስቆጠሩ፤ ድንገትም 

ተገቢውን ምላሽ ካላገኙ ተጨማሪ ዘመናትን ሊቀጥሉ የሚችሉ እንደሚሆን ይታመናል። በተለይም ጥያቄዎቹ 

የደረሱበትን ዘመን የሚመጥን ምላሽ  የማግኘት ዕድል ካላገኙ፤ የፖለቲካ አጀንዳ እየሆኑ በተፋሰሱ ሀገራት እና 

በሕዝቦቻቸው መካከል ያለመተማመን ምንጭ የመሆናቸው ጉዳይ አይቀሬ ነው።  

በተለይም የዓባይ ወንዝ ብዙ ሀገራትን አቋርጦ እንደሚሄዱ፤ በወንዙ የውሀ አጠቃቀም ዙሪያ የተለያዩ 

ፍላጎቶች መኖራቸው   አይቀርም። የተፋፈሱ ሀገራት ሕዝቦች ካሉበት የከፋ ኋላቀርነትና ድህነት አኳያ የጊዜ 

ጉዳይ ካልሆነ በስተቀር በውሃው ላይ ያላቸው ፍላጎት ቀስ በቀስ ወደ አደባባይ መውጣቱ የማይቀር ነው ።

ከመልማት፣ ድህነት እና ኋላቀርነትን አሸንፎ ከመውጣት የሚመነጨው የሀገራቱ በወንዙ ውሃ የመጠቀም 

ፍላጎት፣ የወንዙን  ጠብታ ውሃ ትነካና በሚል ፉከራና ማስፈራሪያ መፍትሔ የሚያገኝ አይሆንም። በተለመደው 

ድንበር ተሻጋሪ የፖለቲካ ሴራም ጥያቄዎችን ማስቆም አይቻልም። ዘመን የረሳቸውን  የቅኝ ግዛት ውሎችን 

በማገላበጥም የሚሆን ነገር አይኖርም።

የወንዙ ተፋሰስ ሀገራት ሕዝቦች በመጪዎቹ ወቅቶች ያላቸውን የተፈጥሮ ሀብት በመጠቀም መልማት 

የሚያስችላቸውን ዕድል መፍጠር ካልቻሉ፣ እንደ ሀገር ጸንተው ለመቀጠል የሚያስችላቸውን አቅም አጥተው 

ሕልውናቸው ስጋት ውስጥ   የሚገባበት ሁኔታ መፈጠሩ የማይቀር ነው። ሀገራቱ ከዚህ በላይ ድህነትን እና 

ኋላቀርነትን የሚያስተናግድ ትከሻ አይኖራቸውም ።

ከዓለም  አቀፍ  መርሕ ጋር በተያያዘ የመልማት ጥያቄ የሰብዓዊ መብት ጥያቄ ነው፤ በተለይ በከፋ ድህነት 

ውስጥ  ላሉ  የተፋሰሱ ሀገራት ሕዝቦች  ጥያቄው እንደሀገር የሕልውና ጉዳይ ነው። ይህንን  የሕልውና ጥያቄ  

ኢ-ፍትሐዊ  በሆነ መንገድ  ለማስተናገድ የሚደረግ የትኛውም አይነት ጥረት ትርጉም ያለው ውጤት ያመጣል 

ብሎ ማሰብ፤ ከዘመኑ ጋር ያለመራመድ፤  ዘመኑን በአግባቡ ያለመዋጀት ችግር ነው ።

ለወንዙ ከ90 ከመቶ የሚሆነውን ውሃ የምታበረክተው ሀገራችን ኢትዮጵያ ሆነች ሌሎች የተፋሰሱ ሀገራት 

የወንዙን ውሃ   በፍትሐዊነት፤ ዓለም አቀፍ ሕጎችን መሠረት ባደረገ መንገድ የመጠቀም  የሕግም፤ የሞራልም 

መብት አላቸው። ይህንን መብታቸውን ተጠቅመው የመልማት መሻታቸውን  እውን ለማድረግ የማንንም 

ይሁንታ መጠበቅ  አይኖርባቸውም።

ይህንን ዓለም አቀፋዊ እውነታ ግምት ውስጥ ባላስገባ መንገድ፤ የተፋሰሱን ሀገራት በውሃው የመጠቀም 

መብት፤ በተገኘው አጋጣሚ ሁሉ ለመሸራረፍ በግብፅ በኩል እየተደረጉ ያሉ ጥረቶች ተጠያቂነት የሌላቸው 

ከዘመኑ እሳቤ ጋር የተራራቁ ናቸው፤ በተፋሰሱ ሀገራት ሕዝቦች መካከል ያለውን የወንድማማችነት መንፈስ 

በማደብዘዝ፤ አለመተማመንን ከመፍጠር  ያለፈም ትርጉም የለውም።

የግብፅ መንግሥት “ዓባይ የግብፅ ሕይወት” ነው በሚል የተፋሰሱ ሀገራት በወንዙ የጠብታ ውሃ 

እንዳይጠቀሙ በየዘመኑ የክልከላ አዋጅ እያወጀ፤ እራሱ የወንዙን ውሃ ባልተገባ መንገድ ኃላፊነት በማይሰማው 

ሁኔታ ለብክነት በሚዳርጉ የእርሻ ሥራዎች  ከማዋል ጀምሮ፤ አሁን ላይ በወንዙ ውሃ  ሰው ሠራሽ ወንዝ ወደ 

መፍጠር  እየተጓዘ ነው። 

ይህም ኃላፊነት የጎደለው ጉዞ ቀደም ሲል የግብፅ መንግሥት በወንዙ ውሃ አጠቃቀም ዙሪያ ከኢትዮጵያም 

ሆነ ከሌሎች የተፋሰሱ ሀገራት ጋር የነበረው እሰጣ ገባ ትርጉም አልባ እንደነበር፤ ከዚህ ይልቅ ዓለም አቀፉን 

ኅብረተሰብ በጉዳዩ ዙሪያ የተሳሳተ ግንዛቤ እንዲይዝ የተደረገ ጥረት ስለመሆኑ በተጨባጭ  ያመላከተ ነው።

ኢትዮጵያ እየገነባች ያለችው የዓባይ ግድብ ወደ ግብፅ የሚፈሰውን የውሃ መጠን ይቀንሰዋል፤ በዚህም 

የሕዝቦችን ሕይወት   አደጋ ውስጥ ይጨምረዋል በሚል  ከግንባታው መጀመር ማግስት አንስቶ ሲያሰማ 

የነበረው የተጋነነ ጩኸት ምን ያህል  ከአሉባልታ ያላለፈ ተጨባጭነት የሌለው እንደሆነ በአደባባይ ያረጋገጠ 

ነው ። 

ክብረ መንግሥት 

ኢትዮጵያ ከምርትና አገልግሎት ጥራት ጋር ተያይዞ 
ውጤታማ ተግባሮችን ለማከናወንና የሚገጥሟትን ችግሮችም 
ለመፍታት በዘርፉ መሠረተ ልማት አገልግሎቶቿ ተወዳዳሪ 
መሆን ይጠበቅባታል። ምርቶቿን በዓለም አቀፍ፣ አሕጉራዊና 
ክፍለ አሕጉራዊ ደረጃ ለገበያ በማቅረብ የውጭ ምንዛሪ ግኝቷን 
ለማሳደግ የምትሠራ እንደመሆኗ በዚህ የተወዳዳሪነት ጥራት ላይ 
አበክሮ መሥራት ወሳኝ ነው። 

ተወዳዳሪነትን ማረጋገጥ የሚቻለው ደግሞ በዓለም 
እንዲሁም በዓለም አቀፍ ደረጃ በተቀመጡ መስፈርቶች መሠረት 
ተመዝኖ የሚጠበቀውን ደረጃ ማግኘት ሲቻል ነው። ሀገሪቱም 
ይህን ምዘና ለማለፍ በጥራት አገልግሎት ላይ የምታከናወነውን 
ሥራዋን ማጠናከር ላይ በስፋት ልትሠራ ይገባታል። 

ለዚህ ደግሞ አንዱ መሠረት ጣይ ተግባር የብሔራዊ 
የጥራት መሠረተ ልማት ተቋማትን በአደረጃጀት፣ በአሠራርና 
በተሻለ የጥራት መሠረተ ልማት መገንባት ነው። ይህም የሀገር 
ውስጥ አምራቾችና ላኪዎችን በዓለም አቀፍ፣ አሕጉራዊና 
ክፍለ አሕጉራዊ የገበያ መዳረሻዎች ላይ እንዲሳተፉ ሰፊ ዕድል 
ይፈጥርላቸዋል፤ ከጥራት ጋር ተያይዞ እየገጠማቸው ያለውን 
ፈተና በቀላሉ እንዲያልፉም እድል ይሰጣቸዋል። 

በኢትዮጵያ የብሔራዊ የጥራት መሠረተ ልማት ተቋማት 
የሚባሉት ደረጃዎችን የሚያወጣና ያወጣቸውን ደረጃዎች 
እንዲተገብሩ የቴክኒክ ድጋፍና ሥልጠና የሚሰጠው የኢትዮጵያ 
ደረጃዎች ኢንስቲቲዩት፣ ምርቶች የተቀመጠላቸውን መስፈርት 
ማሟላት አለሟሟላታቸውን የሚያረጋግጠው የኢትዮጵያ 
የተስማሚነትና ምዘና ድርጅት፤ መሣሪያዎች በትክክል 
ስለመሥራታቸው በካሊብሬሽን የሚያረጋግጠው የኢትዮጵያ 
የሥነ-ልክ ኢንስቲትዩትና ምስክርነት የሚሰጠው የኢትዮጵያ 
አክሪዲቴሽን አገልግሎት ናቸው። 

በእነዚህ ተቋማት አሁን ባለንበት ሁኔታ የተሻሉ ተግባራት 
እየተከናወኑ መሆናቸውን የንግድና ቀጣናዊ ትስስር ሚኒስቴር 
በቅርቡ ለጋዜጠኞች በሰጠው መግለጫ አስታውቋል። 
በሚኒስቴሩ የብሔራዊ የጥራት መሠረተ ልማት ማረጋገጫ 
ዘርፍ ሚኒስትር ዴኤታ አቶ እንዳለው መኮንን በዚሁ ወቅት 
እንደተናገሩት፤ ኢትዮጵያ በጣም የለማና በእጅጉ ያደገ አቅም 
ያለው ብሔራዊ የጥራት መሠረተ ልማት ተቋም ከገነቡ ስድስት 
የአፍሪካ ሀገራት አንዷ መሆን ችላለች፡፡ ለዚህ ስኬቷ ደግሞ 
መሠረት የጣሉት የብሔራዊ የጥራት መሠረተ ልማት ተቋማቷ 
በሚገባ በተደራጀ መልኩ መሥራት በመቻላቸው ነው። 

ይህንን ደረጃ ያወጣላቸው ደግሞ “ፓን አፍሪካን ኳሊቲ 
ኢንፍራስትራክቸር” የተሰኘ ተቋም ሲሆን፤ ድርጅቱ በየዓመቱ 
የአፍሪካን የጥራት መሠረተ ልማት ደረጃ በአራት ነጥብ ከፋፍሎ 
ይመዝናል። የውድድሩ ተሳታፊዎች 55ቱም የአፍሪካ ሀገራት 
ሲሆኑ፤ 10 የሚደርሱ ሀገራትን የጥራት መሠረተ ልማት ተቋም 
ደረጃ የላቸውም አለያም በጣም ጥቂት እንቅስቃሴ የሚያደርጉ 
ናቸው ሲል ፈርጇቸዋል። 13ቱን ደግሞ በጣም ውስንነት ያለበት 
አገልግሎት የሚሰጡ ናቸው ሲል ያስቀምጣቸዋል። 

በከፊል የለሙና ያላቸው ደግሞ 13ቱን ነው። ተቀባይነት 
ያለው አገልግሎት የሚሰጡና የጥራት መሠረተ ልማታቸው ጥሩ 
የሆኑ በሚል ያስቀመጣቸው 13 ናቸው። በደንብ የለማ ብሔራዊ 
የጥራት መሠረተ ልማት ተቋም በመገንባት የተሟላ አገልግሎት 
መስጠት የቻሉት ያላቸው ደግሞ ኢትዮጵያን ጨምሮ ቀሪዎቹ 
ስድስት የአፍሪካ ሀገራትን ነው።  

ኢትዮጵያ፤ ይህንን ደረጃ ያገኘችው በሀገር ውስጥ ባለው 
እንቅስቃሴዋ ብቻ ተመዝና ሳይሆን በአሕጉራዊና በዓለማቀፋዊ 
ዕይታ ጭምር ተመዝና ነው፤ የተመዘገበው ውጤት በዘፈቀደ 
የተገኘ ውጤት አይደለም፤ መንግሥት ላለፉት አራትና አምስት 
ተከታታይ ዓመታት ባደረገው መጠነ ሰፊ የተቋማት ሪፎርም 
ሥራ መሆኑም በመግለጫው ላይ ተመልክቷል። 

 ሀገሪቱ በዚህ ደረጃ ላይ መቀመጧ እንደ ሀገር ምን 
ታገኛለች? የሚልና መሰል ጥያቄዎች መነሳታቸው  የተጀመረውን 
የአፍሪካ ነፃ የንግድ ቀጣናዊ ትስስር የበለጠ አጠናክራ 
እንድትሠራበት ያስችላታል። ሀገሪቱ የግብርና ምርቶቿን 
ለውጭ ገበያ በማቅረብ ትታወቃለች። እነዚህን ምርቶች ደግሞ 
የምታቀርበው በአብዛኛው ለአውሮፓ፣ ለእስያና አሜሪካ 
ገበያዎች እንደሆነ ይታወቃል። 

ወደ ሶማሊያ፣ ጅቡቲና የመሳሰሉት የአፍሪካ ሀገሮችም 
ምርቶቿን ብትልክም፣ ከአጠቃላይ የአፍሪካ ገበያ ብዙ ተጠቃሚ 
አይደለችም። እንደ አፍሪካ እንደ ምሥራቅ አፍሪካ የግብርና 
ምርቶቿን ወደ እነዚህ የአሕጉሪቱ ክፍሎች ሀገሮች በመላክ 
ይበልጥ ተጠቃሚ ለመሆን የጥራት መሠረተ ልማቶቿ ተጠናክሮ 
መውጣት ፋይዳ ከፍተኛ ነው። 

ሀገሪቱ ምርቶቿን ለአውሮፓ፣ እስያና አሜሪካ የምታቀርብ 
በትሆንም፣ ምርቶቹን በስፋትና በጥራት በማቅረብ በኩል 
አሁንም ጠንክራ መሥራት እንደሚኖርባት ይታመናል፤ የምርት 
መላኪያ መዳረሻ ሀገሮችን ማስፋት፣ ለእነዚህ የዓለም ክፍሎች 
የሚላኩ ምርቶችን አይነትም መጨመር በትኩረት መሥራት 
የበለጠ ተጠቃሚ ያደርጋል። ምርቶችን ወደ እነዚህ ሀገሮች 

ለመላክ ደግሞ የምርት ጥራት ጉዳይ ወሳኝ ነው፤ ለእዚህ ደግሞ 
አሁን በአፍሪካዊው ተቋም መመዘኛ መሠረት የሀገሪቱ የጥራት 
መሠረተ ልማቶች ያገኙት ደረጃ ጠቀሜታ ከፍተኛ ይሆናል።

የተቋማቱ በዚህ ቁመና ላይ የመገኘት ፋይዳ ከዚህ ሁሉም 
ሊያልፍ ይችላል። የጥራትን ጉዳይ በአሕጉራዊና ክፍለ አህጉራዊ 
ደረጃ ለማረጋገጥ ብቁ ሆኖ መገኘት በተለያዩ ክፍለ ዓለሞች/ 
አውሮፓ፣ እስያ፣ ወዘተ/ እንዲሁም በዓለም አቀፍ ደረጃ ከምርት 
እና አገልግሎት ጥራት ጋር ተያይዘው ለሚነሱ ጉዳዮች ትልቅ 
አቅም ሆኖ ያገልግላል። 

እንደሚታወቀው ሀገሪቱ የዓለም ንግድ ድርጅት አባል 
ለመሆን መንቀሳቀስ ከጀመረች ዓመታት ተቆጥረዋል። አሁን 
በአፍሪካዊው ተቋም ተመዝና ከአገልግሎት ጥራት ጋር ተያይዞ 
ያገኘው ደረጃ የዓለም ንግድ ድርጅትን ለመቀላቀል የጀመረችውን 
ጉዞዋን እንደሚያፋጥነው በዘርፉ ተዋንያንም ታምኖበታል። 

ከጥራት መሠረተ ልማት አኳያ ሀገሪቱ ዘመኑን የዋጀ አሠራር 
እንድትከተል ዕድል የሚሰጣትም ይሆናል። የዜጎችን ጤንነት እና 
የአካባቢን ደህንነት ለመጠበቅም ምቹ ሁኔታን ይፈጥርላታል። 
በተመሳሳይ እንደ ሀገር ተወዳዳሪ ሆና ተቋማትንም ተወዳዳሪ 
እንድታደርግ ያግዛታል። 

አብዛኞቹ የፍተሻ አገልግሎቶች ወደ ውጭ በመላክ 
ሲረጋገጡ ቆይተዋል፤ አሁን የተገኘው ውጤት አገልግሎቶቹ 
በሀገር ውስጥ እንዲካሄዱ መደላደሎችን የሚፈጥር ነው። 
በራስ አቅም የመሥራት ዕድልንም እንድታገኝ ያደርጋታል፤ 
የውጪ ምንዛሪን ከማስቀረት አኳያ የማይተካ ሚና ይኖረዋል። 
በተመሳሳይ ለሀገሪቱ አምራቾች፣ ላኪና አስመጪዎችም ትልቅ 
ዕድል ይፈጥራል።

በአጠቃላይ በእዚህ ደረጃ መገኘት ተቋማትንና ሀገርን 
ተወዳዳሪ በማድረግ ጠንካራ ኢኮኖሚን ለመገንባት ይረዳል። 
ከደረጃ በታች የሆኑ ሀገራትን የምርትና አገልግሎት ጥራት 
የማረጋገጥ ሥራን ወደ ኢትዮጵያ ለመሳብም ይጠቅማል፤ 
የጥራት አገልግሎት ሰጪ ሀገር እንደሚያደርጋትም ተጠቁሟል፤ 
በዚህም የውጭ ምንዛሪ ማግኘት ይቻላል።  

በአሕጉራዊው ተቋም በኩል የጥራት መሠረተ ልማቶቻችን 
ያስመዘገቡት ደረጃ ሀገሪቱን በጥራት መሠረተ ልማት በኩል 
የለማች ሀገር አሰኝቷታል፤ በዚህ ደረጃ መቀመጥ ጥሩ ነው፤ 
ኢትዮጵያ የጥራት መሠረተ ልማት ደረጃን ከሚያሟሉና በጣም 
የለማና በእጅጉ ያደገ አቅም ካላቸውና የብሔራዊ የጥራት 
መሠረተ ልማት ተቋም ከገነቡ ስድስት የአፍሪካ ሀገራት መካከል 
ተጠቃሽ መሆን መቻሏ አንድ ስኬት ነው።

 ከጥራት ተቋማት ስኬት ጋር በተያያዘ የለማ መባል 
ብቻውን ውጤቱን ይዞ ለመቆየት አያስችልም፤ ሀገሪቱ በወጪ 
ንግድ ውጤታማ ለመሆን፣ በገቢ ንግድም የጥራት ቁጥጥርን 
አጠናክሮ ለማካሄድ እንዲቻል የጥራት ተቋማቱ ተጠናክሮ 
መውጣት ወሳኝ ነው። 

ተቋማቱ አሁንም ከዚህም በላይ የላቀ ደረጃ ለመድረስ 
መሥራት ይጠበቅበታል። ሀገሪቱ በዘርፉ እያካሄደች ያለችው 
የማስፋፊያ ግንባታም ይህን እውን እንድታደርግ የበኩሉን ሚና 
የሚጫወት እንደመሆኑ ለግንባታው መጠናቀቅና ወደ ሥራ 
መግባት ሰፊ ትኩረት ሰጥቶ መሥራት ያስፈልጋል። የጥራት 
ጉዳይ የሁሉም ማኅበረሰብ ጉዳይ ነውና ሁሉም  የድርሻውን 
መወጣት ይኖርበታል። ሠላም!! 

ከጥራት ተቋማት ስኬት ጋር 
በተያያዘ የለማ መባል ብቻውን 

ውጤቱን ይዞ ለመቆየት 
አያስችልም፤ ሀገሪቱ በወጪ 

ንግድ ውጤታማ ለመሆን፣ በገቢ 
ንግድም የጥራት ቁጥጥርን 

አጠናክሮ ለማካሄድ እንዲቻል 
የጥራት ተቋማቱ ተጠናክሮ 

መውጣት ወሳኝ ነው 

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

    የሻማው  ብርሃን …  
መልካምሥራ አፈወርቅ  

የገበሬ ልጅ ነች። ወሎ መርሳ አባ  ጌትዬ ፣ ከአንድ   የገጠር   
መንደር  ተወልዳ  አድጋለች። ልጅነቷ  እንደ እኩዮቿ  ነው። በሜዳ  
በመስኩ ከብትና ፍየል  ትጠብቅ ነበር። ከጓሮው እሸት ከማጀቱ 
ትኩስ  ወተት አላጣችም።  ወላጆቿ  ፍቅር አልነፈጓትም። እንደ  
አቅማቸው  የልቧን መሻት  ሞልተዋል።

አጋጣሚ ሆኖ  ትምህርት  ይሉትን  አታውቅም። ፊደል 
ለመቁጠር፣ ቀለም ለመለየት   ዕድል  የሰጣት  የለም። ትንሽዬዋ  
ቆንጆ  በያን አብዱ ዕድሜዋ  ከፍ ሲል  ዓይን የሚጥሉባት በዙ።  

አስራ ሶስት ዓመት እንደሞላት ወላጆቿ  ‹‹ልጅህን ለልጄ›› 
በሚል   ለጋብቻ   ተስማሙ።    በያን   እንደ ወጉ  አምራ ፣ ተኩላ  
ተዳረች። ‹‹ሙሽሪት ልመጂ›› ተብላ   ከወላጆቿ ቤት  ተሸኘች። 
ልጅቷ ገና ልጅ  ናት። ዕድሜዋ  ለጋብቻ   አልደረሰም። እንደ ባህሉ     
ከአማቾቿ  ዘንድ በእግድ   መቆየት  አለባት። 

  ባለቤቷ  መልካም ሰው ነው። ሚስቱን የሚወድ ጎጆውን 
የሚያከብር አባወራ።  አማቾቿም    እንደ ልጅ   ይወዷታል። አስራ  
አምስት ዓመት ሲሞላት  በያን   ከአማች  ጉያ ወጥታ   ወደ  ባሏ   
ልትሄድ  ግድ ሆነ። ጥንዶቹ   የራሳቸውን   ጎጆ ቀልሰው  ትዳር  
ጀመሩ።

 እንዲህ  ከሆነ ጥቂት ጊዜ በኋላ በያን  አረገዘች።    የመጀመሪያ   
ልጇን   ወልዳ ስትታቀፍ   አካሏ   ያልበረታ፣  ጉልበቷ  ያልጸና   
ለጋ  ነበረች። ጨቅላው እንግዳ የቤቱ ድምቀት ሆኖ ጎጆውን  አጸና። 
ገበሬው  አባወራ  በዚህ   ውስጡ ሀሴት አደረገ።  በልጅ ስጦታው     
ልቡ  ቢረካ አርቆ አሰበ።  ሌሎች   ልጆች  ቢወለዱ ፣ ቤቱን  በጸጋ  
ቢሞሉት   ወደደ።

ይህ ምኞቱ በሚስቱ  ዘንድ አልተደገፈም። በያን  ገና በልጅነቷ  
የልጅ እናት መሆኗ  አድክሟታል ። ሕፃኑ   በወጉ   ሳያድግ   ሌላ  
መጨመርን   አትሻም። ይህን  የሰሙ  የእሱ    ዘመዶች  የአባወራውን  
ሃሳብ  ደገፉ። በያን  ሁለተኛ  ልጅ ደግማ  እንድትውልድ  ፈረዱባት።

ውሎ አድሮ ባልና ሚስት መጋጨት ጀመሩ።  አባወራው  
‹‹አሁን  አልወልድም››  ማለቷን በበጎ   አላየውም። ስለምን  ሲል  
ጠዋት ማታ  ሞገታት። ይህ  እውነት በቀላሉ አልፈታም። ነገር   
ጭሮ   ጠብ  ፈጠረ። ከቀናት በአንዱ   ባል   እጁን  አነሳባት።  
የበያን ቅያሜ  ጠነከረ።

  በያን   በድንገት  ጓዟን  ይዛ  ከወላጆቿ   ሄደች። አባት 
የሚወዷት፣ የሚሳሱላት   ልጃቸው  በባሏ  መመታቷን    ባወቁ  
ጊዜ  ‹‹ምን ሲደረግ››  ብለው  ‹‹አትመለስም››  አሉ። ውሎ አድሮ  
ጉዳዩን  እንፍታ ያሉ ሽማግሌዎች  ከቤት ደረሱ።  እንደታሰበው  
አልተሳካም።  በፍቅር   የጸናው   ትዳር   እንደዋዛ   ፈረሰ። በያን  
ይህ  በመሆኑ  አልከፋትም ። በልጅነቷ  ከገባችበት   ጎጆ   መውጣቷ  
አስደሰታት።

በያን ትዳሯን ከፈታች በኋላ  ወደልጅነቷ  ዓለም  ተመለሰች።  
መዝለል፣ መጫወት ልምዷ ሆነ። እናት   ነፍስ   ያላወቀውን  ጨቅላ    
ጡታቸውን   እያጠቡ  እንዳሻት  እንድትሆን     ፈቀዱላት። ልጇን   
ከእናቷ  እጅ  የጣለችው ለጋ   በትዳር  የባከነባትን   የልጅነት   
ጨዋታ   እንደልቧ   አጣጣመች።

አሁን በያን አስራ ሰባት  ዓመቷን ደፍናለች። ይህ  ዕድሜ   
አርቃ  እንድታስብ ስለነገ  እንድታልም  አስችሏታል። እንዲህ 
ዓይነቱ ህልም ባለበት አልቀረም። በሌሎች የምትሰማውን የዓረብ 
ሀገር ሕይወት ልትሞክረው ወሰነች። ልጇን ትታ  ወደ ጅዳ  ተጓዘች።

ኑሮ በዓረብ አገር 
የጅዳ ሕይወት ለወጣቷ በያን ቢከብድም አልፈተናትም። 

ተቀጥራ  ለምትሠራበት  የጽዳት  ሙያ ኃላፊነቷን ታውቃለች። 
አንዳንዴ ከሥራ መልስ  ሀሳቧ  ወደ ሀገር  ቤት  ያከንፋታል።  ትንሹ  
ልጇ፣  ወላጆቿ፣ ያደገችበት ሰፈር  ቀዬ ውል እያላት ትቸገራለች። 
ይሄኔ  ሁሉን ትታ ለመመለስ ትወስናለች። እሷን የሚቀርቡ 
ስለሕይወቷ  የሚመክሯትን አትዘነጋም። ባለችበት ዕድሜ ትዳር ይዛ 
ልጅ መውለድን ትሻለች።

በያን አስር ዓመት ከቆየችበት የዓረብ ሀገር ኑሮ ወደ ሀገር ቤት 
ተመለሰች። ያለፈችው ጊዜ    ክፉን   ከደግ  ያየችበት ነው። አሁን 
ያለችበት ዕድሜ ሁሉን መለስ ብላ የምታይበት ነው። በልጅነቷ 
የፈታችውን ትዳር ዛሬ በበሰለ አዕምሮ ልታየው ወስናለች። 
በያን ያለፈውን ታሪኳን የሚሽር መልካም  የትዳር  አጋር ብታገኝ 
ትወዳለች።

   ትውውቅ 
በያን ሀገር ቤት ተመልሳ ከልጇ ከወላጆቿ ተያይታለች። የዓረብ 

ሀገር ቆይታዋ  ዓላማውን አልሳተም።  የላብ የድካሟን ይዛለች። 
የሠራችበትን  ጥሪት ቋጥራለች። ሀገሯ ገብታ ወራት እንዳስቆጠረች 
እንደ ቤተሰብ ከምትቀርበው አንድ ሰው ጋር ማውጋት ያዘች። እሱ  
እንደሷው  በስደት የቆየ ነው። የሰው ሀገርን ስቃይ መከራ  አሳምሮ 
ያውቃል።

ከዚህ ሰው ጋር ልብ  ለልብ  ተናበበች። እሱ ያለፈበት መንገድ 
ከእሷ ሕይወት ይመስላል። ሁለቱም  ሃሳብ  ዓላማቸው አንድ ነው። 
በትዳር  ተሳስበው ጎጆ መቀለስ፣ ልጆች ወልዶ መሳም ይሻሉ። 
የልባቸው እውነት  ውሎ አድሮ ካሰቡት አደረሳቸው። በራሳቸው 
ፈቃድ በቤተሰብ  ይሁንታ  ተመርቀው ወደ ትዳር ገቡ።

የበያን ባለቤት ልጅ ለማግኘት ጓጉቷል። ከዚህ ቀድሞ 
ባለመውለዱ ከትዳሩ ፍሬ  እየጠበቀ ነው። እሷ ቶሎ አላረገዘችም። 
ጥቂት  ወራት የዘለቀው ቆይታ የአባወራውን ትዕግስት ነጥቆ የቤቱን 
ሰላም እየነሳ ነው። በድንገት የሚሰነዝረው ክፉ ቃልም  የበያንን ልብ 
የሚሰብር ሆኗል።

በያን ውስጧ ቢያዝንም መታገስን  መረጠች። ባህሪውን ችላ 
ክፉ ቀናትን  በዝምታ  አለፈች። ውሎ አድሮ ግን ጥያቄዎች  መልስ 
አገኙ። አባወራው  ሚስቱ  ማርገዟን አወቀ። ይሄኔ የትናንቱን ረስቶ 
በደስታ ተዋጠ። የልጅ አባት እንደሚሆን  ሲያውቅ  ባህሪውን  አክሞ 
መልካም  ባል ሆነላት። ይህ ቆይታ ብዙ አልዘለቀም። አባወራው  
በየሰበቡ  የቤቱን   ሰላም  ይነሳ  ያዘ።

በያን  ጊዜው  ሲደርስ   ወንድ  ልጅ ወልዳ  ታቀፈች። አባወራው  
የሚሻው  ቀን ቢመጣለት   የልቡ   ምኞት ሞላ።   ለአራስነቷ  ገጠር 
እናቷ ቤት  የከረመችው       ወይዘሮ   ወራትን  ቆይታ   ጎጆዋ  
ተመለሰች። በቤቱ የልጅ ለቅሶ ቢሰማም እንደቀድሞው ፍቅር 
አልታየም። በጥንዶቹ  መሀል  ሳቅ ፈገግታ የጎደለው ኑሮ  ቀጠለ። 
በያን የአባወራዋ ባህርይ መለዋወጥ አልገባትም። እንደ ዓመሉ 
ለማደር የምታደርገው ጥረት እየተሳካ አይደለም። ደስታ የራቀው 
ባሏ  በየሰበቡ እያበሳጨ ያሳዝናታል። 

          የስልኩ መዘዝ …
ዕለቱን መብራት ጠፍቶ ውሏል። እንዲህ ሲሆን በቤት፣ 

በአካባቢው  ብዙ ይጎድላል። በያንም ከዚህ ችግር ተጋርታለች። 
የሞባይል ስልኳ ባትሪ ጨርሷል። ለዚህ መፍትሔ ባለቤቷ ከተማ 
ሲወጣ ኃይል ሊያስሞላላት ተሰማምተዋል። እንደተባለው ሆኖ 
የታሰበው  ተደርጓል። ምሽት ላይ ባትሪ የሞላው ስልኳን አየት 
አደረገች። በአንድ ቁጥር ተደጋጋሚ ጥሪ ተደርጓል። ቀረብ ብላ   
አየችው። ከዚህ በፊት የማታውቀው ስልክ  ነው። 

ሞባይሏ ቀኑን ሙሉ ከእሱ ነበርና ቁጥሩን ያውቀው እንደሁ 
ጠየቀች። አይቶት እንደማያውቅ መለሰላት። ጥያቄዋ ሲደጋገም 
ደውላ እንድታረጋግጥ ነገራት። ምሽት  አራት ሰዓት በማለፉ 
መደወሉ ከበዳት። ባል ግን ምናልባት  የቤተሰብ ስልክ እንደሚሆን 
ግምቱን ገለጸ። እንዲያም ሆኖ ልትደውል  አልደፈረችም። ደጋግሞ  
ማንነቱን እንድትጠይቅ  ወተወታት። በያን  ምርጫ አልነበራትም። 
ቢመሽም  ወደ ቁጥሩ ደውላ ሀሎ! ስትል ጠበቀች።

ከጥሪው መነሳት በኋላ የተሰማው ምላሽ ለሁለቱም  አስደንጋጭ  
ነበር። ‹‹ሀሎ የኔ  ፍቅር ! ረሳሸው እንዴ አውርተን፣ተነጋግረን የለም 
እንዴ ›› ሰውየው አላቋረጠም። ሁለቱም  ዓይን ለዓይን  ተፋጠጡ።  
በተለይ አባወራው  ፊቱ በንዴት ጋየ። በያን  የሰውየው ቃል በእጅጉ  
ቢያስጨንቃት ዝምታን  መረጠች። ንግግሩ ቀጠለ  ‹‹የኔ ፍቅር ምነው 

ዝም አልሽ  አጠገብሽ ሰው አለ  እንዴ›› በያን  የንዴት ሳግ ይዟት  
ጠየቀች። ምንድነው  የምትዘባርቀው   ለመሆኑ  አንተ ማነህ ቀኑን 
ሙሉ ለምን ደወልክ  ምን  ፈልገህ ነው››  

ሰውዬው አሁንም  ምላሽ ሰጠ። ‹‹እኔ አልዘባረኩም የኔ ፍቅር 
አዋሪኝ እንጂ ›› በያን  እጇ እየተነቀጠቀጠ  ስልኩን ጠረቀመችው። 
ባል በጥርጣሬ  አተኩሮ እያየ   ጥያቄ   አቀረበ። ‹‹ይህ   ሰው  ማን ነው? 
መልሽልኝ›› አምባረቀባት። አራሷ  በያን    መልስ  አልነበራትም።  
የእጅ  ስልኳ  የዋለው በእሱ እጅ  ነው። በግራ  መጋባት   ጥያቄውን   
መልሳ ወደራሱ አዞረችው። ከዚህ  በኋላ  ድንገቴው የነገር  እሳት 
ተጫረ።  ባልና ሚስት  መግባባት ተሳናቸው። ወይዘሮዋ  ዳግመኛ  
ወደ ስልኩ   ደወለች።  ባለትዳር  መሆኗን ገልጻ ምናልባት ተሳስቶ 
እንዳይሆን ጠየቀች።  የሰውየው  ሃሳብ አልተለወጠም። እየደጋገመ 
በፍቅር አንደበት ማዋራቱን ቀጠለ።  

አባወራው በእጇ ላይ ያለውን ውድ  ሞባይል በድንገት ነጥቆ 
ከሰከሰው። በዚህ  አልበቃውም። በግራ መጋባት  ከፊቱ የቆመችውን 
አራስ ሚስቱን እንዳይሆን አድርጎ ደበደባት። ባልታወቀው ደዋይ  
የተጫረው እሳት ወደ ሕፃኑ አልፏል። ክፉኛ  የሚያለቅሰው 
ጨቅላ  ባልተለመደ ባህርይ ሰውነቱ  እየተንቀጠቀ ፣ እየተገላበጠ 
ነው። እናት ክንፍ እንዳለው ሁሉ  ልጇ  የሚበር መስሎ ታያት። 
አንስታው ልትወጣ  ታገለች። አልቻለችም። በር መስኮቱ ጥርቅም 
ብሎ ተዘግቷል።

   ሚስት በለቅሶ እየተማጸነች ልጃቸውን በሰላም እንዲያሳድጉ 
ለመነች፣ አባወራው አሁንም  እሳት ጎርሷል። ጨቅላው ልጅ አምርሮ 
ማልቀሱን ቀጥሏል። ጥቂት ቆይቶ እንደሚገድላት እየዛተ ተጠጋት። 
ወደ ልጁ አልፎ ሲራመድ አምልጣው  ወጣች። የልጇ   ድምጽ  
ከኋላ  እየተከተላት ነው። ጎረቤት ገብታ ‹‹አድኑኝ››  ስትል ባዶ  
ርቃኗን  ነበረች። 

 ሌሊቱ ተጋምሷል።  ሕፃኑ ያለማቋረጥ  ማልቀሱን ቀጥሏል። 
አባወራው ልጁን ለእናቱ እንዲሰጥ እየተለመነ ነው ‹‹ይሙት በቃ››  
ፈርዶበት ‹‹እምቢኝ›› ብሏል። በውድቅት ፖሊስ ጣቢያ የደረሰችው 
እናት ጥቂት ፖሊሶችን አስከትላ ተመለሰች። ከቤት ሲገቡ  በአባቱ 
እጅ  ያለው ሕፃን   ማልቀሱን አላቆመም።   ካልታወቀው  ሰው  
የደረሰው  የስልክ  ጥሪ  ከቀናት  በኋላ ለፈረሰው ትዳር  ምክንያት 
ሆነ። በያን  የሆነውን ሁሉ ዛሬ ላይ ቆማ ስታውስ ዓይኖቿ ውሃ 
ይሞላሉ። በልጇ ላይ የደረሰው  ፈተና   ግን  ከሁሉም  ይለያል።

   የመጨረሻው መጀመሪያ
 ከተከሰተው ችግር ሶስት ቀናት በኋላ ሕፃኑ ክፉኛ ታመመ። 

ዓይኑ መንሸዋረሩን፣ እጁ ፣ አፉና አንገቱ በድንገት መጣመሙን 
ያየችው እናት ክፉኛ ደነገጠች።  ቤተሰቦቿ    በጭንቀት አንገታቸውን 
ደፉ። በፍጥነት ወልድያ  ሆስፒታል የደረሰው ሕፃን አስቸኳይ 
ህክምና  አገኘ።  ችግሩ ማጅራት ገትር መሆኑ ታወቀ። ለጊዜው  
መፍትሔ  ቢያገኝም ወደ ጤናው አልተመለሰም።

አንዳንዶች  ሕፃኑን   እያዩ  ስጋታቸውን  ተናገሩ። አብዛኞቹ   
ቅጭት መሆኑን ገምተዋል። በያን ልጇን ከአንዲት ታዋቂ  ወጌሻ  

ዘንድ ወሰደችው። ሴትየዋ ሰውነቱን አገላብጣ  ፈተሸችና ቅጭት 
ያለመሆኑን ነገረቻት። አስከትላ የሰነዘረችው ቃል ግን እናትን  ክፉኛ 
አሰደነገጠ። ‹‹ልጁ በክፉ መንፈስ ድንገት ተመቷል››  አለቻት።

በያን ስለ ልጇ ጤና አልተቀመጠችም። በሀገር ባህል የተሰጣትን 
መድኃኒት ሞከረችና እጅ እግሩ ተፈታላት።  ‹‹ተመስገን›› ብትልም 
የዓይኑ ተንሸዋሮ መቅረት አስጨነቃት። ጥቂት ቆይታ  በዓይኑ ላይ 
አንዳች ነገር  አስተዋለች። ነጭ መሳይ ምልክት  ጥሎበታል። ለእሷ  
ብቻ በግልጽ የሚታያት  ምልክት  በሌሎች ዘንድ   በበጎ  ተተረጎመ።

  እናት በያን የሚሏትን  አላመነችም። ወደ ደሴ ሆስፒታል 
ወሰደችው። ሐኪሞ ምርመራውን ሲጨርስ በአስቸኳይ  ወደ አዲሰ 
አበባ መሄድ እንዳለበት ወሰነ። የበያን ኑሮ  ወላጆቿ ቤት ሆኗል።  
ባለቤቷ የልጁን ህመም በእሷ  ማሳበብ ይዟል። አንዳች  ሳንቲም 
አያግዛትም። በቂ ገንዘብ  ባይኖራትም  ለመሄድ  ወስናለች።

አዲስ አበባ
ከወዳጅ ዘመድ ገንዘብ የታገዘችው በያን የጎደለው እስኪሞላ 

ሁለት ወር ፈጀባት። በማታውቀው  ሀገር  አዲስ አበባ  እግሯ  
ሲረግጥ  ሕፃኑ ስምንት ወር  ሞልቶት  ነበር። በዚህ ቦታ ተቀባይ 
ዘመድ የላትም። መሄዷን የሰማው ባሏ ያለእሷ ፈቃድ ተከትሏታል። 
ለሕይወቷ ብትሰጋም ምርጫ አልነበራትም።   በዳግማዊ ምኒልክ 
ሆስፒታል የተደረገው ሕክምና ብዙ ወጪ ይጠይቃል። የልጇ አባት 
ይህን ቢያውቅም አንዳች አልረዳትም። በቤት ኪራይ፣ በምግብ፣ 
በትራንስፖርት የእጇ ገንዘብ ማለቅ ያዘ።

ከቀናት በአንዱ  በያን  ከሐኪሞች  የሰማችው እውነት  ከአቅሟ 
በላይ ሆነ። የልጇ ሕመም ‹‹ካንሰር›› በመሆኑ አንድ ዓይኑ ሊወጣ 
ግድ ነው ተባለች። ከማልቀስ በላይ አነባች፣ ከማዘን በላይ ተሰበረች። 
የልጇን ዓይን ለማዳን ሀገር ቆርጣ የመጣች  እናት ዓይኑ ካልወጣ 
አይድንም ስትባል ዙሪያው ጨለመባት። ሐኪሞቹን የአቅሟን 
ለመነች፣ ሞገተች። ይህ ካልሆነ ልጇ በሕይወት እንደማይቀጥል 
ቁርጡ ተነገራት።

ለመፈረም ውሳኔ ላይ ሳለች አባትየው ‹‹አይሆንም›› ሲል 
‹‹እምቢኝ›› አለ። ሐኪሞች ግን ይህ  ይሁንታ  ከእናቱ እንጂ ከእሱ 
እንደማይጠበቅ ነግረው አሰናበቱት። በያን የሆነውን ለቤተሰብ 
ነግራ የጎደላትን ለመጠየቅ ስል አነሳች። ወቅቱ ጦርነቱ የከፋበት 
ጊዜ በመሆኑ  የሁሉም ድምጽ ጠፋባት። ችግሯን የተረዱት  ዶክተር 
ሳዲቅ የተባሉ ሐኪም የሚያስፈልጋትን  ሁሉ    እንደሚሸፍኑ  ቃል 
ገብተው  አጽናኗት።

ሕክምናው ከሁለት  ወር በኋላ ይጀመራል። በያን መኖሪያና 
ምግብ የላትም። ደጉ  ሐኪም በሆስፒታሉ  ሁሉን አመቻቹ።  
በአጭር ጊዜ ቀዶ ሕክምናው ተካሄደ። እናት  የልጇን ዓይን   ናሙና  
ለማሰራት በተቀበለች  ጊዜ ከባዱን ጊዜ ተጋፈጠች። ለልጇ ከእሷ 
በላይ የሚሯሯጥ ማንም የለም። ማደንዘዣው  በወጉ ሳይለቀው  
የሚሆነውን  ሁሉ  ብቻዋን  ጥርሷን ነክሳ  ፈጸመች።

ከሄደችበት ስትመለስ ልጇ እንደትናቱ  በሁለት ዓይኑ 
አላያትም። ከላዩ ተደፍታ አምርራ  አነባች። ቆይታ ግን  ዕንባዋን 
ጠርጋ  ስለነገው አሰበች። ያሰራችው የናሙና ውጤት መልካም 
ሆኗል። ዶክተር ሳዲቅ አሁንም ከጎኗ ናቸው። ከኪሳቸው ሶስት ሺህ 
ብር ቆጥረው ሰጧት። ለኬሞቴራፒ  ወደ ጥቁር አንበሳ ስትሄድ 
ፈጣሪዋን እያመሰገነች ነበር። ቀጣዩ ሕክምና እንደ አዲስ ተጀመረ።

ይህ ጊዜ በያን ካርቶን አንጥፋ የተኛችበት፣ በዕለት ክፍያ 
አልጋ ይዛ ከሰፈር ያደረችበት ፈታኝ ወቅት ነው። ስለ ልጇ ተባይ  
በልቷታል ፣ ርቦ  ጠምቷታል፣ ስታገኝ   ሻይ በዳቦ  ስታጣ ጾም 
ማደር ልምዷ ነበር።  ልጇን አዝላ በእግሯ የኳተነችበቸውን  ጊዜያት  
አትረሳም። ትንሹ  ሰልማን  በጀርባ  አጥንቱ የናሙና ምርመራ 
አልነቃ ባለጊዜ የሆነችውን  ታስታውሳለች፣ ለናሙና ምርመራ  
ስትወጣ አደራ እያለች የምትሄድበት  ትዝ ይላታል። አንድ ኩባያ 
አጥሚት የገዛችበት ጊዜ የብቸኝነት ታሪኳ ነው።  በያን ፊደል 
አለመቁጠሯ  ደግሞ  ከሰው እገዛ አላወጣትም። ስለማታነብ ችግሯ 
ብዙ ነበር። የዓረብ ሀገር ጓደኞቿ በገንዘብ  የደገፏትን አትረሳም። 
የኬሞ  ቆይታው ለእሷም ለልጇም ከባድ ነበር። በልጇ አባት ብዙ 
ተፈትናለች። ለሕጻኑ  የከፈለችው  ዋጋ በእሱ ዘንድ ትርጉም አልባ 
ነበር።

ዛሬ ላይ  ሰልማን ሶስት ዓመቱን ደፍኗል። ከእናቱ ጋር  
በማቴዎስ ወንዱ ካንሰር ሶሳይቲ ውስጥ ይገኛል። ይህ ተቋም። እሷንና 
ልጇን ከጎዳና እንዳነሳቸው ታስባለች። መድኃኒት፣ ማረፊያና ምግብ 
ቸግሯት አያውቅም። ቀድሞ በሁለቱም  ዓይኖቿ  ላይ ባጋጠማት 
ሕመም  የቀዶ ሕክምና አድርጋለች። ለዚህ  ድጋፍ ያደረጉላትን  
የግቢውን አባላትና   አቶ ዑመርን    ከልብ  ታመሰግናለች።

ሳቂታው፣ ደስተኛው ሰልማን አሁን በጥሩ የጤና አቋም ላይ 
ነው። እነሆ! ያልፍ አይመስለው ታሪክ  በጠንካራዋ  እናት ትከሻ  
እንዲህ ታልፏል። በያን ዛሬም ብርቱ  ሴት ናት። እንደ  ዓይኗ ብሌን 
ለምታየው  ልጇ  ተነግሮ  በማያልቅ ታሪክ መሀል ተራምዳለች። 
ዛሬም ግን    ስለእርሱ መኖር የሻማው ብርሃን ናት።  

       መጋቢ አዕምሮ
ማህበራዊ

አስናቀ ፀጋዬ

አንድ ሀገር ኃያል ነው የሚባለው ምን ሲኖረው ነው? 
በርግጠኝነት ብዙ መልስ ይኖራችኋል። አንድ ሀገር ኃያል 
ነው የሚባለው በገንዘብ ትልቅ አቅም ሲኖረው፣ በርካታ 
የተማሩና የሥራ ፈጠራ ባለቤቶች ሲኖሩት፣ የተደራጀ 
የጦር አቅም ሲኖረው፣ በዲፕሎማሲው ከሌሎች ሀገራት 
ጋር ተግባብቶ ሲሰራ፣ ተፅእኖ ፈጣሪ ሲሆን፣ ከሁሉ በላይ 
ውስጣዊ መረጋጋትና ሰላም ሲኖረው፣ በተለይ ደግሞ በዛ 
ሀገር ላይ የሚኖሩ ሕዝቦች ለእኩልነት፣ ለሰላምና እድገት 
ብለው ጠንክረው የሚሰሩ ከሆነ ነው።

ይህን በግለሰብ ደረጃ ስንወስደው ሰው እንዴት ኃያል 
ወይም ጠንካራ ማንነት ያለው ሊሆን ይችላል? ኃያል ሰው 
ማለት ከሁሉ በላይ ውስጡ የተረጋጋ፣ ውስጣዊ ሰላም 
ያለው፣ ከራሱ ጋር የተስማማ ነው። ከውጪው ዓለም 
ጋር በተለይ ከሌሎች ሰዎች ጋር የሚግባባ፣ የሚስማማና 
ተፈላጊ ነው። በሥራው፣ በገቢው፣ በእውቀቱ፣ በመንፈሳዊ 
ሕይወቱ …ወዘተ በተለያዩ አቅጣጫዎች የሰላ ማለት ነው 
ኃያል ሰው። ጠንካራ ማንነት ያለው ነው። ጠንካራ ማንነት 
የሌለው ሰው ደግሞ መጀመሪያ በራሱ አይተማመንም፣ 
ሁለተኛ ደግሞ ሰዎች ይንቁታል፣ ይገፉታል፣ ተፈላጊ 
አይሆንም።     

ዴል ካርኒጌ ‹‹የሰው ልጅ ትልቁ ጥማቱ ተፈላጊ 
እንደሆነ ማሳየት ነው›› ይላል። ታዲያ ጠንካራ ማንነት 
ሳይኖርህ ማን ይፈልግሃል? ዋናው ጥያቄ ግን እንዴት ያን 
ጠንካራ ማንነት መገንባት እችላለሁ? የሚለው ነው። እነሆ 
ጠንካራ ማንነት የሚገንቢያ መንገዶቹ…

1ኛ. ከውጭ መጠበቅ ማቆም 
ይህ ጠንካራ ማንነት ለመገንባት የመጀመሪያው 

ርምጃ ነው። ውጫዊው ዓለም ተቀይሮ የእኛም ሕይወት 
እንደሚቀየር እናስባለን። እንዲህ ቢሆን፣ ሰዎች እንዲህ 
ቢያደርጉልኝ፣ ሥራ እንዲህ ቢሆንልኝ፣ ሁኔታው 
እንዲህ ቢሆን፣ ሀገሪቱ ሁኔታ እንዲህ ቢሆን ብለን ተስፋ 
እናደርጋለን። ያው የሰውን ልጅ የሚያኖረው በተስፋ 
አይደል፤ አንድ ምሽት ዛሬ ማደሩን የማያውቅ ሰው ለዛሬ 
አስር ዓመት ያቅዳል። ያ እምነት ነው፤ ተስፋ ነው። ግን 
ተስፋህ ከንቱ መሆን የለበትም። 

ተስፋህ ከንቱ መሆን የሚጀምረው መቼ መሰለህ? 
ሽንበቆ ከሆነ ሰው፣ ሊሰበር፣ ሃሳቡን ሊቀይር፣ ቃሉን 
ሊያጥፍ ከሚችል ሰው መጠበቅ ስትጀምር ነው። የሆነ 
ነገር ያደርጉልኛል፣ ሕይወቴን ይቀይሩልኛል፣ ወደፊት 
ይወስዱኛል፣ ያሻግሩኛል ብለህ ከሰዎች የምትጠብቅ ከሆነ 
ደካማነት ይቆጣጠርሃል። ጠንካራ አይደለህም። የብዙ 
ሰውን ልብ የሚሰብረው ከሰው መጠበቅ ነው። የሆነ ሰው 
እንዲህ ያደርግልኛል፣ ገንዘብ ይሰጠኛል፣ ይረዳኛል፣ እንደ 
ጀምር ያደርገኛል ብሎ ይጠብቃል። ያ ሰው ደግሞ በራሱ 
ዓለም ነው ያለው። ረስቶታል። ምክንያቱም ሁላችንም 
በራሳችን ዓለም ነን። 

‹‹እንዲህ እኮ ነበር፣ ያ ነገር እንዴት ሆነ?›› ስትሉት 
‹‹እንዴ የቱ? ምን ብዬ ነበር?›› ብሎ ሙልጭ አድርጎ 
ሊክዳችሁ ይችላል። ወይም ደግሞ ‹‹አዬ ሁኔታዎች 
እኮ እንደጠበኳቸው አልሆኑም፤ በቃ ምን ማድረግ 
ይቻላል›› ብሎ ቅስማችሁን ሰብሮትም ሊሆን ይችላል። 
አየህ! ሁሉም ሰው በራሱ ዓለም ላይ ነው። ያንተ ችግር 
ሳይሆን የሚያሳስበው ሁሉም ሰው የራሱ ችግር ነው 
የሚያሳስበው። እያንዳንዱ ሰው ጫማ ውስጥ ጠጠር 
አለ። ያንን ጠጠር ስለማውጣት ነው የሚያስበው። ያንተ 
ጫማ ውስጥ ያለው ጠጠርማ አንተን ነው ሊያሳስብህ 
የሚገባው። 

ከሰዎች ብቻ አይደለም ከሁኔታዎች መጠበቅ 
አቁም። ነገሮች ሲረጋጉ እማራለሁ፣ እጀምራለሁ… ወዘተ 
አትበል። በትንሹ ጀምር። ለምሳሌ ቢዝነስ መጀመር 
አስበህ ከሆነ ብዙ ገንዘብ አውጥተህና ቤት ተከራይተህ 
አትግባ። ግን አትተኛ፤ ቁጭ አትበል። ስለቢዝነስ አጥና። 
ሰዎችን ጠይቅ። ከቻልክ በትንሽ ገንዘብና መጠን ቢዝነስ 
ጀምር። ቤት ሳትከራይ፤ ንግድ ፍቃድ ሳታወጣ ሞክረው። 
እንደሚያዋጣህ ስታውቅ ትገባበታለህ። ያለበለዚያ አንተ 
ብትለወጥ፤ ባትለወጥ ጊዜው ይነጉዳል። ሁኔታው ጥሩ 
እስኪሆን ብለህ አትጠበቅ። ያለበለዚያ ደካማ ትሆናለህ። 

2ኛ. ኃላፊነት ውሰድ
ሰበበኛ አትሁን። ያንተ ሕይወት ባለመቀየሩ፣ 

የምትፈልገው ነገር ባለመሳካቱ ሌሎችን ተጠያቂ 
አታድርግ። በቤተሰቤ ምክንያት ነው፣ በሀገሬ ምክንያት 
ነው፣ በእናቴና በአባቴ ምክንያት ነው የሚል ብዙ ነው። 
አንዳንድ ሰው እድሉን ያማርራል። ሌላው ደግሞ ፈጣሪን 
ሳይቀር  ይወቅሳል። በሱ ምክንያት እኮ ነው፣ ስንቴ 

ጠንካራ ማንነት እንዴት መገንባት ይቻላል?

ጠይቄዋለሁ፣ እምቢ ብሎኝ እኮ ነው ብሎ የሚያለቅስ 
ብዙ ሰው አለ። አንተ ግን ሰበበኛ መሆን የለብህም። ደካማ 
የምትሆነው ሰበበኛ ከሆንክ ነው። 

አንተ ጋር ያለው ትልቁ ችግርህ በውስጥህ ነው። ነገር 
ግን ለማሳበብና በሰዎች ሰበብ ለማድረግ ግን ቀላል ስለሆነ 
ከውጭ ትፈልጋለህ። የሆነ ሰው እኮ ነው እንዳልለወጥ 
ያደረገኝ፣ ቤተሰቤ እኮ ነው ትላለህ። ግን ወደራስህ 
ተመልከት። የትኛው ሰው አንተን አስገድዶ ህልምህን 
እንዳታሳድድ፤ የምትፈልገውን ነገር እንዳታደርግ 
የከለከለህ? አንተ ራስህ አይደለህ እንዴ ያላመንክበትን 
ነገር ሰዎች አድርግ ሲሉህ እሺ ብለህ ያልከው። መቼ 
እጅህን ጠመዘዙህ፣ መቼ አስገደዱህ፣ ጥይት ደቅነው ነው 
እንዴ ያልፈለከውን ነገር ያስደረጉህ? በራስህ ፍላጎት ነው 
ያደረከው። 

አየህ! ኃላፊነትን መወሰድ ማለት የራሴን ሕይወት 
ከፈጣሪ ቀጥሎ እኔ እቀይረዋለሁ። እስከዛሬም 
ያልተለወጥኩት በራሴ ምክንያት ነው። ማለት አለብህ። 
ይሄ ትልቅነት ነው። ትልቅ ማንነት ነው። ለምን መሰለህ? 
አንተ አይደለህ እንዴ ህልምህን፣ ስንት የምታምንበትን 
ነገር ተስፋ ቆርጠህ ያቆምከው፤ ለምን በሰው ታሳብባለህ? 
አየህ! የጠንካራ ማንነት ባለቤት መሆን ማለት እኔ 
ኃላፊነቱን እወስዳለሁ፣ ሸክሙን እሸከማለሁ ማለት ነው። 

ዊንሰተን ቸርችል እንግሊዞች በጣም የሚኮሩበት 
በሁለተኛው የዓለም ጦርነት መላው እንግሊዛውያንን 
ከሂትለር መንጋጋ ፈንቅሎ ያወጣ ነው። ይህ መሪ ‹‹ታላቅ 
ስትሆን ያንተ ትልቁ ሸክምህ ኃላፊነት መውሰድ ነው›› 
ይላል። ይህ ማለት አንድ ሰው ኃላፊነት የሚወስድ ከሆነ 
ኃያልና ጠንካራ ማንነት ያለው ነው ማለት ነው።

ለምሳሌ መቼም በዓለም ላይ ኃያል የምትባለው 
ሀገር አሜሪካ ናት። አይታችሁ እንደሆነ አሜሪካ 
በማያገባት ጉዳይ ሁሉ ትገባለች። የራሷን ጣጣ ጨርሳ 
ጣልቃ የማትገባበት ሀገር የለም። እዚህ ቅርቡ ምሥራቅ 
አፍሪካ ላይ እንኳን አንድ ነገር ኮሽ ባለ ቁጥር መግለጫ 
ታወጣለች። የዓለም ፖሊስ አድርጋ ነው ራሷን የምታየው። 
ግን እዚህ ጋር አንድ የምንወስደው ነጥብ አለ። አሜሪካ 
ኃያል ሀገር በመሆኗ ለራሷ ብቻ ሳይሆን ሌሎች ለሚያጠፉ 
ሀገራት ሁሉ ኃላፊነት ትወስዳለች። በማያገባት ገብታ 
ልታስታርቅ ትሞክራለች። 

አንተም ‹‹እኔ ያልተለወጥኩት በሌሎች ሰዎች 
ምክንያት ነው፣ በሀገሬ ምክንያት ነው፣ በቤተሰቦቼ 
ምክንያት ነው፣ በጓደኞቼ ምቀኝነት ነው ካልክ ትልቁን 

ኃይል ለእነርሱ እየሰጠሃቸው ነው። በቃ! አንተ አትቀየርም 
እነርሱ ካልተቀየሩ በቀር ማለት ነው። አንተ ደካማ ነህ፣ 
አቅም የለህም፣ በራስህ ሕይወት ላይ ማዘዝ አትችልም 
ማለት ነው። እነርሱ እንዲህ ስላደረኩ ነው ያልተቀየርኩት 
ካልክ ለሌሎች ኃይል እየሰጠሃቸው ነው። 

ስለዚህ እኔ በራሴ ጥረት ራሴን ራሴ እለውጣለሁ 
ስትል ኃይሉን በእጅህ አስገባሃለሁ። የመርከቡ ካፒቴን 
አንተ ሆንክ ማለት ነው። ለዛ ነው ኃላፊነት መውሰድ 
ያለብህ። ጠንካራ ማንነት፣ ተፈላጊ ሰው መሆን ከፈለክ 
ኃላፊነት መውሰድ አለብህ። ያኔ ለውጥ ይጀምራል። 
ስትለወጥ ደግሞ የናቁህ ሰዎች፣ ዞር ብለው ያላዩህ ሰዎች 
ምን እናግዝ፤ አብረን እንሥራ ይሉሃል። አየህ! ማንም ሰው 
የሚንቀሳቀስን እንጂ የተቀመጠን አይወድም፤ ስትንቀሳቀስ 
ነው የሥራ እድል ራሱ የሚከፈተው። ኃላፊነቱን ውሰድ። 
ያልተቀየርከው በሌሎች ምክንያት አይደለም። በራስህ 
ምክንያት ነው።   

3ኛ. ተለዋዋጭ ሁን/ደረቅ አትሁን/
ለምሳሌ ኬሚስትሪ ስንማር በዚህ ዓለም ላይ 

ጠንካራው ቁስ ምንድን ነው ሲባል ብዙ ጊዜ መልስ 
የምንሰጠው አልማዝ ነው ብለን ነው። አልማዝ ከብረትና 
ከወርቅ ይጠነክራል። ግን ከአልማዝ በላይ የሚጠነክር ቁስ 
አለ። ምንድን ነው ከተባለ ውሃ ነው። እንዴት መሰላችሁ 
ውሃ በቀጭን ግፊት ታምቆ የሚያልፍ ከሆነ የማይሰብረው 
ነገር የለም። ለዛም ነው ውሃ እጅግ ኃይለኛ ነው የተባለው። 

ግን እኮ ውሃ ፈሳሽ ነው፣ አቅም የለውም። ታዲያ 
ለምድን ነው ከአልማዝ በላይ ጠንካራ የሆነው ካላችሁ 
ውሃ ሁልጊዜም ተለዋዋጭ ስለሆነ ነው። ለምሳሌ ውሃ 
ብርጭቆ ውስጥ ሲገባ የብርጭቆውን ቅርፅ ይይዛል። 
ጠጣር አይደለም። ደረቅ አይደለም። ግትርም አይደለም። 
አንተም በሕይወትህ እንደውሃው በተለያዩ ቦታዎች ውስጥ 
መልመድ የምትችል፣ ራስህን የምትቀይር፣ ተራማጅ 
መሆን አለብህ። በቀላሉ ደረቅ አትሁን። 

ያመንክበትን ነገር ለመቀየር የሚያሳምንህ ነገር ከመጣ 
ሰዎችን ለመስማት ክፍት ሁን። እነርሱን ካደመጥካቸው 
በኋላ ካሳመነህ፣ የሚጠቅምህ ከሆነ ተቀበለው፤ 
አድርገው። ለምን ጠላትህ አይሆንም የሚጠቅምህ ነገር 
ከነገረህ ስማ። ድፍን አትበል። ለምን መሰለህ? አንተ 
ክፍት ስትሆን አዲስ ነገር ለማወቅ፣ ለመማር ፍቃደኛ 
ስትሆን የሃሳብ ብፌ ታነሳለህ። የእውቀት ብፌ ታነሳለህ። 
ቶሎ ትለወጣለህ። በቃ! ቅርጸ ቢስ ሁን። ይህ ማለት ግን 
የራስህ አቋም፣ የራስህ መርህ አይኑርህ ማለት አይደለም። 
ግን በገባህበት ቦታ ላይ፣ በምታያቸውና በምትሰማቸው 
ነገሮች መርማሪና አድማጭ መሆን አለብህ። 

እኔ ማንንም አልሰማም፣ አልማርም፣ አልለወጥም 
የምትል ሰው መሆን የለብህም። እንደውም ክፍት መሆን 
አለብህ። ተማሪ መሆን አለብህ። ለመማር፣ ለመለወጥ፣ 
ሃሳብህንና አመለካከትህ ለመቀየር ክፍት መሆን 
ይኖርብሃል። ሃሳብህን የማትቀይርና ግትር ከሆንክ ግን 
አትቀየርም፤ አትለወጥም። 

4ኛ. ትጥቅህን አሟላ 
ትጥቅህን በአንድ በኩል ብቻ ሳይሆን በሁሉም 

በኩል አሟልተህ የተሳለ ሰይፍ ሁን። ገቢህን ለማሳደግ 
ወጥረህ ሥራ። ገንዘብህን ቆጥብ። ለአይምሮህ ምግብ 
ደግሞ እንዲሆንህ የሚጠቅምህን ሁሉ ማንበብና መስማት 
አለብህ። ለመንፈሳዊ ሕይወትህና ለመረጋጋት ደግሞ 
መንፈሳዊ ሕይወትህ ላይ መጠንከር አለብህ። አካላዊ 
ጥንካሬና መዝናናት ላይም ማተኮር አለብህ። የቅርብ 
ከምትላቸው ሰዎች ጋር ጊዜህን ማሳለፍ አለብህ። ከሰዎች 
ጋር ባለህ ግንኙነትም ራስህ ላይ ሥራ። እነርሱን ለመቀየር 
ሳይሆን ራስህን ቀይር። ከዛ ይለወጣሉ እነርሱ። 

ትጥቅን ማሟላት ማለት በሂደት መለወጥ ነው። 
በነገራችን ላይ በአንድ ጊዜ ኃያል ወይም ማንነት ጠንካራ 
ሰው መሆን አይቻልም። ጠንካራ ማንነት በአንዴ 
አይገነባም። ደረጃ በደረጃ ነው የምትጓዘው። ነገር ግን 
ትጥቅህን ማሟላት አለብህ። አየህ! ወታደር ወደ ጦርነት 
ሲሄድ አንድ ጥይት ብቻ ይዞ አይሄድም። ምክንያቱም 
እሷን ከተኮሰ በኋላ ይማረካል። አንተም በሕይወትህ 
በአንድ ነገር ላይ ብቻ ጎበዝ አትሁን። ገቢን ማሳደግ ብቻ 
ላይ አታተኩር። ምክንያቱም አንተ እውቀት ከሌለህና የሆነ 
ነገር ላይ ብልህ ካልሆንክ ትሸወዳለህ። ደሞ አትርሳ በዚህ 
ዓለም ትልቁ ሀብት ሙያ ነው። እውቀት ነው። ልምድ 
ነው። ገንዘብህ ቢጠፋ፣ ቢወረስ፣ ሀብትህ ቢቃጠል፣ 
ብትፈናቀል አብሮህ የሚሰደደው ሙያህና እውቀትህ 
ነው። ስለዚህ የማይቀየር ማንነቶች ላይ ትኩረትህን 
አድርግ። ራስን መገንባት ማለት እርሱ ነው።    

አንተም ‹‹እኔ 
ያልተለወጥኩት በሌሎች 
ሰዎች ምክንያት ነው፣ 
በሀገሬ ምክንያት ነው፣ 

በቤተሰቦቼ ምክንያት ነው፣ 
በጓደኞቼ ምቀኝነት ነው 

ካልክ ትልቁን 
ኃይል ለእነርሱ 

እየሰጠሃቸው ነው

ነፃ ሃሳብ
   አዲስ ዘመን    ቅዳሜ መጋቢት 28 ቀን 2016 ዓ.ም

ፖለቲካ እና ልዩ ልዩ 

ዘካርያስ 

በሀገሪቱ በተለያዩ መስኮች በተካሄዱ ልማታዊ 
ተግባሮች የሚታዩ፣ ተጨባጭ ለውጦችን ማስመዝገብ 
ተችሏል። በግብርናው፣ በኤሌክትሪክ ኃይልና በቱሪዝም 
መሠረተ ልማትና በመሳሰሉት እየታየ ያለውና ከሀገርም 
አልፎ ለውጭም እየተረፈ ያለው ስኬት ለእዚህ ማሳያ 
ሆኖ ሊቀርብ ይችላል።

በመኸርና በበልግ የሚለማው ስንዴ እንዳለ ሆኖ 
በበጋ መስኖ ስንዴ ልማቱ ከፍተኛ ምርት ማግኘት 
እየተቻለ ነው። ይህም ሀገራዊ የስንዴ ፍላጎትን ከማሟላት 
በዘለለ ከፍተኛ መጠን ያለው የውጭ ምንዛሪ በማውጣት 
ከውጭ የሚመጣውን ስንዴ በሀገር የስንዴ ምርት 
ማስቀረት ተችሏል፤ ልማቱ በዓለም አቀፍ ተቋማት 
ጭምር አድናቆትን ያተረፈም ሆኗል። 

የዓባይ ግድብ ግንባታ ወደ መጠናቀቅ መቃረብ 
ትልቅ ስኬት ነው፤ ግድቡ ከሀገሪቱ አልፎ አህጉሪቱን 
በኤሌክትሪክ ኃይል አቅርቦት ሊያግዝ የሚችል በአሕጉር 
ደረጃ አንደኛ በዓለም አቀፍ ደረጃ ደግሞ ከተጠቃሾቹ 
መካከል ግዙፍ ፕሮጀክት ነው።  

ለቱሪዝም ዘርፉ ተጨማሪ መስሕብ እንዲሁም 
ለቱሪስቶች ቆይታ ማራዘሚያ በመሆን ሊያገለግሉ 
የሚችሉ የቱሪስት መሠረተ ልማቶች ተገንብተዋል፤ 
እነዚህና የመሳሰሉት በተለያዩ መስኮች እየተመዘገቡ ያሉ 
ውጤቶች የልማቱ ማሳያ ተደርገው ሊቀርቡ ይቻላሉ። 

በሌላ በኩል ደግሞ በሀገሪቱ የተለያዩ አካባቢዎች 
ተከስተው በነበሩ ግጭቶች፣ በሰሜን ኢትዮጵያ ጦርነትና 
ይህን ተከተሎ በሀገሪቱ ላይ በተጣሉ ጫናዎች፣ ወዘተ 
ሳቢያ በምጣኔ ሀብቱ ላይ አሉታዊ ተፅዕኖዎች አርፈዋል። 
ተፅዕኖዎቹ ኢንዱስትሪዎች ግብዓት እንዲያጡ፣ 
የግብርናው ዘርፍ እንደ ማዳበሪያ ያሉ ግብዓቶችን በወቅቱ 
እንዳያገኝ፣ ለሀገሪቱ ምርቶች በቂ የውጭ ገበያ እንዳይገኝ፣ 
ወዘተ አርገዋል። ችግሮቹ ተደማምረው ተደማምረው 
በሀገሪቱ የኑሮ ውድነት እንዲባባስ ካደረጉ ምክንያቶች 
መካከል ተጠቃሾቹ ሆነዋል። 

 ይህ የኑሮ ውድነቱ በምግብ እህሎችና ሸቀጣሸቀጦች፣ 
ምግቦች ዋጋ በከፍተኛ ሁኔታ አየጨመረ መምጣት 
ሳቢያም አሳሳቢ ደረጃ ላይ ደርሷል፤ በሀገሪቱ በየጊዜው 
ዋጋው የማይጨምር የምርትና ሸቀጥ ዓይነት የለም። 
መንግሥት ባደረገው ድጋፍና ክትትል የግብርናውን 
ዘርፍ ምርትና ምርታማነት ማሳደግ ቢቻልም፣ በአንዳንድ 
ምርቶች ላይ ዋጋውን ለማረጋጋት ቢሞከርም፣ ችግሩን 
በሚፈለገው ልክ ማርገብ ግን አልተቻለም። ይህን ችግር 
ለመፍታት አንዳንድ የፍጆታ ምርቶችን በድጎማ ጭምር 
በማቅረብ ለማረጋጋት ቢሞከርም የኑሮ ውድነቱን 
በሚፈለገው ልክ ማረጋጋት አልተቻለም። 

ሸማቹ በዚህ ሁሉ መፈተኑ እንዳለ ሆኖ የቤት 
ኪራይ ዋጋ በየጊዜው እየጨመረ መምጣትም ሌላው 
የሀገሪቱ ፈተና ሆኗል። ሠርቶ፣ ደክሞ ገቢው ሁሉ ማለት 
በሚያስደፍር መልኩ ለቤት ኪራይ የሚሆነው በዝቅተኛ 
ገቢ የሚተዳደር ማኅበረሰብ እጅግ በርካታ ሆኗል። ችግሩ 
ዝቅተኛ ገቢ ባለው የኅብረተሰብ ክፍል ላይ የበለጠ የከፋ 
ቢሆንም፣ መካከለኛ ገቢ ያለውም ጭምር በዚህ ችግር 
በእጅጉ እየተፈተነ ነው። 

አንዳንድ ቤተሰብ ውስጥ የባል ወይም የሚስት 
ደመወዝ ለቤት ኪራይ እንዲውል እየተፈረደበት 
መሆኑ  ይገለጻል። አንዳንዶች ደግሞ ደሞዛቸውን ለቤት 
ኪራይ በማዋል ወይም ተጨማሪ ሥራዎችን በመሥራት 
የሚያገኙትን ገቢ ለቤት ኪራይ በማዋል ችግሩን 
ለመፍታት እየታገሉ ናቸው።  

የቤት ኪራይ ዋጋ ከሠራተኞች ደሞዝ አብዛኛውን እጅ 
እየወሰደ ስለመሆኑ ሠራተኞቹ በምሬት ሲናገሩ የሚሰማ 
መሆኑ እንዳለ ሆኖ፣  የምጣኔ ሀብት ባለሙያዎችም 
ይህንኑ ያረጋግጣሉ።  በሀገሪቱ  ማኅበራዊ ፖለቲካዊና 
ምጣኔ ሀብታዊ ችግሮች በተፈጠሩ ቁጥር የቤት ኪራይ 
ዋጋም በዚያው ልክ ሲጨምር ቆይቷል። ተከራዮች 
በሀገሪቱ የሆነ ችግር ሲፈጠር የቤት ኪራይ ደግሞ እንዴት 
ሊያደርገን ብለው እንዲያስቡ፣ እንዲሳቀቁ እያደረጋቸው 
ነው። 

በተለይ በአዲስ አበባ ተከራዮች በመሐል ከተማዋና 
ቅርብ ርቀት ላይ የቤት ኪራይ በእጅጉ እየተወደደባቸው 

የዘገየም፤ በነፍስ የደረሰም አዋጅ

መምጣቱ፣ ቀለል ያለ ኪራይ የሚጠይቅባቸውን 
ቤቶች ፍለጋ ወደ ከተማዋ ዳርቻ አካባቢ እንዲወጡ 
እያደረጋቸው ነው። ይሁንና እዚህም ቢሆን ችግሩ እየዳኸ 
ደርሶ አሳሳቢ መሆኑ አልቀረም። አካባቢው እየተነቃቃ 
ሲሄድ የኪራይ ዋጋም እየጨመረ መሄዱ ስለማይቀር 
ከቤት ኪራይ ዋጋ ጭማሪው ብዙም መራቅ ሳይቻል 
ቆይቷል። በዚህ ላይ የትራንስፖርት ተጨማሪ ወጪ፣ 
የጉዞው ርዝማኔና እንግልት ሌሎች ፈተናዎች ናቸው። 

እየናረ የመጣውን የቤት ኪራይ ዋጋ ሊያቀል 
ይችላል የተባለ ማናቸውም መንግሥታዊ እርምጃ 
ከፍተኛ ጠቀሜታ ይኖረዋል።  የአዲስ አበባ ከተማ 
አስተዳደር የተለያዩ ሀገራዊ ምክንያቶችን በመጥቀስ 
የመኖሪያ ቤት ኪራይ ዋጋ ሲጨምሩ የነበሩ አካላት 
ከድርጊታቸው እንዲታቀቡ ለማድረግ ባለፉት ጥቂት 
ዓመታት በቤት ኪራይ ዋጋ ላይ ማድረግን የሚከልከል 
መመሪያ እያወጣ በመተግበሩ ችግሩን ለመፍታት ምን 
ያህል እንዳስቻለ ተከራዮች መስክረዋል። እርምጃው 
በርካቶችን ከአከራዮችና ደላሎች ዝርፊያ አስጥሏል። 

ከተማ አስተዳደሩ የወጣውን መመሪያ በሚገባ የተጠቀሙ 
ተከራዮች እፎይታ አግኝተዋል።  

የከተማና መሠረተ ልማት ሚኒስትሯ ጫልቱ 
ሳኒ በቅርቡ ዓለም አቀፍ ተሞክሮዎችን ጠቅሰው 
እንዳስታወቁት፤ አንድ ሰው ከአጠቃላይ ገቢው ከ15 
እስከ 30 በመቶ የበለጠ ለቤት ኪራይ መክፈል የለበትም፤ 
በኢትዮጵያ ነባራዊ ሁኔታ ግን በትንሹ ከሰባ በመቶ በላይ 
ለመኖሪያ ቤት ኪራይ እየተከፈለ ነው። ይህም ጤናን 
ጨምሮ ሌሎች መሠረታዊ ፍላጎቶች በማዛባት ዜጎችን 
የተለያዩ ማኅበራዊና ኢኮኖሚያዊ ቀውሶች እየዳረጉ 
ይገኛሉ።  

በቤት ኪራይ ላይ የሚታየውን መሠረታዊ ችግር 
ለመፍታት እንደሚሠራ ሲገልጽ የቆየው መንግሥትም 
ችግሩን ያቀላል ያለውን እርምጃ ወደ መውሰድ 
ተሸጋግሯል። የሕዝብ ተወካዮች ምክር ቤት በቅርቡ 
ካፀደቀው የመኖሪያ ቤት ኪራይ ቁጥጥርና አስተዳደር 
አዋጅ መረዳት የሚቻለውም ይህንኑ ነው። 

አዋጁን አስመልክቶ በተሰጠው ማብራሪያ ላይ 
እንደተመለከተው፤ አዋጁ በሁሉም መኖሪያ ቤቶች ኪራይ 
ላይ ይተገበራል፤ የቤቶች ዋጋ ተመኑም በመንግሥት 
የሚወሰን ይሆናል። አዋጁ በመኖሪያ ቤት ኪራይ ላይ 
የሚስተዋለውን የዋጋ አለመረጋጋት በመቆጣጠር በቤት 
አቅርቦት ላይ የሚስተዋለውን ችግር ለመፍታት የበኩሉን 
ሚና ይወጣል። 

በረቂቅ አዋጁ ላይ ከክልሎች ጋር ውይይት 
እንደተደረገበትም ተመልክቷል። አዋጁ በአዲስ አበባና 
ድሬዳዋ አስተዳደሮች፣ በክልል ከተሞችና ክልሎች 
በሚያስተዳድሯቸው ከተሞች ይተገበራል። መሠረታዊ 
የቤት አቅርቦት ችግርን ባይፈታም፣ አንድ ሰው ቢያንስ 
ለሁለት ዓመታት ተገቢውን ኪራይ እየከፈለ ተረጋግቶ 
መኖር እንዲችል አስተዋፅዖ ያበረክታል።  

ይህ አዋጅ በእጅጉ የዘገየ ነው። ዜጎች በኪራይ ቤት 
ዋጋ ውድነት መኖራቸውን እስኪጠሉ አድርሷቸው 
ቆይቷል። የችግሩ አሳሳቢነት በየጊዜው ለመንግሥት 
ሲቀርብም ቆይቷል። የጥያቄውን አሳሳቢነት ያህል ወቅቱን 
ጠብቆ የመጣ ሊባል የሚችል አይደለም። እንዲያም ሆኖ 
ግን ኅብረተሰቡን በእጅጉ ይታደጋልና ቢዘገይም በነፍስ 
የደረሰ እርምጃ ነው። 

ችግሩ በእጅጉ ከፍቶ የሚታየው በተከራይ ላይ 
እንደ መሆኑ በአዋጁ ችግሩን ለመቆጣጠር የሆነ ርቀት 
መጓዝ ይቻላል። የአዲስ አበባ ከተማ አስተዳደር ባለፉት 
ጥቂት ዓመታት የቤት ኪራይ ዋጋ ጭማሪን ለመቆጣጠር 
የወሰደው እርምጃ ችግሩን ለመፍታት ብዙ እንደመርዳቱ 
የዚህ አዋጅ እውን መሆን ደግሞ ተከራዮችን የበለጠ 
መታደግ እንደሚያስችል ከወዲሁ መናገር ይቻላል። 

በሀገሪቱ ከተሞች እየናረ ለመጣው የመኖሪያ ቤት 
ኪራይ ዋጋ ብዙ ምክንያቶች ሊቀመጡ ይችላሉ። አንዱና 
ዋንኛው የመኖሪያ ቤቶች በበቂ ሁኔታ አለመገንባት 
ነው። ይህን እንደ መልካም አጋጣሚ የተጠቀሙ ቤት 
አከራዮችና ደላሎች ችግሩን ሲያባብሱት ኖረዋል፤ 
እያባባሱትም  ይገኛሉ። 

በተለይ ደላሎች ባለቤት አርፎ በተቀመጠበት 
ሁኔታ ቆስቁሰው ተከራይ በቀላሉ የማይወጣውን ኪራይ 
እንዲጠይቅ በማድረግ ሆድ አስብሰው በማስወጣት 
ቤቱን ሌላ ሰው በከፍተኛ ኪራይ በማከራየት ያልዘሩትን 
ሲያጭዱ ኖረዋል። የቤት መሥሪያ፣ መግዣ ማደሻ ሶልዲ 
ሳያወጡ ተከራዮችን በመትከል በመንቀል፣ ዋጋ በማናር 
ተከራዮችን ተረጋግተው ተቀመጥው ካሉበት ቤት በጥቂት 
ወራት ውስጥ በማስለቀቅና አዲስ ተከራይ በማምጣት 
የግፍ እንጀራቻውን ያበስላሉ። 

የሚገርመው ደግሞ አንዳንድ የቤት ባለቤቶች በቤት 
ኪራይ ጉዳይ ወኪሎቻቸው እነዚህ ደላሎች ናቸው። 
ደላሎቹ ተከራዮችን ለስድስት ወር ቢያቆዩዋቸው 
ነው፤ ስድስት ወር እንዳለፈ ወይ ዋጋ ይጨምራሉ፤ 
አልያም የቤቱ ባለቤት ቤቱን ሊገባበት ይፈልጋል ብለው 
ያስለቅቃሉ።  ግን ሌላ ተከራይ በውድ ዋጋ ያከራያሉ። 

እንደ እኔ እምነት በመሠረቱ በቤት ኪራይ ጉዳይ 
ከአከራይ ቀጥሎ ቢበዛም ቢያንስም የሚመለከተው 
ባለድርሻ መንግሥት ነው። ይህንንም የጋራ መኖሪያ 
ቤቶችን ምሳሌ አንስቼ ላብራራ። መንግሥት የጋራ 
መኖሪያ ቤቶችን ለዜጎች በዝቅተኛ ዋጋ ነው ያቀረባቸው። 

እነዚህ በዝቅተኛ ዋጋ ከመንግሥት የተገዙ ቤቶች ዛሬ 
የሚከራዩበት ዋጋ ሲታይ በቤት አቅርቦቱ ብዙ ዋጋ 
የከፈለው መንግሥት ሕዝቡን መጠቀም አልቻለበትም። 
በምትኩ እየተጠቀሙ ያሉት ምንም እሴት ያልጨመረው 
ደላላና ስግብግብ ባለቤቶች ናቸው። መንግሥት ለዜጎች 
በቀላል ዋጋ ቤትና ቦታ እያቀረበ ባለበት ሁኔታ የቤት 
ባለቤቶች መንግሥት ከሕገወጥ ድርጊቱ እንዲያስጥላቸው 
የሚጮሁ ዜጎችን እያሰቃዩ ኖረዋል።  

አሁን የግፉ ፅዋ ሞልቷል፤ አከራይንም ተከራይንም 
እኩል የሚመለከት አዋጅ ወጥቷል። በዚህም የመኖሪያ 
ቤት ኪራይ ዋጋ በየጊዜው እየጨመሩ ተከራዮችን 
ሲያሰቃዩ የኖሩ አከራዮች በሕግና ሕግ ብቻ የሚያከራዩበት 
ሁኔታ ይዞ መጥቷል፤ ይህ በሚገባ ከተተገበረ ምንም 
እሴት ሳይጨምሩ ዜጎችን መከራ ሲያሳዩ የኖሩ ደላሎችን 
ከመኖሪያ ቤቶች ኪራይ ጋር በተያያዘ ከሚፈጽሙት 
ሕገወጥ ተግባር ሊያስወጣቸው ወይም ሚናቸውን 
ሊያለዝብ ይችላል።  

አከራይና ተከራይ የጎሪጥ የሚተያዩትን ያህል አንዳንድ 
አከራዮች ከተከራዮች ጋር የሚሞዳሞዱበት ሁኔታም 
ይታያል። ይህ ግንኙነት የመንግሥትን ገቢ በከፍተኛ 
ሁኔታ እየጎዳ ይገኛል፤ እነዚህ አካላት ቤቱ በ15 ሺ ብር 
ተከራይቶ ከሆነ በ8 ሺ ነው ያከራየሁት ብለው መንግሥት 
ቤቱ በተከራየበት ዋጋ መሠረት ማግኘት ያለበትን ጥቅም 
ያስቀራሉ። አንዳንድ ቤቶች ከተከራዩ በርካታ ዓመታት 
ቢያስቆጥሩም ግብር የሚከፍልባቸው በዚህ ዘመን ቤቶቹ 
በሚከራዩበት ዋጋ ሳይሆን በያኔው ዋጋ መሆኑም ሌላው 
መንግሥትን ገቢ እንዲያጣ የሚፈጸም ሕገወጥ ተግባር 
ነው። 

አዋጁ ይህ ሕገወጥ ተግባር እንዳይቀጥል ማድረግ 
የሚያስችል እድልም ይፈጥራል። ከቤት ኪራይ ጋር 
ተያይዞ መንግሥት እንዲያጣቸው ሲደረጉ የነበሩ 
ጥቅሞችን ለማስጠበቅም ትልቅ ፋይዳ ይኖረዋል። 
ትግበራው በአግባቡ መፈጸሙ ላይ ክትትልና ቁጥጥር 
ማድረግ ይገባል። 

ለቤት ኪራይ ዋጋ እየጨመረ መምጣት 
በተለይ አንደ አዲስ አበባ ባሉ ከተሞች ዋና ተጠያቂ 
ተደርገው የሚወሰዱት ደላሎች ናቸው። ይህ አዋጅ 
በሚገባ እንዲተገበር ከተደረገ የእነዚህ የቀን ጅቦች 
እጅ ይቆርጣል። ሦስተኛ ወገን ሆኖ የሚመጣው 
የሚመለከተውም መንግሥት እንጂ ሌላ ወገን ወይም 
ደላላ አይሆንም። የእነዚህ በመኖሪያ ቤቶች ላይ ምንም 
እሴት ሳይጨምሩ የመኖሪያ ቤት ዋጋን ሲጨምሩ የኖሩ 
ሕገወጦች ከእዚህ አካባቢ መውጣት በራሱ የቤት ኪራይ 
ዋጋውን ሊያረጋጋው ይችላል ። 

በዚህ አዋጅ መሠረት መንግሥት ዳኛ ነው። ሁለቱንም 
ወገኖች ይዳኛል። አዋጁ በተከራዮች ላይ እየደረሰ 
ያለውን ጫና ለመቀነስ የወጣ ቢሆንም፣ የአከራዮችን 
ድምፅ እንደሚሰማ ይጠበቃል።  በዚህም  የአከራዮችን 
ስጋትንም ያጤናል። 

ባለፉት ጥቂት ዓመታት በኢኮኖሚው ላይ በየጊዜው 
ጫና ያሳደሩ ችግሮች በቤት ኪራይ ላይም ተፅፅኖ 
ሊያሳድሩ እንደሚችሉ ማንም አያጣውም፤ እነዚህ 
ችግሮች በእዚህ ልክም ይሁን ከዚህ ባነሰ ወይም ከዚህም 
በከፋ መልኩ በቀጣይም ሊከሰቱ ይችላሉ። የቤት ኪራይ 
ዋጋ ትመናው ይህን ሁሉ ታሳቢ አርጎ የሚወጣ ከሆነ 
የአከራዮች ስጋትም ይወገዳል።  

አዋጁ በቅርቡ ሥራ ላይ እንደሚውል በአዋጁ 
ሰፍሯል። አዋጁን ማስፈጸም የሚያስችሉት መመሪያና 
ደንብ ወጥተው ከሆነ ወደ ትግበራው መገባቱ ለተከራዮች 
ፈጥኖ መድረስ ያስችላል። እነዚህን ማስፈጸሚያዎች ግን 
ወጥተዋል ብዬ አላስብም፤ ካልወጡ ፈጥኖ ማውጣት፣ 
ሲወጡም የሚመለከታቸው ባለድርሻዎች በሚገባ 
እንዲወያዩባቸው ማድረግ ይገባል። 

አዋጁ የተወሰነውን ችግር ይፈታል። ከዚህ ጎን ለጎን 
ዘላቂ መፍትሔ ላይ ማተኮርም ይገባል። ዘላቂ መፍትሔው 
ዜጎች የሚያደርጉት የመኖሪያ ቤቶች ግንባታ እንዳለ ሆኖ 
የመኖሪያ ቤቶችን በመንግሥትም፣ በግሉ ዘርፍም በስፋት 
መገንባት ነው። ዜጎች መኖሪያ ቤቶችን ሊገነቡባቸው 
በሚችሉባቸው መንገዶች ላይ በስፋትና በትኩረት 
መሥራት ይገባል። የሀገሮችን ተሞክሮ መቃኘትና ቀምሮ 
መተገበርም ያስፈልጋል።   

በቤት ኪራይ ላይ 
የሚታየውን መሠረታዊ 

ችግር ለመፍታት 
እንደሚሠራ ሲገልጽ 
የቆየው መንግሥትም 

ችግሩን ያቀላል ያለውን 
እርምጃ ወደ መውሰድ 

ተሸጋግሯል

ስፖርት
የአዲስ አበባ አትሌቲክስ ክለቦች ሻምፒዮና ነገ ይጠናቀቃል

ከኢፌዴሪ ግብርና  ሚኒስቴር ጋር በመተባበር
በየአስራ አምስት ቀኑ የሚታተም   

ዓለማየሁ ግዛው 

ዓመታዊ የአዲስ አበባ አትሌቲክስ ክለቦች ሻምፒዮና 
መካሄድ ከጀመረ አምስት ቀናትን ያስቆጠረ ሲሆን በነገው 
ዕለት ፍጻሜውን የሚያገኝ ይሆናል። ውድድሩ በኢትዮጵያ 
ስፖርት አካዳሚ፣ በትንሿ ሁለገብ ስታዲየምና በሱሉልታ፣ 
በሁለት ዲቪዚዮኖች ተከፍሎና አዲስ ስያሜያን በመያዝ 
በርካታ ክለቦችን እያፎካከረ ይገኛል። 

ጆርካ ሁነት አዘጋጅ ለውድድሩ ከ 1 ሚሊዮን ብር 
በላይ መድቦ ለአሸናፊ አትሌቶች የገንዘብ ሽልማት 
እንደሚበረከትላቸው ታውቋል። ሻምፒዮናው መጋቢት 
23 ቀን 2016 ዓ.ም መካሄድ የጀመረ ሲሆን በክለብ 
አትሌቶች መካከል ከፍ ያሉ ፉክክሮችን እያስተናገደ ነገ 
በድምቅት ይጠናቀቃል ተብሎ ይጠበቃል።

ባለፉት አምስት ቀናት በተካሄዱ የማጣሪያና 
የፍጻሜ ውድድሮች የተለያዩ ውጤቶች ተመዝግበዋል። 
ከአጭር ርቀት እስከ ረጅም ርቀትና የሜዳ ተግባራት 
ውድድሮችን አካቶ የሚካሄደው ይህ ሻምፒዮና በየዘርፉ 
ብዙ አትሌቶችን እያፎካከረ ይገኛል። የተወሰኑት የሜዳ 
ተግባራት ውድድሮች በአዲስ አበባ ትንሿ ሁለገብ 
ስታዲየምና በሱሉልታ እየተካሄዱ ሲሆን የሩጫና 
የተቀሩት ተግባራት በወጣቶች ስፖርት አካዳሚ ሜዳ ላይ 
እየተከናወኑ ይገኛሉ።

በአንደኛና በሁለተኛ ዲቪዚዮን ተከፍሎ እየተካሄደ 
በሚገኘው ውድድር ክለቦች በርካታ አትሌቶች አሰልፈው 
ውድድራቸውን እያከናወኑ ናቸው። በአንደኛ ዲቪዚዮን 
7 ክለቦችና በሁለተኛ ዲቪዚዮን 9 ክለቦች በአጠቃላይ 
16 ክለቦች በውድድሩ እየተሳተፉ ይገኛሉ። በሁለቱም 
ዲቪዚዮኖች 600 ሴትና ወንድ አትሌቶች እየተካፈሉ 

ነው። የኢትዮጵያ ስፖርት አካዳሚ አትሌቶችም በአንደኛ 
ዲቪዚዮን ተካተው ውድድራቸውን እያከነወኑ እንደሆነ 
ተጠቅሷል።

ውድድሩ በአንደኛ ዲቪዚዮን ወንዶች 5 ሺ ሜትር 
ፍጻሜ የተጀመረ ሲሆን ዘነበ አየለ ከፌዴራል ማረሚያ፣ 
ግዛቸው ሙሴ ከኢትዮ ኤሌክትሪክ፣ ባቲ ቦራ ከኢትዮ 
ኤሌክትሪክ ተከታትለው በመግባት ቀዳሚዎቹን ደረጃዎች 
ይዘው አጠናቀዋል። ውድድሩ ባለፈው ማክሰኞ ሲቀጥል 
በ 2ኛ ዲቪዚዮን ወንዶችና ሴቶች 400 ሜትር፣ ርዝመት 
ዝላይ ወንዶችና ሴቶች፣  በ1ኛ ዲቪዚዮን ሴቶች 10 ሺ 
ሜትር፣ 100 ሜትር ሴቶችና ወንዶች፣ 400 ሜትር ሴቶች 
ርዝመት ዝላይ ወንዶች የፍጻሜ ውድድሮች ተደርገዋል። 

በሻምፒዮናው የረቡዕ እለት ውሎም 1ኛ ዲቪዚዮን 
10 ሺ ሜትር ወንዶች፣ ሱሉስ ዝላይ ሴቶች እና 2ኛ 
ዲቪዚዮን ወንዶች ዲስከስ ውርወራ የፍጻሜ ውድድሮች 
ተከናውነዋል። ከትላንት በስቲያ በተደረጉ 2ኛ ዲቪዚዮን 
110 ሜትር ወንዶች፣ 100 ሜትር መሰናክል ሴቶች፣ 1ኛ 

ዲቪዚዮን 800 ሜትር ሴቶች፣ 100 ሜትር መሰናክል 
ሴቶች ውድድሮች ፍጻሜያቸውን አግኝተዋል። ትናንትና 
እንዲሁ በርካታ የሩጫና ሜዳ ተግባራት ውድድሮች 
ተከናውነው ተፈጽመዋል።

የአዲስ አበባ አትሌቲክስ ፌዴሬሽን ፕሬዚዳንት 
አትሌት መልካሙ ተገኝ፣ የውድድሩ ዋና ዓላማ ሀገርን 
የሚወክሉ አትሌቶችን መፍጠር፣ ክለብ የሌላቸውን 
አትሌቶች ወደ ክለብ ማምጣትና ውድድሩ ዓመታዊ 
በመሆኑ እንዳይቋረጥ አጠናክሮ ማስቀጠል መሆኑን 
ተናግሯል። በውድድሩ የሚሳተፉ አትሌቶች የአዲስ 
አበባ አትሌቲክስ ፌዴሬሽን በሚያዘጋጀው ውድድሮች 
እንዲያልፉና ጠንካራና ሀገርን መወከል እንዲችሉ 
እንደሆነም አስረድቷል። 

ፌዴሬሽኑ ውድድሩ በተሳካ ሁኔታ እንዲጠናቀቅ 
አስፈላጊውን ቅድመ ዝግጅት መድረጉን ገልጾ፣ 
ከነዚህም መካከል ከሞሐ ለስላሳ መጠጦች ጋር የነበረው 
የስፖንሰርሺፕ ስምምነት ጊዜ በመጠናቀቁ ውድድሩን 

በገንዘብ የሚደግፍ ተቋም ማግኘትና አብሮ መሥራት 
ነበር። በዚህም መሠረት ከጆርካ ሁነት አዘጋጅ ኃላፊነቱ 
የተወሰነ የግል ማኅበር ጋር ለመሥራት ውል ገብቶ የ5 
ዓመት ስምምነት ተፈራርማል። በዚህም መሠረት 
ድርጅቱ ለውድድሩ ከ1.8 ሚሊዮን ብር በላይ መድቦ 
ውድድሩ ስፖንሰር መደረጉ ተነግሯል። በተጨማሪም 
የተደረገው ቅደመ ዝግጅት ከክለቦች፤ ከባለድርሻ 
አካላት ጋር የነበረው ግንኙነት የተጠናከረና ስኬታማ 
መሆኑን ጨምሮ ገልጿል። የዘንድሮውን ውድድር ለየት 
የሚያደርገው በየዲቪዚዮኑ ለአሸናፊ አትሌቶች ሽልማት 
መዘጋጀቱን እንደሆነም ፕሬዚዳንቱ አስረድቷል።

በዚህም መሠረት በአንደኛ ዲቪዚዮን 1ኛ ሆነው 
የሚያጠናቅቁ አትሌቶች 3 ሺ ብር፣ 2ኛ የሚወጡ 
አትሌቶች 2ሺ፣ 3ኛ ለሚወጡ አትሌቶች 1 ሺ ብር 
ሽልማት ይበረከትላቸዋል። በሁለተኛ ዲቪዚን 1ኛ 
ለሚወጡ 2ሺ፣ 2ኛ ለሚወጡ 1 ሺ 500፣ 3ኛ 1 ሺ ብር 
የገንዘብ ሽልማት ይበረከታል። ከ100 ሜትር እስከ 10 
ሺና የሜዳ ተግባራት በአጠቃላይ ከ100 በላይ አትሌቶች 
ይሸለማሉ።

ውድድሩ ዛሬም ቀጥሎ የሚካሄድ ሲሆን የእርምጃ 
ውድድርን ጨምሮ በርካታ የሩጫና የሜዳ ተግባራት 
ውድድሮች ፍጻሜና ግማሽ ፍጻሜ  የሚካሄድ ይሆናል። 
በሁለቱም ዲቪዚዮኖች እርምጃ ውድድር 5ሺና 10ሺ፣ 
መዶሻ ውርወራ፣ ከፍታ ዝላይ፣ 200፣ 1 ሺ 500 ሜትር 
ፍጻሜ፤400 ሜትር መሰናክልና የዱላ ቅብብል ግማሽ 
ፍጻሜ ውድድሮች ይካሄዳሉ። ውድድሩ ነገ ሲጠናቀቅ 
ከፍታ ዝላይ፣ 400 ሜትር መሰናክል፣ 5 ሺ፣ 3 ሺ 
ሜትር መሰናክል፣ 1 ሺ 500 ሜትር እና የዱላ ቅብብል 
ውድድሮችን ይካሄዳሉ። 

ሻምፒዮናው ነገ ሲጠናቀቅ በተለያዩ ውድድሮች የፍፃሜ ፍልሚያ ይደረጋል፣ 

ዮሐንስ ደመቀ  

የእንስሳት ምርትና ምርታማነትን ለማሳደግ 
የእንስሳት ጤናን መጠበቅ ወሳኝ ነው። በግብርናው 
ዘርፍ የእንስሳት ምርትና ምርታማነትን ለማሳደግ 
እየተሠሩ ካሉ ሥራዎች አንዱና ዋነኛው የእንስሳት 
ጤናን መጠበቅ ነው። የእንስሳት በሽታ መከላከልና 
ቁጥጥር ሥርዓትን ዘመናዊ ለማድረግ ብሎም 
በኢኮኖሚ ያደገ ኅብረተሰብ ለመፍጠር በእንስሳት ጤና 
አጠባበቅ ላይ በርካታ ሥራዎች እየተሠሩ ይገኛሉ። 

በግብርና ሚኒስቴር የእንስሳት ጤና እና ቬተርነሪ 
ፐብሊክ ሄልዝ መሪ ሥራ አስፈጻሚ  ውብሸት ዘውዴ 
(ዶ/ር) የእንስሳት ጤናን መጠበቅ የዘርፉን ምርታማነት 
መጨመር እና የኅብረተሰብን ጤና ከመጠበቅ ባለፈ 
ዓለም አቀፍ የእንስሳት ገበያ ላይ የሚፈጠሩ ክፍተቶችን 
እንደሚቀርፍ ተናግረዋል። በዓለም ላይ በቀጥታም 
ይሁን በተዘዋዋሪ ከ60 በመቶ በላይ በሽታዎች 
የሚመጡት ከእንስሳት መሆኑን የተናገሩት መሪ ሥራ 
አስፈጻሚው ችግሩን ለመቅረፍ ሚኒስቴር መ/ቤቱ 
ከባለድርሻ አካላት ጋር በመተባበር በርካታ ሥራዎችን 
እየሠራ መሆኑን አብራርተዋል። 

ከእንስሳት ወደ ሰው ከሚተላለፉ በሽታዎች 
አንዱ የእብድ ውሻ በሽታ ነው። በዚህም በዓመት 
በአማካኝ 2 ሺህ 700 ሰዎች እንደሚሞቱ ገልፀዋል። 
መሪ ስራ አስፈጻሚው በሃገር አቀፍ ደረጃ የእብድ ውሻ 
በሽታን እንደ ኢትዮጵያ አቆጣጠር እስከ 2022 ዓ.ም፤ 
እንዲሁም የበጎች እና ፍየሎች ደስታ መሰል በሽታን 
ደግሞ እስከ 2019 ዓ.ም ለማጥፋት ታቅዶ በትኩረት 
እየተሠራ መሆኑን ተናግረዋል። 

የእንስሳት ጤና መጓደል የምርታማነት እድገትን 
ከመቀነስና የሰውን ጤና ከመጉዳት ባለፈ አለም 

የእንስሳትን ጤና ለመጠበቅ እየተሠሩ ያሉ ሥራዎች 
አቀፍ ንግድን የሚያውክ በመሆኑ ድንበር ዘለል በሽታን 
የመከላከል ስራው በተጠናከረ መልኩ እየተሰራ ነው። 
በዚህ መሰረት በዘንድሮ በጀት ዓመት እስካሁን 98 
ሚሊየን እንስሳት የድንበር ዘለል ክትባት ተከትበዋል። 
ከዚህ በተጨማሪም እስካሁን 252 ሺህ 99 ውሾች 
የክትባት አገልግሎት አግኝተዋል። 

በሀገራችን ያለውን ሰፊና አይነተ ብዙ የእንስሳት 
ሃብት እንዲሁም ምቹ ሥነ-ምሕዳር በመጠቀም የዘርፉን 
ምርታማነት ለማሳደግ የሌማት ትሩፋት ፕሮግራም 
ለእንስሳት ዘርፉ መነቃቃትን እየፈጠረ ይገኛል። የሌማት 
ትሩፋት ሀገራዊ ፕሮግራም የእንስሳት ምርታማነትን 
ለማሻሻልና በእንስሳት ሃብት ልማቱ በተለይም በእንቁላልና 
ዶሮ፣ በወተት፣ በማርና ዓሣ ልማት ላይ ትኩረት አድርጎ 
ከ2015 እስከ 2018 በጀት ዓመት የሚተገበር ነው። 
ፕሮግራሙ በዋናነት ምግብና ሥነ ምግብ ዋስትናን 
ማረጋገጥ፣ ለዜጎች የሥራ ዕድል መፍጠር፣ ከውጭ የሚገቡ 
ምርቶችን መተካትና በቂ ምርት በማምረት የኤክስፖርት 
ገቢን ማሳደግን ዓላማ አድርጎ እየተተገበረ ይገኛል።

በእንስሳት ጤና ላይ በትኩረት መሥራት የሌማት 
ትሩፋት ፕሮግራምን ማሳካት ነው። የእንስሳትን ምርትና 
ምርታማነትን በማሳደግ የሌማት ትሩፋት ፕሮግራምን 
ለማሳካት እየተሠሩ ካሉ ሥራዎች አንዱ እና ዋነኛው 
የእንስሳትን ጤና መጠበቅ ነው። የእንስሳት በሽታ 
መከላከል እና መቆጣጠር ላይ በርካታ ሥራዎችን 
በመሥራት ፕሮግራሙን ለማሳካት በትኩረት እየተሠራ 
ይገኛል። ፕሮግራሙ የእንስሳት ምርትና ምርታማነት 
ለማሳደግ ከፍተኛ አስተዋፅዖ እንደሚያደርግ ውብሸት 
(ዶ/ር) ዘውዴ ተናግረዋል። 

የእንስሳት ሃብት ለሰብል ልማት፣ ለዜጎች የምግብ 
ዋስትናን ለማረጋገጥ፣ ለሥራ ዕድል ፈጠራ እና ለውጭ 
ምንዛሪ ግኝት ያለውን ሚና አብራርተው፤ ከእንስሳት ሃብቱ 

በአግባቡ ተጠቃሚ ለመሆን የእንስሳትን ጤና መጠበቅ 
አስፈላጊ ነው ብለዋል። የሌማት ትሩፋት ፕሮግራም 
ለአጠቃላይ እንስሳት ልማት ዘርፍ እድገት ትልቅ 
መነቃቃትን የፈጠረ ነው። የሌማት ትሩፋት የእንስሳት 
ዘርፉን ምርትና ምርታማነት በማሳደግ የሥርዓተ ምግብ 
ሽግግርና ሰፊ የሥራ እድልን መፍጠርና የወጭ ንግድን 
ማስፋፋት እንዲቻል በተመረጡ የወተት፣ የእንቁላል፣ 
የዶሮ፣ የማርና ዓሣ ምርታማነትን ለማሳደግ እየተተገበረ 
ይገኛል። 

የሌማት ትሩፋት ፕሮግራምን ለማሳካት እና የዓለም 
አቀፍ የእንስሳትን ንግድ እንዳያውክ ሚኒስቴር መሥሪያ 
ቤቱ ለድንበር ዘለል በሽታ ክትባት በዓመት ከ 100 ሚሊዮን 
ብር በላይ ወጪ እያደረገ መሆኑንም ተናግረዋል። የጥጆች 

ሞት ቅነሳ፣ የሥነ-ሕይወት ደኅንነት የዶሮ እርባታ፣ 
የወተት ላም አረባብ፣ የዓሣ በሽታ መከላከል እና ንብ 
ማነብ ሥራ ላይ አርሶና አርብቶ አደሩ ትክክለኛ ግንዛቤ 
እንዲይዝ ለማድረግ እየተሠራ እንደሚገኝም ተገልጿል።

በኢትዮጵያ ከሚወለዱ ጥጆች 25 በመቶ 
እንደሚሞቱ የጠቀሱት መሪ ሥራ አስፈፃሚው 
ሚኒስቴር መሥሪያ ቤቱ ለጥጆች ሞት ቅነሳ ልዩ ትኩረት 
ሰጥቶ ለአርሶና አርብቶ አደሩ ሥልጠና እየሰጠ መሆኑን 
ተናግረዋል።

በዘርፉ የተሰማሩ አካላት ሁሉ በመንግሥት 
የሚሰጡ አቅጣጫዎችን ተከትለው በመሥራት 
የእንስሳትን ጤና በመጠበቅ የሌማት ትሩፋት 
ፕሮግራምን ለማሳካት በሚደረገው ርብርብ 
የበኩላቸውን ድርሻ ሊወጡ ይገባል።

